
ԸՆԴՀԱՆՈՒՐ ԴՐՈՒՅԹՆԵՐ
Հոդված 1. Օրենքի կարգավորման առարկան 

1. Սույն օրենքը կարգավորում է կամավորական գործունեության և կամավոր աշխատանքի հետ կապված հարաբերությունները, սահմանում կամավորական գործունեության և կամավոր աշխատանքի հիմնական բնագավառները, սկզբունքները, նպատակները, կամավոր աշխատանքի տեսակներն ու հիմնական ձևերը, սուբյեկտները, նրանց հիմնական իրավունքներն ու պարտականությունները, ինչպես նաև կամավորական գործունեության և կամավոր աշխատանքի կատարման իրավական հիմքերն ու առանձնահատկությունները:

Հոդված 2. Կամավորական գործունեության և կամավոր աշխատանքի մասին օրենսդրությունը
1. Կամավորական գործունեության և կամավոր աշխատանքի հետ կապված հարաբերությունները կարգավորվում են Հայաստանի Հանրապետության աշխատանքային օրենսգրքով, սույն օրենքով, այլ օրենքներով և իրավական ակտերով, ինչպես նաև Հայաստանի Հանրապետության միջազգային պայմանագրերով: 

Հոդված 3.  Օրենքում օգտագործվող հիմնական հասկացությունները   

1. Սույն օրենքում օգտագործվում են հետևյալ հիմնական հասկացությունները. 

1) կամավորական գործունեություն՝ կամավորության վրա հիմնված, հանրօգուտ, անվարձահատույց, ոչ պարտադիր կամ ոչ հարկադիր, սույն օրենքով սահմանված բնագավառներում և (կամ) աշխատանքներում և (կամ) սույն օրենքով սահմանված հիմնական նպատակներին ու սկզբունքներին համապատասխան իրականացվող գործունեություն. 

2) կամավոր՝ աշխատանքից (ուսումից) ազատ ժամանակ կամ սույն օրենքով սահմանված դեպքերում աշխատաժամանակի (ուսուցման ժամերի) ընթացքում կամ աշխատող (սովորող) չհամարվող և սույն օրենքով սահմանված կամավոր աշխատանքի մասին գրավոր պայմանագրով կամավոր աշխատանք կատարող Հայաստանի Հանրապետության քաղաքացի, օտարերկրյա քաղաքացի, քաղաքացիություն չունեցող անձ (այսուհետ՝  ֆիզիկական անձ).  

3) կամավոր աշխատանք՝ կամավորի, ինչպես նաև անհատի կամ խմբի կողմից սույն օրենքին համապատասխան, կամավորության վրա հիմնված, հանրօգուտ, անվարձահատույց, ոչ պարտադիր կամ ոչ հարկադիր աշխատանք.

4) կամավոր աշխատանք կատարող անհատ կամ խումբ՝ ֆիզիկական անձ կամ անձանց խումբ, ով սույն օրենքով սահմանված բնագավառներում և (կամ) աշխատանքներում և (կամ) կամավոր աշխատանքի՝ սույն օրենքով սահմանված հիմնական նպատակներին ու սկզբունքներին համապատասխան, առանց կամավոր աշխատանքի մասին պայմանագրի սույն օրենքով սահմանված կարգով կատարում է կամավոր աշխատանք և (կամ) կազմակերպում և (կամ) մասնակցում է սույն մասի 12-րդ կետով սահմանված կամավորական գործողության (ակցիայի).

5) կամավորական կազմակերպություն՝ կամավորական գործունեություն իրականացնող ոչ առևտրային կազմակերպություն, որը սույն օրենքին համապատասխան հավաքագրում է կամավորներ, կազմակերպում, օգտագործում կամ նպատակաուղղում է կամավորների աշխատանքները, ինչպես նաև սույն մասի 12-րդ կետով սահմանված կամավորական գործողության (ակցիայի) կազմակերպման ժամանակ հավաքագրում, կազմակերպում, օգտագործում կամ նպատակաուղղում է անհատների կամ խմբերի կամավոր աշխատանքները.

6) կամավոր ներգրավող կազմակերպություն՝ կամավորական կազմակերպություն չհանդիսացող սույն օրենքի 12-րդ հոդվածով նախատեսված կազմակերպություն, որը սույն օրենքով սահմանված կամավորական գործունեության բնագավառներում և (կամ) աշխատանքներում և (կամ) սույն օրենքով սահմանված կամավորական գործունեության նպատակներին ու սկզբունքներին համապատասխան կամավորական գործունեություն իրականացնելու համար ինքնուրույն կամ կամավորական կազմակերպությունների միջոցով հավաքագրում է կամավորներ, կազմակերպում, օգտագործում կամ նպատակաուղղում է կամավորների աշխատանքները, ինչպես նաև սույն մասի 12-րդ կետով սահմանված կամավորական գործողության (ակցիայի) կազմակերպման ժամանակ հավաքագրում, կազմակերպում, օգտագործում կամ նպատակաուղղում է անհատների կամ խմբերի կամավոր աշխատանքները.

7) կամավոր աշխատանքի մասին պայմանագիր՝ կամավորի և կամավորական կազմակերպության, ինչպես նաև կամավորի և կամավոր ներգրավող կազմակերպության միջև կամավոր աշխատանք կատարելու մասին համաձայնություն.

8) կամավորներ նեգրավելու մասին պայմանագիր՝ կամավոր ներգրավող կազմակերպության և կամավորական կազմակերպության միջև համաձայնություն, ըստ որի՝ կամավոր ներգրավող կազմակերպությունը կամավորական կազմակերպության միջոցով սույն օրենքին համապատասխան ներգրավում է կամավորներ, իսկ կամավորական կազմակերպությունը կազմակերպում և (կամ) նպատակաուղղում է իր մոտ հաշվառված կամավորների կամավոր աշխատանքը.

9) օգնություն ցուցաբերելու նպատակով կատարվող աշխատանք՝ ընտանեկան, ընկերական կամ հարևանական հարաբերությունների հիման վրա կատարվող աշխատանք.

10) կամավորական ծրագիր՝ կամավորական գործունեության շրջանակներում կամավորական կազմակերպության, կամավոր ներգրավող կազմակերպության, կամավոր աշխատանք կատարող անհատի կամ խմբի կողմից մշակվող և (կամ) իրականացվող, որոշակի խնդիրների լուծմանն ուղղված միջոցառումներ.


11) աջակցող ցանց՝ պետական և տեղական ինքնակառավարման մարմինների, իրավաբանական և ֆիզիկական անձանց փոխգործակցության, համատեղ գործունեության «Սոցիալական աջակցության մասին» Հայաստանի Հանրապետության օրենքով սահմանված համակարգ.


12) կամավորական գործողություն (ակցիա)՝ կամավորական գործունեության և կամավոր աշխատանքի սուբյեկտների կողմից սույն օրենքով սահմանված բնագավառներում և (կամ) աշխատանքներում և (կամ) կամավորական գործունեության և կամավոր աշխատանքի՝ սույն օրենքով սահմանված հիմնական նպատակներին ու սկզբունքներին համապատասխան իրականացվող մեկանգամյա և (կամ) մշտական բնույթ չկրող միջոցառում.

13) հաշվառման մատյան՝ կամավորական կազմակերպության, սույն օրենքով սահմանված դեպքերում նաև կամավոր ներգրավող կազմակերպության կողմից կամավորների, ինչպես նաև կամավորական գործողության (ակցիայի) շրջանակներում կամավոր աշխատանք կատարող անհատների կամ խմբի անդամների վերաբերյալ սույն օրենքի 32-րդ հոդվածով սահմանված կարգով վարվող փաստաթուղթ.
14) կամավորական գործունեության և կամավոր աշխատանքի սուբյեկտների տվյալների շտեմարան (այսուհետ՝ տվյալների շտեմարան)՝ կամավորական կազմակերպության, կամավոր ներգրավող կազմակերպության, կամավորի, կամավոր աշխատանք կատարող անհատի կամ խմբի անդամի կամավորական գործունեության և կամավոր աշխատանքի վերաբերյալ սույն օրենքի 33-րդ հոդվածով սահմանված կարգով կամավորական գործունեության և կամավոր աշխատանքի բնագավառում Հայաստանի Հանրապետության կառավարության լիազորած պետական կառավարման մարմնի (այսուհետ՝ լիազոր մարմին) կողմից վարվող փաստաթուղթ:

Հոդված 4. Կամավորական գործունեության և (կամ) կամավոր աշխատանքի սկզբունքները
1. Կամավորական գործունեության և (կամ) կամավոր աշխատանքի սկզբունքներն են`

1) կամավորական գործունեության և կամավոր աշխատանքի սուբյեկտների  կամքի դրսևորման ազատությունը.

2) անշահախնդրությունն ու կատարված աշխատանքի դիմաց անհատուցելիությունը.

3) անկողմնակալությունը, հրապարակայնությունը, թափանցիկությունն ու օրինականությունը.

4) կամավորական գործունեության և կամավոր աշխատանքի հետ կապված հարաբերությունների կողմերի իրավահավասարությունը. 

5) նախաձեռնողականությունը, մարդասիրությունը և մարդու իրավունքների ու ազատությունների հարգումը.

6) կամավորական գործունեության և կամավոր աշխատանքի սուբյեկտների  համերաշխությունը, բարեխղճությունը և համագործակցությունը.

7) կամավորական գործունեության և կամավոր աշխատանքի ընթացքում կամավորների և այլ անձանց առողջության և անվտանգության ապահովումը.

8) ցանկացած ձևի (բնույթի) հարկադրանքի, խտրականության,  ազգայնամոլության, ահաբեկչության, դաժանությունների, բռնության, հոգևորսության և կրոնական թշնամանքի հարուցման բացառումը.

9) կամավորական գործունեության և կամավոր աշխատանքի սուբյեկտների պատասխանատվությունը՝ ըստ իրենց պարտականությունների.

10) կամավորական գործունեության և կամավոր աշխատանքի բնագավառներում և աշխատանքներում ազգային, տարածաշրջանային և միջազգային համագործակցությունը:

Հոդված 5. Կամավորական գործունեության և կամավոր աշխատանքի հիմնական նպատակները
1. Կամավորական գործունեության և կամավոր աշխատանքի հիմնական նպատակներն են`

1) կամավորի օգնության կարիք ունեցողներին անհատույց աջակցելը.
2) պետության սոցիալական խնդիրների լուծմանն աջակցելը.

3) բնակչության կյանքի որակի բարձրացմանն ու կենսակերպի բարելավմանն աջակցելը.

4) անձանց՝ սոցիալական խնդիրների ինքնուրույն լուծման նպատակով ինքնօգնության, ինքնորոշման, ինքնաիրացման և ինքնակազմակերպման հմտությունների ձեռք բերմանն ու զարգացմանն օգնություն ցուցաբերելը.

5) հասարակության խոցելի խմբերի (ներառյալ՝ կանանց, երեխաների, տարեցների և հաշմանդամություն ունեցող անձանց) իրավունքների պաշտպանությունը և նրանց նկատմամբ ոչ խտրական վերաբերմունք, փոխօգնության, գթասրտության և հանդուրժողականության մթնոլորտ ձևավորելը.
6) սոցիալական պատասխանատվության և համերաշխության մթնոլորտի կայացմանը, հասարակության մեջ քաղաքացիական դիրքորոշմանը, ինքնակազմակերպվող ու քաղաքացիական ակտիվ հասարակության ձևավորմանն աջակցելը.

7) կամավորական գործունեությանն ու կամավոր աշխատանքին ուղղված նախաձեռնությունները զարգացնելն ու աջակցելը.
8) քաղաքացիական պաշտպանության, արտակարգ իրավիճակներում բնակչության պաշտպանության, այդ թվում՝ արտակարգ իրավիճակների, տարերային և տեխնածին աղետների կանխման, դրանց հետևանքների վերացման աշխատանքներին, փրկարարական գործողություններին, տուժածներին օգնության ցուցաբերման, ինչպես նաև աղետների ռիսկերի կառավարման միջոցառումներին աջակցելը,

9) երիտասարդներին մարդասիրական գաղափարների և սկզբունքների ոգով դաստիարակելը, կրթելը և հասարակական գործունեության մեջ ներգարվման հնարավորություն ընձեռելը,
10) կամավորական գործունեության և կամավոր աշխատանքի մասին իրազեկելը և տեղեկատվության հասանելիություն ապահովելը,

11) մարդու իրավունքների և հիմնարար ազատությունների պաշտպանությունն ու դրանց մասին հասարակության  իրազեկման մակարդակի բարձրացումն ապահովելը,
12) անձի՝ իր կրթությամբ, որակավորմամբ, գիտելիքներով ու հմտություններով օգտակար լինելու գիտակցության ձևավորմանը և նոր հմտություններ ու փորձառություն ձեռք բերելուն նպաստելը:

Հոդված 6. Կամավորական գործունեության և կամավոր աշխատանքի հիմնական բնագավառները և աշխատանքները

1. Կամավորական գործունեություն կարող է իրականացվել և կամավոր աշխատանք կարող է կատարվել հետևյալ բնագավառներում և աշխատանքներում`
1) սոցիալական պաշտպանության բնագավառում.
2) առողջապահության բնագավառում.
3) կրթության, գիտության, մշակույթի բնագավառներում.

4) սպորտի և երիտասարդության հարցերի բնագավառներում. 

5) գիտատեխնիկական և առաջադիմական տեխնոլոգիաների ներդրման, ինովացիոն ծրագրերի իրականացման աշխատանքներում.

6) բնապահպանության բնագավառում.

7) գյուղատնտեսության բնագավառում.

8) քաղաքացիական պաշտպանության, արտակարգ իրավիճակներում բնակչության պաշտպանության բնագավառներում, ինչպես նաև աղետների ռիսկերի կառավարման (ներառյալ՝ աղետներին պատրաստվածությանը, աղետների ռիսկերի կանխարգելմանն ու նվազեցմանն ուղղված) աշխատանքներում.

9) տրանսպորտի, ճանապարհաշինական բնագավառներում, ինչպես նաև տարածքների բարեկարգման միջոցառումների շրջանակներում կատարվող աշխատանքներում.

10) բարեգործական որակված ծրագրերի իրականացման աշխատանքներում.

11) Հայաստանի և հայկական սփյուռքի միջև համագործակցության, հայապահպանության, հայրենադարձության կազմակերպման միջոցառումների շրջանակներում կատարվող աշխատանքներում.

12) մարդու իրավունքների պաշտպանության բնագավառում, ինչպես նաև մասնագիտական  խորհրդատվության և օգնության տրամադրմանը, իրավագիտակցության մակարդակի բարձրացմանն ուղղված միջոցառումների շրջանակներում կատարվող աշխատանքներում.

13) սոցիալական գովազդի արտադրության, տարածման և (կամ) զարգացմանն ուղղված աշխատանքներում:

2. Կամավորական գործունեություն կարող է իրականացվել և կամավոր աշխատանք կարող է կատարվել նաև սույն հոդվածի 1-ին մասով չնախատեսված այնպիսի բնագավառներում և աշխատանքներում, որոնք համապատասխանում են կամավորական գործունեության և կամավոր աշխատանքի սույն օրենքով սահմանված հիմնական նպատակներին ու սկզբունքներին:

Հոդված 7. Կամավոր աշխատանքի հիմնական շարժառիթները

1. Կամավոր աշխատանք կատարելու համար հիմնական շարժառիթներ են`

1) օգնելու պատրաստակամությունն ու բարոյական համոզմունքները.
2) սոցիալական և հոգեբանական (այդ թվում՝ հաղորդակցման, ակտիվության, սեփական ընդունակություններն ու փորձը փոխանցելու, հանրորեն ճանաչվելու, միասնության, նպատակային խմբի անդամ լինելու և այլ) պահանջմունքները.
3) հասարակական խնդիրները հասկանալու և դրանց լուծմանը մասնակից լինելու, ինչպես նաև նոր մասնագիտություն, ունակություններ և փորձ ձեռք բերելու ցանկությունները.
4) տոնական և հասարակական նշանակալի միջոցառումներին մասնակցելու հնարավորությունը.
5) տեղեկատվական նյութերից և աղբյուրներից (նոր տեխնոլոգիաներ, գիտահետազոտական վերլուծություններ (աշխատություններ) և այլ նյութեր) օգտվելու հնարավորությունը.
6) այլ շարժառիթները: 

Հոդված 8. Կամավորական գործունեության և կամավոր աշխատանքի սահմանափակումներն ու առանձնահատկությունները

1. Հատուկ (նեղ մասնագիտական) գործունեություն կամ աշխատանք պահանջող բնագավառներում և աշխատանքներում կամավորական գործունեություն կարող է իրականացվել և կամավոր աշխատանք կարող է կատարվել՝ օրենքով սահմանված կարգով համապատասխան մասնագիտական գործունեության կամ աշխատանքի իրավասություն ունենալու դեպքում՝ օրենքով նախատեսված սահմանափակումներին ու առանձնահատկություններին համապատասխան: 

2. Սույն օրենքի 3-րդ հոդվածի 1-ին մասի 9-րդ կետով սահմանված՝ օգնություն ցուցաբերելու նպատակով կատարվող աշխատանքները, զինվորական կամավորությունը, ինչպես նաև օրենքով սահմանված դեպքերում դատարանի կողմից նշանակված, իրավասու մարմնի կողմից որոշված վայրում չվարձատրվող՝ դատապարտյալի կողմից հանրության համար օգտակար հանրային աշխատանքները, ուղղիչ հիմնարկներում դատապարտյալների չվարձատրվող աշխատանքները չեն համարվում կամավոր աշխատանքներ:

3. Կամավորին և կամավոր աշխատանք կատարող անհատին կամ խմբին արգելվում է ներգրավել քաղաքական կուսակցությունների, արհեստակցական միությունների և գործատուների միությունների օգտին և (կամ) նրանց նախաձեռնությամբ կատարվող աշխատանքներին, ինչպես նաև կամավորական կազմակերպությունների և կամավոր ներգրավող կազմակերպությունների ձեռնարկատիրական գործունեությանը:

4. Հայաստանի Հանրապետությունում կամավոր աշխատանք կարող է կատարել տասնվեց տարին լրացած, օրենքով սահմանված կարգով լրիվ ծավալով աշխատանքային գործունակություն ձեռք բերած յուրաքանչյուր անձ՝ իրավահավասարության սկզբունքի հիման վրա: 

5. Մինչև տասնվեց տարեկան անձը կամավոր աշխատանքի կարող է ներգրավվել և (կամ) կամավոր աշխատանք կարող է կատարել ծնողներից մեկի կամ որդեգրողի կամ խնամակալի կամ խնամակալության և հոգաբարձության մարմնի գրավոր համաձայնության դեպքում:

6. Մինչև տասնվեց տարեկան անձը կարող է կամավոր աշխատանքներ  կատարել միայն կամավորական գործողությունների (ակցիաների) շրջանակներում և (կամ) կարճաժամկետ կամավոր աշխատանքներում, որոնք չպետք է վնասեն նրա առողջությունն ու բարոյականությունը, ինչպես նաև չպետք է խոչընդոտեն կրթությանն ու անվտանգությանը:

7. Կամավորական կազմակերպությունների կամ կամավոր ներգրավող կազմակերպությունների միջոցով օտարերկրյա պետությունում կամավոր աշխատանքի կամ կամավորական գործողության (ակցիայի) կարող են ներգրավվել միայն տասնութ տարին լրացած ֆիզիկական անձինք:

8. Հղի կանայք, մինչև երեք տարեկան երեխա խնամող անձինք (այդ թվում՝ մինչև մեկ տարեկան երեխա խնամող կանայք), ինչպես նաև մինչև տասնութ տարեկան անձինք կամավոր աշխատանքի կարող են ներգրավվել՝ Հայաստանի Հանրապետության օրենքներով սահմանված սահմանափակումներին ու առանձնահատկություններին համապատասխան:   
9. Կամավոր աշխատանքը չպետք է բացասաբար անդրադառնա կամավորի և կամավոր աշխատանք կատարող անհատի կամ խմբի անդամի առողջության, մտավոր և ֆիզիկական կարողությունների վրա: 

10. Եթե հաստատվում է, որ կամավոր աշխատանքը (այդ թվում՝ Հայաստանի Հանրապետության աշխատանքային օրենսգրքով սահմանված գիշերային, ծանր, վնասակար, առանձնապես ծանր, առանձնապես վնասակար աշխատանքներում) վտանգել է կամ կարող է վտանգել կամավորի կամ կամավոր աշխատանք կատարող անհատի կամ խմբի անդամի առողջությունը, ապա կամավորական կազմակերպությունը կամ կամավոր ներգրավող կազմակերպությունը կարող է կամավորին կամ կամավոր աշխատանք կատարող խմբի անդամին ներգրավել կամ անհատը կարող է կամավոր աշխատանք կատարել միայն տվյալ աշխատանքից տարբերվող այլ աշխատանքներում:

11.  Կամավոր աշխատանք կատարողները, սույն օրենքի կարգավորումներին չհամապատասխանող կամ հակասող աշխատանքներում ներգրավելու դեպքում, դադարում են համարվել կամավոր աշխատանք կատարողներ, իսկ այդ աշխատանքները համարվում են անօրինական աշխատանքներ:

Հոդված 9. Կամավոր աշխատանքի տեսակներն ու հիմնական ձևերը

1. Կամավոր աշխատանքի տեսակներն են՝

1) կարճաժամկետ՝ մինչև երկու ամիս տևողությամբ կամավոր աշխատանք.

2) միջին ժամկետով՝  երկու ամսից մինչև մեկ տարի տևողությամբ կամավոր աշխատանք.

3) երկարաժամկետ՝ մեկ տարուց ավելի տևողությամբ կամավոր աշխատանք:

2. Կամավոր աշխատանքի հիմնական ձևերն են`
1) կամավորական կազմակերպության կամավորական գործունեության շրջանակներում կատարվող կամավոր աշխատանքը.

2) կամավոր ներգրավող կազմակերպության կամավորական գործունեության շրջանակներում կատարվող կամավոր աշխատանքը.

3) անհատի կամ խմբի կողմից ինքնուրույն կատարվող կամավոր աշխատանքը:

ԳԼՈՒԽ 2

ԿԱՄԱՎՈՐԱԿԱՆ ԳՈՐԾՈՒՆԵՈՒԹՅԱՆ ԵՎ ԿԱՄԱՎՈՐ ԱՇԽԱՏԱՆՔԻ ՍՈՒԲՅԵԿՏՆԵՐԸ, ՆՐԱՆՑ ԻՐԱՎՈՒՆՔՆԵՐՆ ՈՒ ՊԱՐՏԱԿԱՆՈՒԹՅՈՒՆՆԵՐԸ
Հոդված 10. Կամավորական գործունեության և կամավոր աշխատանքի սուբյեկտները

1. Կամավորական գործունեության և կամավոր աշխատանքի սուբյեկտներն են՝ կամավորական կազմակերպությունը, կամավոր ներգրավող կազմակերպությունը, կամավորը և կամավոր աշխատանք կատարող անհատը կամ խումբը:

Հոդված 11. Կամավորական կազմակերպությունը

1. Ոչ առևտրային կազմակերպություն համարվող կամավորական կազմակերպությունը կարող է ստեղծվել հասարակական միավորման, հիմնադրամի կամ օրենքով նախատեսված այլ ձևերով:

2. Կամավորական կազմակերպություն լինելու հանգամանքն ամրագրվում է ոչ առևտրային կազմակերպության կանոնադրությամբ:
3. Կամավորական կազմակերպությունը ստեղծված է համարվում օրենքով սահմանված կարգով պետական գրանցման պահից՝ առանց ժամկետի սահմանափակման (անժամկետ), եթե նրա կանոնադրությամբ գործունեության ժամկետի սահմանափակում նախատեսված չէ:

4. Պետական կառավարման և տեղական ինքնակառավարման մարմինները չեն կարող լինել կամավորական կազմակերպության հիմնադիրներ:

Հոդված 12. Կամավոր ներգրավող կազմակերպությունը 

1. Կամավոր ներգրավող կազմակերպություն կարող են լինել պետական կառավարման և տեղական ինքնակառավարման մարմինները, պետական և համայնքային ոչ առևտրային կազմակերպությունները, ինչպես նաև շահույթ ստանալու նպատակ չհետապնդող այլ իրավաբանական անձինք, հիմնարկները:

2. Սույն հոդվածի 1-ին մասով սահմանված կազմակերպություններից բացի կամավորական ծրագրին համապատասխան կամավորական գործունեություն կարող են իրականացնել և կամավոր ներգրավել նաև շահույթ ստանալու նպատակ հետապնդող իրավաբանական անձինք կամ անհատ ձեռնարկատերերը՝ սույն հոդվածի 3-րդ մասին համապատասխան:
3. Սույն հոդվածի 2-րդ մասով նախատեսված ծրագիրը Հայաստանի Հանրապետության կառավարության սահմանած կարգով՝ որպես կամավորական որակում և գրանցում է Հայաստանի Հանրապետության կառավարության կողմից ստեղծված հանձնաժողովը:


Հոդված 13. Կամավորի և կամավոր աշխատանք կատարող անհատի կամ խմբի անդամի իրավունքները 

1.  Կամավորն իրավունք ունի`
1) կամավորական կազմակերպությունից կամ կամավոր ներգրավող կազմակերպությունից ստանալու անհրաժեշտ խորհրդատվություն և աջակցություն, ինչպես նաև իր կամավոր աշխատանքին առնչվող ցանկացած տեղեկատվություն.
2) մասնակցելու կամավորական կազմակերպության և կամավոր ներգրավող կազմակերպության կամավորական ծրագրերի մշակմանը և իրականացմանը.
3)  մասնակցելու կամավորական կազմակերպության և կամավոր ներգրավող կազմակերպության կողմից կազմակերպվող կամավորական գործողություններին (ակցիաներին).
4) կամավոր աշխատանքի մասին պայմանագրով նախատեսված կարգով ունենալու կամավոր աշխատանքի հետ կապված հնարավոր ռիսկերից ապահովագրության երաշխիքներ.
5) սույն օրենքով սահմանված դեպքերում և կարգով ստանալու կամավոր աշխատանքի կատարման համար անհրաժեշտ ֆինանսական և (կամ) գույքային միջոցներ, ինչպես նաև կամավոր աշխատանքի կատարման ընթացքում իր կատարած լրացուցիչ ծախսերի փոխհատուցում.

6) օրենքով սահմանված դեպքերում և կարգով ստանալու վնասի հատուցում.

7) մասնակցելու կամավորական կազմակերպության կամ կամավոր ներգրավող կազմակերպության կազմակերպած կրթական ծրագրերին և իր կամավոր աշխատանքին առնչվող իրազեկման այլ միջոցառումներին.
8) որպես կամավոր` ներգրավվելու մեկ կամ ավելի կամավորական կազմակերպություններում կամ կամավոր ներգրավող կազմակերպություններում, ինչպես նաև որպես կամավոր աշխատանք կատարող անհատ կամ խմբի անդամ՝ սույն օրենքին համապատասխան կատարելու կամավոր աշխատանքներ.

9) սույն օրենքով սահմանված դեպքերում և կարգով խրախուսվելու.
10) ցանկացած ժամանակ դադարեցնելու կամավոր աշխատանքը՝ սույն օրենքի 27-րդ հոդվածի 3-5-րդ մասերով սահմանված կարգով.

11) սույն օրենքի 24-րդ հոդվածով սահմանված կարգով կամավոր աշխատանք կատարելու դեպքում՝ աշխատատեղը (պաշտոնը) պահպանելու.

12) ունենալու սույն օրենքով, այլ օրենքներով և կամավոր աշխատանքի մասին պայմանագրով նախատեսված այլ իրավունքներ: 

2. Կամավոր աշխատանք կատարող անհատը կամ խմբի անդամն իրավունք ունի՝

1) սույն օրենքին համապատասխան կատարելու կամավոր աշխատանքներ ինչպես ինքնուրույն, այնպես էլ համատեղ՝ որպես խմբի անդամ և (կամ) աջակցող ցանցի մասնակից.

2) մշակելու և (կամ) իրականացնելու կամավորական ծրագրեր և (կամ) կամավորական գործողություններ (ակցիաներ).

3) մասնակցելու կամավորական կազմակերպությունների և (կամ) կամավոր ներգրավող կազմակերպությունների կողմից կազմակերպվող կամավորական գործողություններին (ակցիաներին).

4) իր կատարած կամավոր աշխատանքի վերաբերյալ տեղեկատվությունը սույն օրենքով սահմանված կարգով ներկայացնելու լիազոր մարմին՝ տվյալների շտեմարանում ներառելու նպատակով.
5) կամավորական կազմակերպության կամ կամավոր ներգրավող կազմակերպության կողմից կազմակերպվող կամավորական գործողություններին (ակցիաներին) ներգրավվելու դեպքում՝ սույն օրենքով սահմանված դեպքերում և կարգով ստանալու կամավոր աշխատանքի կատարման համար անհրաժեշտ ֆինանսական և (կամ) գույքային միջոցներ, ինչպես նաև կամավոր աշխատանքի կատարման ընթացքում իր կատարած լրացուցիչ ծախսերի փոխհատուցում.

6) կամավորական կազմակերպության կամ կամավոր ներգրավող կազմակերպության կողմից կազմակերպվող կամավորական գործողություններին (ակցիաներին) ներգրավվելու դեպքում մասնակցելու կամավորական կազմակերպության կամ կամավոր ներգրավող կազմակերպության կազմակերպած կրթական ծրագրերին և իրազեկման այլ միջոցառումներին.

7) սույն օրենքով սահմանված դեպքերում և կարգով խրախուսվելու.

8) օրենքով սահմանված դեպքերում և կարգով ստանալու վնասի հատուցում.

9) սույն օրենքի 24-րդ հոդվածով սահմանված կարգով կամավոր աշխատանք կատարելու դեպքում՝ աշխատատեղը (պաշտոնը) պահպանելու.

10) ցանկացած ժամանակ դադարեցնելու կամավոր աշխատանքը.

11) ունենալու սույն օրենքով, այլ օրենքներով նախատեսված այլ իրավունքներ: 

Հոդված 14. Կամավորի և կամավոր աշխատանք կատարող անհատի կամ խմբի անդամի պարտականությունները
1. Կամավորը պարտավոր է`

1) կամավորական կազմակերպության կամ կամավոր ներգրավող կազմակերպության հետ սույն օրենքով սահմանված կարգով կնքելու կամավոր աշխատանքի մասին պայմանագիր.

2) կամավոր աշխատանքը կատարել կամավոր աշխատանքի սկզբունքներին և կամավոր աշխատանքի մասին իր հետ կնքված պայմանագրի պայմաններին համապատասխան, 

3) չտարածել կամավոր աշխատանքը կատարելու ընթացքում իրեն հայտնի դարձած մարդու կյանքի և առողջության մասին կամ պետական, ծառայողական, բանկային, առևտրային, բժշկական, փաստաբանական գաղտնիք պարունակող կամ կամավոր աշխատանքի մասին պայմանագրով նախատեսված տեղեկությունները, 

4) նպատակային ու բարեխղճորեն օգտագործել կամավորական կազմակերպության կամ կամավոր ներգրավող կազմակերպության հատկացրած միջոցները, 

5) պահպանել առողջության պահպանման և անվտանգության ապահովման վերաբերալ նորմատիվ իրավական ակտերի պահանջները,

6) օրենքով սահմանված կարգով հատուցել իր գործողության կամ անգործության հետևանքով պատճառված նյութական վնասը (բացառությամբ այն դեպքերի, որոնց հետ կապված ռիսկերն ապահովագրված են), եթե կատարվող աշխատանքների առանձնահատկությունների մասին կամավորական կազմակերպության կամ կամավոր ներգրավող կազմակերպության կողմից սույն օրենքով սահմանված կարգով տեղեկացվել է և առկա է իր մեղքը,

7) կամավորական կազմակերպության կամ կամավոր ներգրավող կազմակերպության պահանջով տրամադրել իր կամավոր աշխատանքի մասին տեղեկատվություն,

8) կամավորական կազմակերպության կամ կամավոր ներգրավող կազմակերպության պահանջով տրամադրել հաշվառման մատյանում տեղեկատվության լրացման համար անհրաժեշտ փաստաթղթերը,

9) մասնակցել կամավորական կազմակերպության կամ կամավոր ներգրավող կազմակերպության կազմակերպած կրթական ծրագրերին, իր աշխատանքին առնչվող իրազեկման այլ միջոցառումներին՝ տվյալ կամավոր աշխատանքը կատարելու համար պարտադիր նախապայման լինելու դեպքում,
10) պահպանել օրենքը, գործել բարեխղճորեն և ողջամտորեն,
11) չխախտել այլ անձանց օրենքով պաշտպանվող իրավունքներն ու շահերը,
12) կրել սույն օրենքով, այլ օրենքներով և կամավոր աշխատանքի մասին պայմանագրով սահմանված այլ պարտականություններ: 

2. Կամավոր աշխատանք կատարող անհատը կամ խմբի անդամը պարտավոր է՝ 
1) կամավոր աշխատանքը կատարել կամավոր աշխատանքի սկզբունքներին համապատասխան.
2) չտարածել կամավոր աշխատանքը կատարելու ընթացքում իրեն հայտնի դարձած մարդու կյանքի և առողջության մասին կամ պետական, ծառայողական, բանկային, առևտրային, բժշկական, փաստաբանական գաղտնիք պարունակող տեղեկությունները, 

3) պահպանել առողջության պահպանման և անվտանգության ապահովման վերաբերյալ նորմատիվ իրավական ակտերի պահանջները,

4) օրենքով սահմանված կարգով հատուցել իր գործողության կամ անգործության հետևանքով պատճառված նյութական վնասը (բացառությամբ այն դեպքերի, որոնց հետ կապված ռիսկերն ապահովագրված են), եթե կատարվող աշխատանքների առանձնահատկությունների մասին տեղեկացված լինելու հնարավորություն է ունեցել և առկա է իր մեղքը,

5) կամավորական կազմակերպության կամ կամավոր ներգրավող կազմակերպության կողմից կազմակերպվող կամավորական գործողություններին (ակցիաներին) ներգրավվելու դեպքում՝ կամավորական կազմակերպության կամ կամավոր ներգրավող կազմակերպության պահանջով տրամադրել հաշվառման մատյանում տեղեկատվության լրացման համար անհրաժեշտ փաստաթղթերը,

6) պահպանել օրենքը, գործել բարեխղճորեն և ողջամտորեն,

7) չխախտել այլ անձանց օրենքով պաշտպանվող իրավունքներն ու շահերը,

8) կրել սույն օրենքով, այլ օրենքներով սահմանված այլ պարտականություններ: 

Հոդված 15. Կամավորական կազմակերպության իրավունքները 

1. Կամավորական կազմակերպությունն իրավունք ունի`
1) մշակելու և իրականացնելու կամավորական ծրագրեր և կամավորական գործողություններ (ակցիաներ) ինչպես ինքնուրույն, այնպես էլ կամավորական այլ կազմակերպությունների կամ կամավոր ներգրավող կազմակերպությունների կամ կամավորների հետ համատեղ.

2) ստանալու տեղեկություններ պետական և տեղական ինքնակառավարման մարմիններից այն բնագավառների և աշխատանքների մասին, որտեղ անհրաժեշտ է իրականացնել կամավորական գործունեություն.
3) հավաքագրելու կամավորներ, օգտագործելու կամ նպատակաուղղելու կամավորների աշխատանքները, ինչպես նաև կամավորական գործողությունների (ակցիաների) շրջանակներում՝ հավաքագրելու կամավոր աշխատանքներ կատարող անհատներ կամ խմբեր, օգտագործելու կամ նպատակաուղղելու անհատների կամ խմբերի կողմից կատարվող կամավոր աշխատանքները.

4) կամավորից, ինչպես նաև իր կազմակերպած կամավորական գործողության (ակցիայի) շրջանակներում կամավոր աշխատանք կատարող անհատից կամ խմբի անդամից ստանալու տեղեկատվություն՝ կատարված կամավոր աշխատանքների վերաբերյալ.

5) լուսաբանելու իր կամավորական գործունեության արդյունքները.

6) կամավորից, ինչպես նաև իր կազմակերպած կամավորական գործողության (ակցիայի) շրջանակներում կամավոր աշխատանք կատարող անհատից կամ խմբի անդամից պահանջելու կրթության կամ անհրաժեշտ որակավորման մասին վկայական, եթե կամավոր աշխատանքը կատարվելու է հատուկ (նեղ մասնագիտական) աշխատանքներում.

7) կամավորի, ինչպես նաև իր կազմակերպած կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի վերաբերյալ երաշխավորագրեր ներկայացնելու այլ անձանց.

8) ունենալու սույն օրենքով, այլ օրենքներով, կամավոր աշխատանքի մասին և (կամ) կամավորներ ներգրավելու մասին պայմանագրերով նախատեսված այլ իրավունքներ:

 Հոդված 16. Կամավորական կազմակերպության պարտականությունները
1. Կամավորական կազմակերպությունը պարտավոր է՝

1) կամավորական գործունեություն իրականացնել կամավորական գործունեության սկզբունքներին համապատասխան.

2) սույն օրենքով սահմանված դեպքերում և կարգով կնքել պայմանագրեր կամավորների և (կամ) կամավոր ներգրավող կազմակերպությունների հետ.

3) կամավորի կողմից ցանկություն հայտնելու դեպքում՝ ապահովել կամավորի մասնակցությունն իր կողմից իրականացվող կամավորական ծրագրերի մշակմանը,

4) կամավորին կամ իր կազմակերպած կամավորական գործողության (ակցիայի) շրջանակներում կամավոր աշխատանք կատարող անհատին կամ խմբի անդամին տրամադրել տեղեկատվություն իր կամավորական գործունեության և (կամ) կատարվող կամավոր աշխատանքի մասին,

5) ապահովել կամավորի, ինչպես նաև անհրաժեշտության դեպքում՝ իր կազմակերպած կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի մասնակցությունն իր կազմակերպած համապատասխան կրթական ծրագրերին, կամավոր աշխատանքին առնչվող իրազեկման այլ միջոցառումներին՝ այդ նպատակով համագործակցելով համապատասխան կրթական հաստատությունների հետ,

6) սույն օրենքով սահմանված դեպքերում և կարգով տրամադրել կամավոր աշխատանքի կատարման համար անհրաժեշտ ֆինանսական և (կամ) գույքային միջոցներ,

7) սույն օրենքով սահմանված դեպքերում և կարգով փոխհատուցել կամավոր աշխատանքի ընթացքում կամավորի, ինչպես նաև իր կազմակերպած կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի՝ այդ աշխատանքի ընթացքում կատարած լրացուցիչ ծախսերը,

8) ստեղծել կամավոր աշխատանքի կատարման համար անհրաժեշտ, անվտանգ և առողջության համար անվնաս պայմաններ, ինչպես նաև կամավոր աշխատանքի համար անհրաժեշտ մատչելի պայմաններ, եթե կամավորը կամ իր կազմակերպած կամավորական գործողության (ակցիայի) շրջանակներում կամավոր աշխատանք կատարող անհատը կամ խմբի անդամը հաշմանդամություն ունեցող անձ է, 

9) մինչև կամավորի և անհրաժեշտության դեպքում՝ իր կազմակերպած կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի կամավոր աշխատանքի անցնելը՝ Հայաստանի Հանրապետության օրենսդրության պահանջներին համապատասխան կամավորի կամ կամավոր աշխատանք կատարող անհատի կամ խմբի անդամի հետ անցկացնել առողջության պահպանման, աշխատանքի անվտանգության ապահովման, ինչպես նաև կատարվող աշխատանքի առանձնահատկությունների վերաբերյալ հրահանգավորում,

10) իր միջոցների հաշվին ապահովել կամավորի և անհրաժեշտության դեպքում՝ իր կազմակերպած կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի պարտադիր բժշկական զննությունը, եթե կամավոր աշխատանքը կատարվելու է այնպիսի աշխատանքներում, որոնք պահանջում են Հայաստանի Հանրապետության օրենսդրությամբ սահմանված սկզբնական և պարբերական բժշկական զննություն, ինչպես նաև մինչև տասնութ տարեկան անձանց կամավոր աշխատանքի ներգրավելու դեպքում,

11) պաշտպանել կամավորի, ինչպես նաև կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի իրավունքներն ու շահերը այլ կազմակերպություններում, դատարանում, պետական կառավարման և տեղական ինքնակառավարման մարմիններում,

12) սույն օրենքով սահմանված կարգով վարել հաշվառման մատյան և լիազոր մարմին ներկայացնել տվյալների շտեմարանի վարման համար լիազոր մարմնի ղեկավարի կողմից սահմանված տեղեկատվություն.

13) կազմակերպել և հսկել կամավորի, ինչպես նաև կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի կողմից կատարվող կամավոր աշխատանքները՝ իր կողմից սահմանված կարգով, 

14) կամավոր աշխատանքի մասին պայմանագրով նախատեսված դեպքում ապահովագրել կամավորին՝ կամավոր աշխատանքի հետ կապված դժբախտ դեպքերից, մասնագիտական հիվանդություններից, ինչպես նաև ապահովագրել այդ կամավորի քաղաքացիական պատասխանատվությունը՝ երրորդ անձանց գույքային կամ անձնական վնաս պատճառելու ռիսկի հետ կապված,

15) օրենքով սահմանված դեպքերում և կարգով հատուցել կամավորի, ինչպես նաև կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի գործողության կամ անգործության հետևանքով անձին պատճառած նյութական վնասը (բացառությամբ այն դեպքերի, որոնց հետ կապված ռիսկերն ապահովագրված են), եթե նախապես կամավորին կամ իր կազմակերպած կամավորական գործողության (ակցիայի) շրջանակներում կամավոր աշխատանք կատարող անհատին կամ խմբի անդամին չի տեղեկացրել կատարվող աշխատանքների առանձնահատկությունների մասին, և եթե առկա չէ կամավորի կամ կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի մեղքը, 

16) կամավորական գործունեության և կամավոր աշխատանքի հետ կապված հարաբերությունները կարգավորելու նպատակով ընդունել ներքին և անհատական իրավական ակտեր,

17) կամավորին կամ իր կազմակերպած կամավորական գործողության (ակցիայի) շրջանակներում կամավոր աշխատանք կատարող (կատարած) անհատին կամ խմբի անդամին խրախուսելու վերաբերյալ առաջարկություններ ներկայացնել լիազոր մարմին,

18) պահպանել օրենքը, գործել բարեխճորեն և ողջամտորեն,

19) չխախտել կամավորների, կամավոր աշխատանք կատարող անհատների կամ խմբի անդամների, ինչպես նաև կամավորական գործունեության մեջ ներգրավված այլ անձանց օրենքով պաշտպանվող իրավունքներն ու շահերը,

20) կրել սույն օրենքով, այլ օրենքներով, կամավոր աշխատանքի և (կամ) կամավորներ ներգրավելու մասին պայմանագրերով նախատեսված այլ պարտականություններ:


Հոդված 17. Կամավոր ներգրավող կազմակերպության իրավունքները 

1. Կամավոր ներգրավող կազմակերպությունը կամավորական գործունեության շրջանակներում իրավունք ունի`
1) մշակելու և իրականացնելու կամավորական ծրագրեր և կամավորական գործողություններ (ակցիաներ) ինչպես ինքնուրույն, այնպես էլ կամավորների և (կամ) կամավորական կազմակերպությունների հետ համատեղ.

2) հրապարակելու և (կամ) կամավորական կազմակերպություններին ներկայացնելու անհրաժեշտ կամավորական գործունեության կամ կամավոր աշխատանքի առաջնահերթ բնագավառների և աշխատանքների վերաբերյալ տեղեկատվություն.

3) հավաքագրելու կամավորներ, օգտագործելու կամ նպատակաուղղելու կամավորների աշխատանքները, ինչպես նաև իր կազմակերպած կամավորական գործողությունների (ակցիաների) շրջանակներում՝ հավաքագրելու կամավոր աշխատանքներ կատարող անհատներ կամ խմբեր, օգտագործելու կամ նպատակաուղղելու անհատների կամ խմբերի կողմից կատարվող կամավոր աշխատանքները.

4) կամավորից, ինչպես նաև իր կազմակերպած կամավորական գործողության (ակցիայի) շրջանակներում կամավոր աշխատանք կատարող անհատից կամ խմբի անդամից ստանալու տեղեկատվություն՝ կատարված կամավոր աշխատանքների վերաբերյալ.

5) կամավորին ինքնուրույն ներգրավելու դեպքում՝ կամավորից և իր կազմակերպած կամավորական գործողության (ակցիայի) շրջանակներում՝ կամավոր աշխատանք կատարող անհատից կամ խմբի անդամից պահանջելու կրթության կամ անհրաժեշտ որակավորման մասին վկայական, եթե կամավոր աշխատանքը կատարվելու է հատուկ (նեղ մասնագիտական) աշխատանքներում.

6) կամավորի, ինչպես նաև իր կազմակերպած կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի վերաբերյալ երաշխավորագրեր ներկայացնելու այլ անձանց.

7) ունենալու սույն օրենքով, այլ օրենքներով, կամավոր աշխատանքի մասին և (կամ) կամավորներ ներգրավելու մասին պայմանագրերով նախատեսված այլ իրավունքներ:

2. Կամավոր ներգրավող այն կազմակերպությունը, որը հանդիսանում է ոչ առևտրային կազմակերպություն կամ հիմնարկ, իր կանոնադրական գործառույթներն իրականացնելու նպատակով կարող է ներգրավել կամավորներ՝ իր աշխատողների թվի նկատմամբ մինչև 5 տոկոս հարաբերակցությամբ: 

3. Կամավոր ներգրավող այն կազմակերպությունը, որը չի հանդիսանում ոչ առևտրային կազմակերպություն կամ հիմնարկ, իր կանոնադրական գործառույթներն իրականացնելու նպատակով չի կարող ներգրավել կամավորներ: Սույն սահմանափակումը չի տարածվում տվյալ կամավոր ներգրավող կազմակերպության կամավորական գործունեության շրջանակներում կամավորներ ներգրավելու դեպքերի վրա:

4. Սույն հոդվածի 2-րդ և 3-րդ մասերով նախատեսված սահմանափակումները չեն տարածվում տվյալ կամավոր ներգրավող կազմակերպության կամավորական գործունեության շրջանակներում կամավորներ ներգրավելու դեպքերի վրա:


Հոդված 18. Կամավոր ներգրավող կազմակերպության պարտականությունները 

1. Կամավոր ներգրավող կազմակերպությունը կամավորական գործունեության շրջանակներում պարտավոր է`
1) կամավորական գործունեություն իրականացնել կամավորական գործունեության սկզբունքներին համապատասխան.

2) ստեղծել կամավոր աշխատանքի կատարման համար անհրաժեշտ, անվտանգ և առողջության համար անվնաս պայմաններ, ինչպես նաև կամավոր աշխատանքի համար անհրաժեշտ մատչելի պայմաններ, եթե կամավորը կամ իր կազմակերպած կամավորական գործողության (ակցիայի) շրջանակներում կամավոր աշխատանք կատարող անհատը կամ խմբի անդամը հաշմանդամություն ունեցող անձ է,
3) կամավորին կամ իր կազմակերպած կամավորական գործողության (ակցիայի) շրջանակներում կամավոր աշխատանք կատարող անհատին կամ խմբի անդամին տրամադրել տեղեկատվություն իր կամավորական գործունեության և (կամ) կատարվող կամավոր աշխատանքի մասին,
4) մինչև կամավորի և անհրաժեշտության դեպքում՝ իր կազմակերպած կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի կամավոր աշխատանքի անցնելը՝ Հայաստանի Հանրապետության օրենսդրության պահանջներին համապատասխան կամավորի կամ կամավոր աշխատանք կատարող անհատի կամ խմբի անդամի հետ անցկացնել առողջության պահպանման, աշխատանքի անվտանգության ապահովման, ինչպես նաև կատարվող աշխատանքի առանձնահատկությունների վերաբերյալ հրահանգավորում,

5) ապահովել կամավորի, ինչպես նաև անհրաժեշտության դեպքում՝ իր կազմակերպած կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի մասնակցությունը իր կազմակերպած համապատասխան կրթական ծրագրերին, կամավոր աշխատանքին առնչվող իրազեկման այլ միջոցառումներին՝ այդ նպատակով համագործակցելով համապատասխան կրթական հաստատությունների հետ,

6) կազմակերպել և հսկել կամավորի, ինչպես նաև իր կազմակերպած կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի կողմից կատարվող կամավոր աշխատանքները՝ իր կողմից սահմանված կարգով,
7) սույն օրենքով սահմանված դեպքերում և կարգով տրամադրել կամավոր աշխատանքի կատարման համար անհրաժեշտ ֆինանսական և (կամ) գույքային միջոցներ,

8) սույն օրենքով սահմանված դեպքերում և կարգով փոխհատուցել կամավոր աշխատանքի ընթացքում կամավորի, ինչպես նաև իր կազմակերպած կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի՝ այդ աշխատանքի ընթացքում կատարած լրացուցիչ ծախսերը,

9) օրենքով սահմանված դեպքերում և կարգով հատուցել իր կազմակերպած կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի գործողության կամ անգործության հետևանքով անձին պատճառած նյութական վնասը (բացառությամբ այն դեպքերի, որոնց հետ կապված ռիսկերն ապահովագրված են), եթե նախապես կամավոր աշխատանք կատարող անհատին կամ խմբի անդամին չի տեղեկացրել կատարվող աշխատանքների առանձնահատկությունների մասին, և եթե առկա չէ նրա մեղքը,

10) պաշտպանել կամավորի, ինչպես նաև իր կազմակերպած կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի իրավունքներն ու շահերը այլ կազմակերպություններում, դատարանում, պետական կառավարման և տեղական ինքնակառավարման մարմիններում,

11) իր միջոցների հաշվին ապահովել կամավորի, ինչպես նաև անհրաժեշտության դեպքում՝ իր կազմակերպած կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի պարտադիր բժշկական զննությունը, եթե կամավոր աշխատանքը կատարվելու է այնպիսի աշխատանքներում, որոնք պահանջում են Հայաստանի Հանրապետության օրենսդրությամբ սահմանված սկզբնական և պարբերական բժշկական զննություն, ինչպես նաև մինչև տասնութ տարեկան անձանց կամավոր աշխատանքի ներգրավելու դեպքում,

12) կամավորական գործունեության և կամավոր աշխատանքի հետ կապված հարաբերությունները կարգավորելու նպատակով ընդունել ներքին և անհատական իրավական ակտեր, 

13) իր կազմակերպած կամավորական գործողության (ակցիայի) շրջանակներում կամավոր աշխատանք կատարող (կատարած) անհատի կամ խմբի անդամի համար սույն օրենքով սահմանված կարգով վարել հաշվառման մատյան և լիազոր մարմին ներկայացնել տվյալների շտեմարանի վարման համար լիազոր մարմնի ղեկավարի կողմից սահմանված տեղեկատվություն,

14) իր կազմակերպած կամավորական գործողության (ակցիայի) շրջանակներում կամավոր աշխատանք կատարող (կատարած) անհատին կամ խմբի անդամին խրախուսելու վերաբերյալ առաջարկություններ ներկայացնել լիազոր մարմին,

15) չխախտել կամավորների, կամավոր աշխատանք կատարող անհատների կամ խմբի անդամների, ինչպես նաև կամավորական գործունեության մեջ ներգրավված այլ անձանց օրենքով պաշտպանվող իրավունքներն ու շահերը:

2. Կամավոր ներգրավող կազմակերպությունը՝ կամավորին ինքնուրույն ներգրավելու դեպքում, սույն հոդվածի 1-ին մասով սահմանված պարտականություններից բացի պարտավոր է՝

1) կամավորի հետ կնքել սույն օրենքով սահմանված կամավոր աշխատանքի մասին պայմանագիրը, 


2) սույն օրենքով սահմանված կարգով կամավորի համար վարել հաշվառման մատյան և լիազոր մարմին ներկայացնել տվյալների շտեմարանի վարման համար լիազոր մարմնի ղեկավարի կողմից սահմանված տեղեկատվություն.

3) օրենքով սահմանված դեպքերում և կարգով հատուցել կամավորի կրած վնասը (բացառությամբ այն դեպքերի, որոնց հետ կապված ռիսկերն ապահովագրված են),


4) օրենքով սահմանված դեպքերում և կարգով հատուցել կամավորի գործողության կամ անգործության հետևանքով անձին պատճառած նյութական վնասը (բացառությամբ այն դեպքերի, որոնց հետ կապված ռիսկերն ապահովագրված են), եթե նախապես կամավորին չի տեղեկացրել կատարվող աշխատանքների առանձնահատկությունների մասին, և եթե առկա չէ կամավորի մեղքը,

5) կամավորներին խրախուսելու վերաբերյալ առաջարկություններ ներկայացնել լիազոր մարմին,

6) կամավոր աշխատանքի մասին պայմանագրով նախատեսված լինելու դեպքում ապահովագրել կամավորին՝ կամավոր աշխատանքի հետ կապված դժբախտ դեպքերից, մասնագիտական հիվանդություններից, ինչպես նաև ապահովագրել այդ կամավորի քաղաքացիական պատասխանատվությունը՝ երրորդ անձանց գույքային կամ անձնական վնաս պատճառելու ռիսկի հետ կապված,

7) կրել սույն օրենքով, այլ օրենքներով և կամավոր աշխատանքի մասին պայմանագրերով նախատեսված այլ պարտականություններ:    

3. Կամավոր ներգրավող կազմակերպությունը կամավորական կազմակերպությունների միջոցով կամավորներ ներգրավելու դեպքում սույն հոդվածի 1-ին մասով սահմանված պարտականություններից բացի պարտավոր է՝

1) կամավորական կազմակերպության հետ կնքել կամավորներ ներգրավելու մասին պայմանագիրը,

2) օրենքով սահմանված դեպքերում և կարգով հատուցել կամավորի կրած վնասը (բացառությամբ այն դեպքերի, որոնց հետ կապված ռիսկերն ապահովագրված են)՝ կամավորներ ներգրավելու մասին պայմանագրով նախատեսված լինելու դեպքում,

3) կամավորին խրախուսելու վերաբերյալ առաջարկություններ ներկայացնել կամավորական կազմակերպությանը,

4) կրել սույն օրենքով, այլ օրենքներով և կամավորներ ներգրավելու մասին պայմանագրերով նախատեսված այլ պարտականություններ:


Հոդված 19. Կամավորի և կամավոր աշխատանք կատարող անհատի կամ խմբի անդամի աշխատանքի և հանգստի ռեժիմի առանձնահատկությունները

1. Կամավոր աշխատանքի ընթացքում կամավորի և կամավոր աշխատանք կատարող անհատի կամ խմբի անդամի համար առնվազն պետք է պահպանվեն համապատասխան աշխատանքում Հայաստանի Հանրապետության աշխատանքային օրենսդրությամբ աշխատողի համար սահմանված աշխատանքի և հանգստի (բացառությամբ սույն հոդվածի 3-րդ մասով սահմանված դեպքերի) ռեժիմների առանձնահատկություններն ու սահմանված աշխատաժամանակների նորմալ տևողությունները: 

2. Հայաստանի Հանրապետության աշխատանքային օրենսգրքով սահմանված աշխատանքային հարաբերությունների մեջ գտնվող աշխատողի համար՝ աշխատանքից ազատ ժամանակ կամավոր աշխատանք կատարելու ժամաքանակ նախատեսելիս առնվազն պետք է պահպանվեն Հայաստանի Հանրապետության աշխատանքային օրենսգրքով համատեղությամբ աշխատողի համար սահմանված աշխատանքի և հանգստի (բացառությամբ սույն հոդվածի 3-րդ մասով սահմանված դեպքերի) ռեժիմների առանձնահատկություններն ու սահմանված աշխատաժամանակների նորմալ տևողությունները: 

3. Սույն հոդվածի 1-ին և 2-րդ մասերով սահմանված դեպքերում կամավորի կամ կամավոր աշխատանք կատարող անհատի կամ խմբի անդամի համար հանգստի ռեժիմ նախատեսելիս չեն պահպանվում Հայաստանի Հանրապետության աշխատանքային օրենսգրքով աշխատողների համար նախատեսված ամենամյա արձակուրդի վերաբերյալ կարգավորումները (բացառությամբ սույն հոդվածի 4-րդ մասով սահմանված դեպքերի):

4. Սույն օրենքով սահմանված միջին ժամկետով կամ երկարաժամկետ կամավոր աշխատանք կատարող կամավորին՝ կողմերի համաձայնությամբ և (կամ) կամավոր աշխատանքի մասին պայմանագրով նախատեսված լինելու դեպքում կարող է տրամադրվել առանց վարձատրության, ողջամիտ տևողությամբ արձակուրդ՝ այդ ժամանակահատվածը կամավորի համար հաշվարկելով որպես կամավոր աշխատանքի ժամանակահատված:

5. Սույն հոդվածի 4-րդ մասով սահմանված դեպքերում տրամադրվող արձակուրդի տևողությունը չի կարող գերազանցել Հայաստանի Հանրապետության աշխատանքային օրենսգրքով համապատասխան դեպքերում աշխատողի համար սահմանված արձակուրդի տևողությանը:

Հոդված 20. Աջակցող ցանցի միջոցով կամավորական գործունեության և կամավոր աշխատանքի օրենսդրական կարգավորումները

1. Աջակցող ցանցի միջոցով կամավորական գործունեություն իրականացնելիս և կամավոր աշխատանք կատարելիս՝ կամավորական գործունեության և կամավոր աշխատանքի սուբյեկտների համար սույն օրենքով չսահմանված լրացուցիչ իրավունքներ, պարտականություններ և պատասխանատվություն սահմանվում են «Սոցիալական աջակցության մասին» Հայաստանի Հանրապետության օրենքով:

2.  Կամավորական գործունեության և կամավոր աշխատանքի սուբյեկտների կողմից աջակցող ցանցի միջոցով սոցիալական ծառայությունների տրամադրման, աջակցող ցանցի հետ համագործակցության առանձնահատկությունները կարգավորվում են սույն օրենքով և «Սոցիալական աջակցության մասին» Հայաստանի Հանրապետության օրենքով: 



Հոդված 21. Կամավորական կազմակերպության կամ կամավոր ներգրավող կազմակերպության կողմից կատարվող ծախսերը, ինչպես նաև կամավոր աշխատանքի հետ կապված ծախսերի փոխհատուցումը 

1. Կամավոր աշխատանքի կատարման համար անհրաժեշտ ծախսերի նպատակով կամավորին կամ կամավորական գործողության (ակցիայի) շրջանակներում կամավոր աշխատանք կատարող անհատին կամ խմբի անդամին ֆինանսական և (կամ) գույքային միջոցները նախապես տրամադրվում են՝ կամավորական կազմակերպության կամ կամավոր ներգրավող կազմակերպության կողմից, իսկ կամավոր աշխատանքի ընթացքում կամավորի կամ կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի կատարած լրացուցիչ ծախսերը փոխհատուցվում են այդ ծախսերը հաստատող փաստաթղթերի առկայության դեպքում:

2. Իր բնակության վայրից դուրս կամավոր աշխատանքներ կատարելու դեպքերում՝ կամավորական կազմակերպության կամ կամավոր ներգրավող կազմակերպության կողմից կամավորին կամ կամավորական գործողության (ակցիայի) շրջանակներում կամավոր աշխատանք կատարող անհատին կամ խմբի անդամին տրվում է նաև ծախսերի փոխհատուցում Հայաստանի Հանրապետության աշխատանքային օրենսդրությամբ գործուղման ծախսերի փոխհատուցման համար նախատեսված կարգին համապատասխան:

3. Սույն հոդվածի 1-ին և 2-րդ մասերով սահմանված միջոցներից և ծախսերի փոխհատուցումից կամավորը կարող է ամբողջությամբ կամ մասամբ հրաժարվել՝ կամավորի աշխատանքի մասին պայմանագրում նախատեսված լինելու դեպքում:



Հոդված 22. Կամավոր աշխատանքի խրախուսումը
1. Հայաստանի Հանրապետությունում կամավոր աշխատանքը խրախուսելու նպատակով շնորհվում են հետևյալ կոչումները.

1) Հայաստանի Հանրապետության պատվավոր կամավոր.

2) Հայաստանի Հանրապետության տարվա կամավոր: 

2. Հայաստանի Հանրապետության տարվա կամավորի կոչմանը կարող է արժանանալ այն ֆիզիկական անձը, ով կամավոր աշխատել է տարեկան 365 ժամից ավելի, և տվյալ տարում նրա կամավոր աշխատած ժամերի տևողությունը գերազանցում է մնացած բոլոր անձանց այդ տարում կամավոր աշխատած ժամերին: Հայաստանի Հանրապետության տարվա կամավորի կոչում կարող է շնորհվել նաև՝ հիմք ընդունելով կամավոր աշխատանքի հանրօգուտ արդյունքի կարևորությունը:

3. Հայաստանի Հանրապետության պատվավոր կամավորի կոչմանը կարող են արժանանալ այն ֆիզիկական անձինք, ովքեր հինգ տարի ճանաչվել են տարվա կամավոր:

4. Սույն հոդվածի 2-րդ և 3-րդ մասերով սահմանված անձանց սույն հոդվածի 1-ին մասով սահմանված կոչումները շնորհվում են՝ Հայաստանի Հանրապետության կառավարության սահմանած կարգով:

5. Սույն հոդվածի 1-ին մասով սահմանված խրախուսման ձևերից բացի այլ ձևեր կարող է կիրառել լիազոր մարմինը՝ Հայաստանի Հանրապետության կառավարության սահմանած կարգով: 

ԳԼՈՒԽ 3

ԿԱՄԱՎՈՐԱԿԱՆ ԳՈՐԾՈՒՆԵՈՒԹՅԱՆ ԵՎ ԿԱՄԱՎՈՐ ԱՇԽԱՏԱՆՔԻ ՀԵՏ ԿԱՊՎԱԾ ՀԱՐԱԲԵՐՈՒԹՅՈՒՆՆԵՐԸ, ԿԱՄԱՎՈՐ ԱՇԽԱՏԱՆՔԻ ԵՎ ԿԱՄԱՎՈՐՆԵՐ ՆԵՐԳՐԱՎԵԼՈՒ ՄԱՍԻՆ ՊԱՅՄԱՆԱԳՐԵՐԸ

Հոդված 23. Կամավորական գործունեության և կամավոր աշխատանքի հետ կապված հարաբերությունները
1. Կամավորական գործունեության և կամավոր աշխատանքի հետ կապված հարաբերությունները կողմերի փոխադարձ համաձայնության վրա հիմնված այն հարաբերություններն են, որոնք ծագում են կամավորի և կամավորական կազմակերպության կամ կամավորի և կամավոր ներգրավող կազմակերպության կամ կամավորական կազմակերպության և կամավոր ներգրավող կազմակերպության միջև սույն օրենքով սահմանված կարգով կնքված պայմանագրերով: 

2. Սույն հոդվածի 1-ին մասով սահմանված հարաբերությունները չեն համարվում Հայաստանի Հանրապետության աշխատանքային օրենսգրքով սահմանված աշխատանքային հարաբերություններ, իսկ պայմանագրերը՝ աշխատանքային պայմանագրեր:


Հոդված 24. Աշխատող (սովորող) անձանց կողմից կամավոր աշխատանքներ կատարելու դեպքերն ու կարգը

1. Հայաստանի Հանրապետության աշխատանքային օրենսգրքով սահմանված աշխատանքային հարաբերությունների մեջ գտնվող աշխատողը կամ ուսումնառության գործընթացում գտնվող ֆիզիկական անձն աշխատանքային և (կամ) ուսուցման ժամերին կամավոր աշխատանք կարող է կատարել գործատուի և (կամ) ուսումնական հաստատության համապատասխան իրավասություն ունեցող պաշտոնատար անձի գրավոր համաձայնությամբ:

2. Այն անձինք, ովքեր աշխատանքային հարաբերությունների շրջանակներում աշխատավարձ կամ քաղաքացիաիրավական պայմանագրերի շրջանակներում վարձատրություն (եկամուտ) ստանում են Հայաստանի Հանրապետության պետական կամ համայնքային բյուջեներից, աշխատանքային ժամերին կամավոր աշխատանք կարող են կատարել միայն քաղաքացիական պաշտպանության, արտակարգ իրավիճակներում բնակչության պաշտպանության բնագավառներում:

3. Սույն հոդվածի 1-ին և 2-րդ մասերով նախատեսված դեպքերում կամավոր աշխատանք կատարելու ժամանակահատվածը հաշվարկվում է աշխատողի աշխատանքային ստաժում, պահպանվում է աշխատանքային հարաբերությունների մեջ գտնվող կամ քաղաքացիաիրավական պայմանագրերի շրջանակներում կատարվող աշխատանքներից, մատուցվող ծառայություններից վարձատրություն (եկամուտ) ստացող անձանց աշխատատեղը (պաշտոնը), իսկ աշխատավարձի կամ վարձատրության հարցը կարգավորվում է կողմերի համաձայնությամբ: Ուսումնառության գործընթացում գտնվող անձանց բացակաները համարվում են հարգելի:


Հոդված 25. Կամավոր աշխատանքի մասին պայմանագրի կնքման կարգը

1. Կամավոր աշխատանքի մասին պայմանագիրը կնքվում է որոշակի ժամկետով՝ սույն օրենքով սահմանված կամավոր աշխատանքի տեսակներին համապատասխան:
2. Սույն հոդվածի 1-ին մասով սահմանված պայմանագիրը կնքվում է գրավոր ձևով, երկու օրինակից` կողմերի ստորագրությամբ մեկ փաստաթուղթ կազմելու միջոցով: 

3. Կամավորական կազմակերպությունը կամ կամավոր ներգրավող կազմակերպությունն իր աշխատողի հետ չի կարող կնքել կամավոր աշխատանքի մասին պայմանագիր: 

4. Անհատի կամ խմբի (այդ թվում՝ կամավորական կազմակերպության կամ կամավոր ներգրավող կազմակերպության կազմակերպած կամավորական գործողության (ակցիայի) շրջանակներում) կամավոր աշխատանքը կատարվում է առանց կամավոր աշխատանքի մասին պայմանագրի:

Հոդված 26. Կամավոր աշխատանքի մասին պայմանագրի բովանդակությունը

1. Կամավոր աշխատանքի մասին պայմանագրում նշվում են` 

1) պայմանագիրը կնքելու տարին, ամիսը, ամսաթիվը,

2) պայմանագիր կնքող կամավորական կազմակերպության կամ կամավոր ներգրավող կազմակերպության անվանումը, գտնվելու վայրը,

3) կամավորի անունը, ազգանունը, նրա ցանկությամբ` նաև հայրանունը, ծննդյան տարին, ամիսը, ամսաթիվը, բնակության վայրը, 

4) կամավորի անձը հաստատող փաստաթղթի վավերապայմանները, 

5) կամավոր աշխատանքի անվանումը և (կամ) գործառույթները,

6) բարեգործական ծրագրի անվանումը՝ օրենքով սահմանված կարգով բարեգործական որակված ծրագրի իրականացման աշխատանքներում կամավորին ներգրավելու դեպքում,

7) կամավոր աշխատանքը կատարելու հետ կապված հնարավոր ռիսկերը,

8) սույն օրենքով սահմանված դեպքերում ապահովագրության վերաբերյալ կարգավորումները,

9) կամավոր աշխատանքը կատարելու կարգն ու պայմանները,

10) պայմանագրի գործողության ժամկետը,

11) կամավորական կազմակերպության կամ կամավոր ներգրավող կազմակերպության անունից պայմանագիրը ստորագրող անձի պաշտոնը, անունը, ազգանունը, նրա ցանկությամբ` նաև հայրանունը, կողմերի տվյալները և ստորագրությունները:

2. Կամավոր աշխատանքի մասին պայմանագրում կարող են ներառվել նաև սույն օրենքից բխող և (կամ) սույն օրենքին չհակասող այլ պայմաններ:

3. Կամավոր աշխատանքի մասին պայմանագրի օրինակելի ձևը սահմանվում է լիազոր մարմնի ղեկավարի կողմից:

Հոդված 27. Կամավոր աշխատանքի մասին պայմանագրի պայմանների  փոփոխման և պայմանագրի լուծման հիմքերն ու կարգը
1. Կամավոր աշխատանքի մասին պայմանագիրը կարող է փոփոխվել կողմերի համաձայնությամբ:

2. Եթե կամավոր աշխատանք կատարելու ժամանակ կամավոր աշխատանքի մասին պայմանագրով չնախատեսված հանգամանքներում խոչընդոտվում է կամավոր աշխատանքը, առաջացած խոչընդոտները կամ ծագած վեճը լուծվում, կամավոր աշխատանքի մասին պայմանագիրը վերանայվում (պայմանագրի պայմանները փոփոխվում) են կողմերի համաձայնությամբ՝ համապատասխան բանակցությունների միջոցով: Խոչընդոտները կամ ծագած վեճը 15 օրյա ժամկետում լուծելու անհնարինության դեպքում՝ կամավոր աշխատանքի մասին պայմանագիրը համարվում է լուծված սույն օրենքի ուժով:

3. Կամավոր աշխատանքի մասին պայմանագիրը լուծվում է՝
1) կողմերի համաձայնությամբ և (կամ) կողմերից յուրաքանչյուրի նախաձեռնությամբ.

2) պայմանագրի գործողության ժամկետը լրանալու դեպքում.

3) եթե կամավորի համար առկա է Հայաստանի Հանրապետության աշխատանքային օրենսգրքով սահմանված հղիության և (կամ) ծննդաբերության արձակուրդ տրամադրելու հիմքերից որևէ մեկը.

4) կամավորի՝ պարտադիր ժամկետային զինվորական ծառայության զորակոչվելու դեպքում.

5) դատարանի` օրինական ուժի մեջ մտած դատավճռի առկայության դեպքում, որին համապատասխան` կամավորը ենթարկվել է այնպիսի պատասխանատվության, որը հնարավորություն չի տալիս շարունակելու կամավոր աշխատանքը. 

6) եթե օրենսդրությամբ սահմանված կարգով կամավորը զրկվել է տվյալ աշխատանքները կատարելու իրավունքներից. 

7) եթե կամավորը մինչև տասնվեց տարեկան է, և ծնողներից մեկը, որդեգրողը կամ հոգաբարձուն կամ խնամակալը, նրա առողջության նկատմամբ հսկողություն իրականացնող բժիշկը կամ առողջության պահպանման և աշխատանքի անվտանգության ապահովման հարցերով Հայաստանի Հանրապետության կառավարության լիազորած մարմնի ծառայողը պահանջում է կամավոր աշխատանքի մասին պայմանագրի լուծում. 

8) սույն օրենքով սահմանված կարգով կամավոր աշխատանքի մասին պայմանագիր կնքելիս՝ կամավորի կամ կամավորական կազմակերպության կամ կամավոր ներգրավող կազմակերպության կողմից ներկայացված տեղեկատվությունը կեղծ լինելու դեպքում.

9) որոշակի աշխատանքներ կատարելու իրավունքներից զրկված լինելու փաստը կամավորի կողմից թաքցնելու դեպքում.

10) կամավորի կողմից ոգելից խմիչքների, թմրամիջոցների կամ հոգեներգործուն նյութերի ազդեցության տակ կամավոր աշխատանքի վայրում գտնվելու դեպքում. 

11) օրենքով սահմանված դեպքերում պարտադիր բժշկական զննությունից կամավորի հրաժարվելու կամ խուսափելու դեպքում.

12) կողմերից յուրաքանչյուրի՝ սույն օրենքի խախտմամբ կամավորական գործունեություն իրականացնելու կամ կամավոր աշխատանք կատարելու և (կամ) կազմակերպելու և (կամ) կամավոր աշխատանքի մասին պայմանագրով նախատեսված պարտականությունները անհարգելի պատճառով չկատարելու և (կամ) մյուս կողմի իրավունքները խախտելու դեպքերում.

13) կամավորի մահվան դեպքում.

14) կամավորական կազմակերպության կամ կամավոր ներգրավող  կազմակերպության լուծարման  դեպքում:

4. Կամավոր աշխատանքի մասին պայմանագիրը կողմերից մեկի նախաձեռնությամբ լուծելու դեպքում նախապես գրավոր ծանուցվում է մյուս կողմին առնվազն 3 աշխատանքային օր առաջ:
5. Սույն հոդվածի 2-րդ և 3-րդ մասերով սահմանված հիմքերով կամավոր աշխատանքի մասին պայմանագիրը լուծվում է անհատական իրավական ակտի հիման վրա: 

Հոդված 28. Կամավորներ ներգրավելու մասին պայմանագրի կնքման կարգը

1. Կամավորներ ներգրավելու մասին պայմանագիրը կնքվում է որոշակի ժամկետով:

2. Սույն հոդվածի 1-ին մասով սահմանված պայմանագիրը կնքվում է գրավոր ձևով, երկու օրինակից` կողմերի ստորագրությամբ մեկ փաստաթուղթ կազմելու միջոցով: 

Հոդված 29. Կամավորներ ներգրավելու մասին պայմանագրի բովանդակությունը
1. Կամավորներ ներգրավելու մասին պայմանագրում նշվում են` 

1) պայմանագիրը կնքելու տարին, ամիսը, ամսաթիվը,

2) կամավորական կազմակերպության անվանումը, գտնվելու վայրը,

3) կամավոր ներգրավող կազմակերպության անվանումը, գտնվելու վայրը,

4) կամավորների թիվը, անհրաժեշտության դեպքում նաև անձնական տվյալները, կամավոր աշխատանքների նկարագրությունը և (կամ) աշխատանքային գործառույթները,

5) բարեգործական ծրագրի անվանումը՝ օրենքով սահմանված կարգով բարեգործական որակված ծրագրի իրականացման աշխատանքներում կամավորներին ներգրավելու դեպքում,

6) կամավորական գործունեություն իրականացնելու և կամավոր աշխատանքներ կատարելու կարգն ու պայմանները,

7) կամավոր աշխատանքները կատարելու հետ կապված հնարավոր ռիսկերը,

8)  սույն օրենքով սահմանված դեպքերում ապահովագրության վերաբերյալ կարգավորումները,

9) պայմանագրի գործողության ժամկետը,

10) կողմերի կողմից պայմանագիրը ստորագրող անձանց պաշտոնը, անունը, ազգանունը, նրանց ցանկությամբ` նաև հայրանունը,

11) կողմերի տվյալները և ստորագրությունները:

2. Կամավորներ ներգրավելու մասին պայմանագրում կարող են ներառվել նաև սույն օրենքով սահմանված և (կամ) սույն օրենքին չհակասող այլ պայմաններ:

3. Կամավորներ ներգրավելու մասին պայմանագրի օրինակելի ձևը սահմանվում է լիազոր մարմնի ղեկավարի կողմից:


Հոդված 30. Կամավորներ ներգրավելու մասին պայմանագրում պայմանների փոփոխման և պայմանագրի լուծման հիմքերն ու կարգը
1. Կամավորներ ներգրավելու մասին պայմանագիրը կարող է փոփոխվել կողմերի համաձայնությամբ:

2. Եթե կամավորական գործունեության ընթացքում կամավորներ ներգրավելու մասին պայմանագրով չնախատեսված հանգամանքներում խոչընդոտվում է կամավորական գործունեությունը կամ այդ պայմանագրով ներգրավված կամավորների կամավոր աշխատանքը, առաջացած խոչընդոտները կամ ծագած վեճը լուծվում, կամավորներ ներգրավելու մասին պայմանագիրը վերանայվում (պայմանագիրի պայմանները փոփոխվում) են կողմերի համաձայնությամբ՝ համապատասխան բանակցությունների միջոցով: Խոչընդոտները կամ ծագած վեճը 15 օրյա ժամկետում լուծելու անհնարինության դեպքում՝ կամավորներ ներգրավելու մասին պայմանագիրը համարվում է լուծված սույն օրենքի ուժով: 

3. Կամավորներ ներգրավելու մասին պայմանագիրը լուծվում է՝
1) կողմերի համաձայնությամբ և (կամ) կողմերից յուրաքանչյուրի նախաձեռնությամբ.

2) պայմանագրի գործողության ժամկետը լրանալու դեպքում.

3) կողմերից յուրաքանչյուրի՝ սույն օրենքի խախտմամբ կամավորական գործունեություն իրականացնելու և (կամ) կազմակերպելու և (կամ) կամավորներ ներգրավելու մասին պայմանագրով նախատեսված պարտականություններն անհարգելի պատճառով չկատարելու և (կամ) պայմանագրի դրույթները խախտելու դեպքերում.

4) կամավորական կազմակերպության կամ կամավոր ներգրավող կազմակերպության լուծարման դեպքում:

4. Կամավորներ ներգրավելու մասին պայմանագիրը կողմերից մեկի նախաձեռնությամբ լուծելու դեպքում նախապես գրավոր ծանուցվում է մյուս կողմին առնվազն 3 աշխատանքային օր առաջ:

5. Սույն հոդվածի 2-րդ և 3-րդ մասերով սահմանված հիմքերով կամավորներ ներգրավելու մասին պայմանագիրը լուծվում է անհատական իրավական ակտի հիման վրա: 

ԳԼՈՒԽ 4

ԿԱՄԱՎՈՐԱԿԱՆ ԳՈՐԾՈՒՆԵՈՒԹՅԱՆ ԵՎ ԿԱՄԱՎՈՐ ԱՇԽԱՏԱՆՔԻ ԲՆԱԳԱՎԱՌԻ ՊԵՏԱԿԱՆ ԿԱՐԳԱՎՈՐՈՒՄԸ, ԿԱՄԱՎՈՐԱԿԱՆ ԳՈՐԾՈՒՆԵՈՒԹՅԱՆ ԵՎ ԿԱՄԱՎՈՐ ԱՇԽԱՏԱՆՔԻ ՎԵՐԱԲԵՐՅԱԼ ՏՎՅԱԼՆԵՐԻ ՀԱՎԱՔԱԳՐՈՒՄՆ ՈՒ ՎԱՐՈՒՄԸ, ԿԱՄԱՎՈՐԱԿԱՆ ԳՈՐԾՈՒՆԵՈՒԹՅԱՆ ԵՎ ԿԱՄԱՎՈՐ ԱՇԽԱՏԱՆՔԻ ՀԵՏ ԿԱՊՎԱԾ ՎԵՃԵՐԻ ԼՈՒԾՈՒՄԸ
Հոդված 31. Լիազոր մարմնի իրավասությունները

1.  Լիազոր մարմնի իրավասություններն են`

1) կամավորական գործունեության և կամավոր աշխատանքի բնագավառի պետական քաղաքականության մշակումն ու իրականացումը.
2) կամավորական գործունեության և կամավոր աշխատանքի խթանման և զարգացման ծրագրերի մշակումը և իրականացման ապահովումը.

3) կամավորական գործունեության և կամավոր աշխատանքի մոնիթորինգի համակարգի ձևավորումը,
4) կամավորական գործունեության և կամավոր աշխատանքի մոնիթորինգը՝ լիազոր մարմնի ղեկավարի կողմից սահմանված կարգով.
5) կամավորական գործունեություն իրականացնելու և կամավոր աշխատանք կատարելու համար անհրաժեշտ բնագավառների և աշխատանքների մասին տեղեկատվությունը, կամավորական գործունեության և կամավոր աշխատանքի մոնիթորինգի արդյունքները կամ կամավորական գործունեության և կամավոր աշխատանքի հետ կապված այլ տեղեկատվությունը հրապարակելու նպատակով միասնական կայքէջի ձևավորումն ու վարումը՝ լիազոր մարմնի ղեկավարի կողմից սահմանված կարգով.

6) սույն օրենքով սահմանված կամավոր աշխատանքի մասին և կամավորներ ներգրավելու մասին պայմանագրերի օրինակելի ձևերի սահմանումը.

7) կամավորական գործունեության և կամավոր աշխատանքի սուբյեկտներին կազմակերպական, տեղեկատվական, մեթոդական և խորհրդատվական աջակցության տրամադրումը՝ լիազոր մարմնի ղեկավարի կողմից սահմանված կարգով.
8) տվյալների շտեմարանի ձևավորումն ու վարումը՝ լիազոր մարմնի ղեկավարի կողմից սահմանված կարգով.
9) առանձին կամավորներին կամ կամավոր աշխատանքներ կատարող անհատներին կամ խմբերի անդամներին խրախուսելու վերաբերյալ կամավորական կազմակերպությունների, ինչպես նաև կամավորներին ինքնուրույն ներգրավելու դեպքում՝ կամավոր ներգրավող կազմակերպությունների կամ կամավոր աշխատանք կատարող անհատների կամ խմբի անդամների կողմից ներկայացված առաջարկությունների հավաքագրումն ու ամփոփումը՝ լիազոր մարմնի ղեկավարի կողմից սահմանված կարգով.

10) սույն օրենքի 22-րդ հոդվածի պահանջներին համապատասխանող թեկնածուների տվյալները խրախուսման ներկայացնելը՝ Հայաստանի Հանրապետության կառավարության սահմանած կարգով.

11) օրենքով սահմանված այլ իրավասություններ:



Հոդված 32. Հաշվառման մատյանը

1. Կամավորների համար հաշվառման մատյանը վարում է կամավորական կազմակերպությունը, ինչպես նաև կամավոր ներգրավող կազմակերպությունը՝ կամավորներին ինքնուրույն ներգրավելու դեպքում:

2. Կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի համար հաշվառման մատյանը վարում է այն կամավորական կազմակերպությունը կամ կամավոր ներգրավող կազմակերպությունը, որը կազմակերպել և պատասխանատու է կամավորական գործողության (ակցիայի) իրականացման համար:

3. Հաշվառման մատյանում վարվող տեղեկատվությունը պետք է ներառի՝

1) կամավորի կամ կամավոր աշխատանք կատարող անհատի կամ խմբի անդամի գրանցման հերթական համարը,

2) կամավորի կամ կամավոր աշխատանք կատարող անհատի կամ խմբի անդամի անունը, ազգանունը, նրա ցանկությամբ` նաև հայրանունը, ծննդյան տարին, ամիսը, ամսաթիվը, բնակության վայրը, ինչպես նաև հեռախոսահամարը և էլեկտրոնային հասցեն (առկայության դեպքում),

3) կամավորի կամ կամավոր աշխատանք կատարող անհատի կամ խմբի անդամի անձը հաստատող փաստաթղթի վավերապայմանները,

4) կամավորի կամ կամավոր աշխատանք կատարող անհատի կամ խմբի անդամի կրթության և (կամ) մասնագիտական որակավորման և (կամ) վերապատրաստումների, ինչպես նաև մասնագիտական աշխատանքային ստաժի վերաբերյալ տեղեկատվությունը,

5) կամավորի կամ կամավոր աշխատանք կատարող անհատի կամ խմբի անդամի աշխատանքը սկսելու տարին, ամիսը, ամսաթիվը, 

6) կամավորի կամ կամավոր աշխատանք կատարող անհատի կամ խմբի անդամի աշխատանքն ավարտելու տարին, ամիսը, ամսաթիվը, 

7) կամավորի կամ կամավոր աշխատանք կատարող անհատի կամ խմբի անդամի աշխատանքի անվանումը և (կամ) գործառույթները,

8) կամավոր աշխատանքի տեսակը և ձևը,

9) կամավոր աշխատանքի վայրը.

10) կամավորի կամ կամավոր աշխատանք կատարող անհատի կամ խմբի անդամի կողմից կատարված կամավոր աշխատանքների ժամաքանակը (օրական և (կամ) շաբաթական ժամերի քանակը), 

11) բարեգործական ծրագրի անվանումը՝ կամավորին կամ կամավոր աշխատանք կատարող անհատին կամ խմբի անդամին օրենքով սահմանված կարգով բարեգործական որակված ծրագրի իրականացման աշխատանքներում ներգրավելու դեպքում:

4. Կամավորական կազմակերպության կամ կամավոր ներգրավող կազմակերպության կողմից հաշվառումը պետք է կատարվի կամավորի կամ կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի կամավոր աշխատանք կատարելու առաջին օրվանից սկսված և ավարտվի՝ տվյալ անձի կամավոր աշխատանքները դադարեցնելու օրվա դրությամբ:  
5. Անհատի կամ խմբի կողմից ինքնուրույն (այդ թվում՝ ինքնուրույն կազմակերպած կամավորական գործողությունների (ակցիաների) շրջանակներում) կատարվող կամավոր աշխատանքների համար հաշվառման մատյան չի վարվում:


Հոդված 33. Տվյալների շտեմարանը

1. Տվյալների շտեմարանը վարում է լիազոր մարմինը՝ լիազոր մարմնի ղեկավարի կողմից սահմանված կարգով:

2. Կամավորական գործունեության և կամավոր աշխատանքի սուբյեկտների տվյալների շտեմարանը ներառում է հաշվառման մատյանում գրանցվող, ինչպես նաև սույն հոդվածի 3-րդ մասով սահմանված տեղեկատվությունը:

3. Տվյալների շտեմարանը ներառում է նաև կամավորական կազմակերպության կամ կամավոր ներգրավող կազմակերպության կամավորական գործունեության վերաբերյալ  տեղեկատվություն՝ լիազոր մարմնի ղեկավարի կողմից սահմանված կարգով:

4. Անհատի կամ խմբի կողմից ինքնուրույն (այդ թվում՝ ինքնուրույն կազմակերպած կամավորական գործողությունների (ակցիաների) շրջանակներում) կատարվող կամավոր աշխատանքների մասին տեղեկատվությունը տվյալների շտեմարան ներառելու նպատակով, տվյալ անհատի կամ խմբի անդամի կողմից սույն օրենքի 32-րդ հոդվածի 3-րդ մասի 2-11-րդ կետերով նախատեսված տեղեկատվությունը կարող է ներկայացվել լիազոր մարմին: Սույն կետով ներկայացվող տեղեկատվությունը պետք է պարունակի կատարված աշխատանքները հիմնավորող համապատասխան գրավոր ապացույցներ:
5. Սույն հոդվածի 4-րդ մասով սահմանված կարգով կամավոր աշխատանք կատարող անհատի կամ խմբի անդամի վերաբերյալ տեղեկատվությունը տվյալների շտեմարան ներառելու դեպքում՝ տվյալ անձը ձեռք է բերում կամավորին հավասար կարգավիճակ:
Հոդված 34. Կամավորների առողջության պահպանման և աշխատանքի անվտանգության ապահովման վերաբերյալ Հայաստանի Հանրապետության օրենսդրությամբ սահմանված պարտադիր պահանջների նկատմամբ պետական վերահսկողություն իրականացնող մարմինը
1. Կամավորի և կամավորական կազմակերպության կամ կամավոր ներգրավող կազմակերպության կազմակերպած կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի առողջության պահպանման և աշխատանքի անվտանգության ապահովման վերաբերյալ Հայաստանի Հանրապետության օրենսդրությամբ սահմանված պարտադիր պահանջների, այդ թվում` աշխատանքի անվտանգության կոլեկտիվ և անհատական պաշտպանության միջոցների առկայության, պահպանման և շահագործման նկատմամբ պետական վերահսկողությունն իրականացնում է առողջության պահպանման և աշխատանքի անվտանգության ապահովման հարցերով Հայաստանի Հանրապետության կառավարության լիազորած տեսչական մարմինը:

Հոդված 35. Կամավորական գործունեության և կամավոր աշխատանքի սուբյեկտների իրավունքների պաշտպանությունը, կամավորական գործունեության և կամավոր աշխատանքի հետ կապված վեճերի լուծումը

1. Կամավորական գործունեության և կամավոր աշխատանքի սուբյեկտների կամավորական գործունեության և կամավոր աշխատանքի հետ կապված իրավունքների պաշտպանությունը, Հայաստանի Հանրապետության քաղաքացիական դատավարության օրենսգրքով սահմանված գործերի ենթակայությանը համապատասխան, իրականացնում է դատարանը:  

2. Կամավորական գործունեության և կամավոր աշխատանքի հետ կապված վեճերը լուծվում են սույն օրենքի 27-րդ հոդվածի 2-րդ մասով և (կամ) 30-րդ հոդվածի 2-րդ մասով սահմանված կարգով: 

3. Սույն հոդվածի 2-րդ մասով սահմանված կարգով չլուծված վեճերը ենթակա են քննության դատական կարգով` Հայաստանի Հանրապետության քաղաքացիական դատավարության օրենսգրքով սահմանված կարգով: 

ԳԼՈՒԽ 5

ԿԱՄԱՎՈՐ ԱՇԽԱՏԱՆՔԻ ԿԱԶՄԱԿԵՐՊՈՒՄԸ ՕՏԱՐԵՐԿՐՅԱ ՊԵՏՈՒԹՅՈՒՆՆԵՐՈՒՄ ԵՎ ՕՏԱՐԵՐԿՐՅԱ ՔԱՂԱՔԱՑԻՆԵՐԻ  ԿԱՄԱՎՈՐ ԱՇԽԱՏԱՆՔԸ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ
Հոդված 36. Կամավոր աշխատանքի կազմակերպումը օտարերկրյա պետություններում և օտարերկրյա քաղաքացիների կամավոր աշխատանքը Հայաստանի Հանրապետությունում
1. Կամավորական կազմակերպությունը կամ կամավոր ներգրավող կազմակերպությունը օտարերկրյա պետությունում կամավորական գործունեություն իրականացնելու նպատակով կամավորին կարող է գործուղել օտարերկրյա պետություն՝ օտարերկրյա պետության կամ միջազգային կազմակերպության հրավերով: 

2. Սույն հոդվածի 1-ին մասով սահմանված դեպքերում օտարերկրյա պետությունում կամավորական գործունեությունը և կամավոր աշխատանքը կարգավորվում են սույն օրենքով, ընդունող պետության օրենսդրությամբ և Հայաստանի Հանրապետության միջազգային պայմանագրերով:

3.  Կամավորական կազմակերպությունը կամ կամավոր ներգրավող կազմակերպությունը Հայաստանի Հանրապետության տարածքում սույն օրենքով սահմանված կարգով կամավոր աշխատանք կատարելու նպատակով կարող է հրավիրել օտարերկյա քաղաքացիներ:

4. Սույն հոդվածի 1-ին մասով սահմանված դեպքերում կամավոր աշխատանքի ընթացքում կամավորի կատարած, այդ թվում՝ կամավորին գործուղելու հետ կապված ծախսերի փոխհատուցումը սույն օրենքով սահմանված կարգով իրականացվում է կամավորական կազմակերպության կամ կամավոր ներգրավող կազմակերպության և (կամ) ընդունող պետության կամ միջազգային կազմակերպության միջոցների հաշվին:

ԳԼՈՒԽ 6

ԵԶՐԱՓԱԿԻՉ ԴՐՈՒՅԹՆԵՐ
Հոդված 37.  Պատասխանատվությունը սույն օրենքի պահանջները խախտելու համար  

1. Սույն oրենքի դրույթների խախտումն առաջացնում է oրենքով սահմանված պատասխանատվություն:
         Հոդված 38. Օրենքի ուժի մեջ մտնելը
1. Սույն օրենքն ուժի մեջ է մտնում պաշտոնական հրապարակմանը հաջորդող օրվանից երեք ամիս հետո:
ՆԱԽԱԳԻԾ

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ
OՐԵՆՔԸ

ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱUԻՆ

ՀՈԴՎԱԾ 1. Վարչական իրավախախտումների վերաբերյալ Հայաuտանի Հանրապետության 1985 թվականի դեկտեմբերի 6-ի օրենսգիրքը (այսուհետ՝ Օրենսգիրք) լրացնել հետևյալ բովանդակությամբ նոր 41.6-րդ հոդվածով.

 «Հոդված 41.6. Կամավորական գործունեության և կամավոր աշխատանքի վերաբերյալ նորմատիվ իրավական ակտերի պահանջները խախտելը

1. Կամավորական գործունեության և կամավոր աշխատանքի վերաբերյալ նորմատիվ իրավական ակտերի պահանջները խախտելը` առաջացնում է նախազգուշացում խախտում թույլ տված անձի նկատմամբ:

2. Կամավորական գործունեության և կամավոր աշխատանքի վերաբերյալ նորմատիվ իրավական ակտերի պահանջները խախտելը, որը կատարվել է վարչական տույժի միջոցներ կիրառելուց հետո մեկ տարվա ընթացքում` առաջացնում է տուգանքի նշանակում խախտում թույլ տված անձի նկատմամբ` սահմանված նվազագույն աշխատավարձի հիսնապատիկի չափով:»:
ՀՈԴՎԱԾ 2. Սույն օրենքն ուժի մեջ է մտնում պաշտոնական հրապարակմանը հաջորդող օրվանից երեք ամիս հետո:
ՆԱԽԱԳԻԾ
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ
OՐԵՆՔԸ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱUԻՆ
ՀՈԴՎԱԾ 1. Հայաuտանի Հանրապետության 2016 թվականի հոկտեմբերի 4-ի հարկային օրենսգրքի (այսուհետ՝ Օրենսգիրք) 147-րդ հոդվածի 1-ին մասը լրացնել հետևյալ բովանդակությամբ նոր 12.1-ին կետով.

«12.1) օրենքով սահմանված կարգով կամավոր աշխատանքների կատարման հետ կապված ծախսերի փոխհատուցման վճարները.»:
ՀՈԴՎԱԾ 2. Սույն օրենքն ուժի մեջ է մտնում պաշտոնական հրապարակմանը հաջորդող օրվանից երեք ամիս հետո:
 ՆԱԽԱԳԻԾ
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ
OՐԵՆՔԸ
«ԲԱՐԵԳՈՐԾՈՒԹՅԱՆ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ
ՀՈԴՎԱԾ 1. «Բարեգործության մասին» Հայաuտանի Հանրապետության 2002 թվականի հոկտեմբերի 8-ի ՀՕ-424-Ն օրենքի (այսուհետ՝ Օրենք) 9-րդ հոդվածը շարադրել հետևյալ խմբագրությամբ.

«Կամավորը, ինչպես նաև կամավոր աշխատանք կատարող անհատը կամ խումբը սույն օրենքով սահմանված բարեգործությանը մասնակցում և բարեգործություն ստացողների օգտին կամավոր աշխատանքներ կատարում է օրենքով սահմանված կարգով:»:

ՀՈԴՎԱԾ 2. Օրենքի 14-րդ հոդվածի 1-ին մասում «կամավորների գործունեության հետ կապված ծախսերը» բառերը փոխարինել «կամավոր աշխատանքների հետ կապված օրենքով սահմանված դեպքերում և կարգով կատարվող ծախսերը և լրացուցիչ ծախսերի փոխհատուցման վճարները» բառերով:

ՀՈԴՎԱԾ 3. Օրենքի 15-րդ հոդվածի՝
1. 1-ին նախադասության՝

1) «և կամավորի» բառերը հանել,

2) 2-րդ և 4-րդ կետերն ուժը կորցրած ճանաչել,

2. 4-րդ և 5-րդ նախադասություններն ուժը կորցրած ճանաչել,

3. 6-րդ նախադասության «և կամավորների կատարած աշխատանքի» բառերը հանել:

ՀՈԴՎԱԾ 4. Սույն օրենքն ուժի մեջ է մտնում պաշտոնական հրապարակմանը հաջորդող օրվանից երեք ամիս հետո:
ՆԱԽԱԳԻԾ
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ
OՐԵՆՔԸ
«ՀԱՍԱՐԱԿԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ
ՀՈԴՎԱԾ 1. «Հասարակական կազմակերպությունների մասին» Հայաuտանի Հանրապետության 2016 թվականի դեկտեմբերի 16-ի ՀՕ-22-Ն օրենքի (այսուհետ՝ Օրենք) 16-րդ հոդվածի 1-ին մասը լրացնել հետևյալ բովանդակությամբ նոր 10-րդ կետով.

«10) օրենքով սահմանված կամավորական գործունեություն իրականացնելու և (կամ) կամավորներ ներգրավելու դեպքում՝ ունենալու օրենքով և այլ իրավական ակտերով սահմանված իրավունքներ:»:

ՀՈԴՎԱԾ 2. Օրենքի 17-րդ հոդվածի՝

1) 1-ին մասը «իր աշխատանքներում» բառերից հետո լրացնել «օրենքով սահմանված կարգով» բառերով,

2) 2-րդ մասի 2-րդ նախադասությունը և 3-8-րդ մասերն ուժը կորցրած ճանաչել:

ՀՈԴՎԱԾ 3. Օրենքի 18-րդ հոդվածի 1-ին մասը լրացնել հետևյալ բովանդակությամբ 7.1-ին կետով.

«7.1) օրենքով սահմանված կամավորական գործունեություն իրականացնելու և (կամ) կամավորներ ներգրավելու դեպքում՝ կատարել օրենքով և այլ իրավական ակտերով սահմանված պարտականությունները.»:

ՀՈԴՎԱԾ 4. ԱՆՑՈՒՄԱՅԻՆ ԴՐՈՒՅԹՆԵՐ

1. Մինչև սույն օրենքի ուժի մեջ մտնելը կամավորների հետ կնքված կամավոր աշխատանքի մասին պայմանագրերի համապատասխանեցումը «Կամավորական գործունեության և կամավոր աշխատանքի մասին» Հայաստանի Հանրապետության օրենքի պահանջներին Կազմակերպությունները պարտավոր են կատարել սույն օրենքի ուժի մեջ մտնելուց հետո երեք ամսվա ընթացքում:

ՀՈԴՎԱԾ 5. Սույն օրենքն ուժի մեջ է մտնում պաշտոնական հրապարակմանը հաջորդող օրվանից երեք ամիս հետո:
ՆԱԽԱԳԻԾ

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ
OՐԵՆՔԸ

«ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ

ՀՈԴՎԱԾ 1. «Պետական տուրքի մասին» Հայաuտանի Հանրապետության 1997 թվականի դեկտեմբերի 27-ի ՀՕ-186 օրենքի (այսուհետ՝ Օրենք) 22-րդ հոդվածի «ա» կետը «վեճերի» բառից հետո լրացնել «, ինչպես նաև կամավորական գործունեության և կամավոր աշխատանքի հետ կապված վեճերի» բառերով:
ՀՈԴՎԱԾ 2. Օրենքի 26-րդ հոդվածի 1-ին մասը լրացնել նոր բ.1-ին կետով հետևյալ բովանդակությամբ.

«բ.1) Հայաստանի Հանրապետությունում կամավորական գործունեություն կամ կամավոր աշխատանք կատարելու նպատակով Հայաստանի Հանրապետություն ժամանող անձինք: Հայաստանի Հանրապետության օրենսդրությամբ ուղղակիորեն նշված չլինելու դեպքում գործունեությունը (ծրագիրը)՝ որպես կամավորական, կամ աշխատանքը՝ որպես կամավոր, որակում և գրանցում է Հայաստանի Հանրապետության կառավարության կողմից ստեղծված հանձնաժողովը.»:

ՀՈԴՎԱԾ 3. Սույն օրենքն ուժի մեջ է մտնում պաշտոնական հրապարակմանը հաջորդող օրվանից երեք ամիս հետո:

ՀԻՄՆԱՎՈՐՈՒՄ

«ԿԱՄԱՎՈՐԱԿԱՆ ԳՈՐԾՈՒՆԵՈՒԹՅԱՆ ԵՎ ԿԱՄԱՎՈՐ ԱՇԽԱՏԱՆՔԻ ՄԱՍԻՆ», «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱUԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱUԻՆ», ««ԲԱՐԵԳՈՐԾՈՒԹՅԱՆ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ»,  «ՀԱՍԱՐԱԿԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ», ««ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ» ՀՀ ՕՐԵՆՔՆԵՐԻ ՆԱԽԱԳԾԵՐԻ
	1.
	Իրավական ակտի անհրաժեշտությունը

	
	«Կամավորական գործունեության և կամավոր աշխատանքի մասին» ՀՀ օրենքի (այսուհետ՝ Օրենք) նախագծի մշակումը բխում է ՀՀ աշխատանքային օրենսգրքի 102-րդ հոդվածի 2-րդ մասի պահանջից, համաձայն որի՝ կամավոր և օգնություն ցուցաբերելու նպատակով աշխատանքների կատարման կարգն ու պայմանները սահմանվում են օրենքով:

Օրենքի նախագիծը մշակվել է ՀՀ կառավարության 2017թ. մարտի 23-ի նիստի N 12 արձանագրային որոշման 3-րդ կետով ՀՀ կառավարության հավանությանն արժանացած Օրենքի հայեցակարգի համաձայն՝ կամավորական գործունեության և կամավոր աշխատանքի բնագավառում առկա որոշակի խնդիրների լուծման անհրաժեշտությամբ պայմանավորված:

	2.
	Ընթացիկ իրավիճակը և խնդիրները

	
	Կամավորական գործունեությունն ու կամավոր աշխատանքը կամավորության վրա հիմնված, հանրօգուտ, անվարձահատույց գործունեություն կամ աշխատանք է, որը մշտապես եղել և մնում է քաղաքացիական հասարակության ուշադրության ներքո: 

Երկրում կամավորական գործունեության և կամավոր աշխատանքի հետ կապված հարաբերությունները որոշակիորեն կարգավորված են «Հասարակական կազմակերպությունների մասին» ՀՀ օրենքով, բարեգործության բնագավառի ՀՀ օրենսդրությամբ:
«Հասարակական կազմակերպությունների մասին» ՀՀ օրենքով թույլատրվում է հասարակական կազմակերպություններին (բացառությամբ կրոնական կազմակերպությունների, կուսակցությունների, արհեստակցական միությունների) իրենց ոչ ձեռնարկատիրական գործունեության մեջ ներգրավել կամավորներ: Շաբաթական 20 ժամը գերազանցող կամավոր աշխատանքի դեպքում սահմանված են կամավորի հետ պայմանագիր կնքելու, կամավոր աշխատանքի մասին պայմանագրի բովանդակության, կամավոր աշխատանքի կատարման հետ կապված փոխհատուցման որոշակի կարգավորումներ: Իսկ մինչև 20 ժամ ծանրաբեռնվածությամբ կամավոր աշխատանք կատարողների համար որևէ իրավական երաշխիք օրենքով ամրագրված չէ:

Բարեգործության բնագավառի ՀՀ օրենսդրությամբ սահմանված են կամավորի հասկացությունը, բարեգործություն ստացողների շրջանակը, որոնց օգտին կամավորների կողմից կատարվում են անհատույց աշխատանքներ, բարեգործական կազմակերպությունները, որոնք կարող են ստեղծվել հասարակական միավորումների, հիմնադրամների կամ օրենքով նախատեսված այլ ձևերով:  Սահմանված են նաև բարեգործական որակված ծրագրերի շրջանակներում ներգրավված կամավորների հաշվառման և խրախուսման (ՀՀ պատվավոր կամավոր, ՀՀ տարվա կամավոր կոչումների շնորհում ՀՀ Նախագահի կողմից) վերաբերյալ որոշակի օրենսդրական կարգավորումներ:  

Ընդ որում՝ բարեգործական կազմակերպություններից հասարակական միավորումների ձևով ստեղծված կազմակերպությունների համար կամավորներ ներգրավելու հետ կապված հարաբերությունները ներկայում կարգավորվում են «Հասարակական կազմակերպությունների մասին» ՀՀ օրենքով, իսկ հիմնադրամների կամ օրենքով նախատեսված այլ ձևերով ստեղծված բարեգործական կազմակերպությունների համար կամավորների հետ կապված օրենսդրական որևէ նորմ, բացի «Բարեգործության մասին» ՀՀ օրենքով սահմանված ընդհանրական կարգավորումների, սահմանված չէ: 

Խնդրահարույց է նաև այն հանգամանքը, որ ներկայում կամավոր աշխատանքի համար «Բարեգործության մասին» ՀՀ օրենքով սահմանված  խրախուսման երաշխիքները տարածվում են միայն բարեգործական որակված ծրագրերի շրջանակներում ներգրավված կամավորների վրա: Այլ բնագավառներում ներգրավված կամավորների  համար (որոնց թվում նաև այն հասարակական կազմակերպությունների կամավորների համար, որոնք բարեգործական ծրագրերի շրջանակներում չեն կատարում իրենց կամավոր աշխատանքները) նմանատիպ երաշխիք սահմանված չէ: 

Այսպիսով՝ կամավորական գործունեության և կամավոր աշխատանքի հետ կապված հարաբերությունները որոշակիորեն կարգավորված են ՀՀ օրենսդրությամբ, սակայն դեռևս առկա են օրենքով կարգավորման ենթակա խնդիրներ, որոնք կարող են խոչընդոտել ոլորտի կայացմանն ու հետագա զարգացմանը:  
Մասնավորապես, դրանցից կարելի է առանձնացնել հետևյալ հիմնականները`
1) կամավորական գործունեություն և կամավոր աշխատանք կատարելու հետ կապված հարաբերություններն աշխատանքային հարաբերություններից, ինչպես նաև կամավոր աշխատանքն անօրինական կամ վարձու աշխատողի աշխատանքից տարանջատելու ոչ լիարժեք իրավական կարգավորումները,

2) կամավոր և օգնություն ցուցաբերելու նպատակով կատարված աշխատանքները, ինչպես նաև կամավորի և կամավոր աշխատանք կատարող անհատի կամ խմբի կատարած աշխատանքները միմյանցից տարանջատելու մեխանիզմների բացակայությունը,

3) կամավոր աշխատանք կատարելու իրավասություն ունեցող անձանց,  ինչպես նաև կամավորական գործունեության և կամավոր աշխատանքի հիմնական բնագավառների և աշխատանքների շրջանակի ամրագրման անհրաժեշտությունը,

4) ըստ կամավոր աշխատանքի տեսակների ու հիմնական ձևերի՝ կամավոր աշխատանքի կատարման առանձնահատկությունների ամրագրման անհրաժեշտությունը,

5) կամավորի և կամավորական կազմակերպության կամ կամավոր ներգրավող կազմակերպության, ինչպես նաև կամավորական կազմակերպության և կամավոր ներգրավող կազմակերպության միջև փոխհարաբերությունների պայմանագրային ոչ ամբողջական օրենդրական կարգավորումները,

6) կամավոր աշխատանքի հետ կապված ծախսերի փոխհատուցման մեխանիզմների բացակայությունը,

7) կամավոր աշխատանքի ընթացքում կամավոր աշխատանք կատարողների առողջության պահպանման և անվտանգության ապահովման, օրենքով սահմանված դեպքերում՝ կամավոր աշխատանք կատարողների կրած վնասի հատուցման մեխանիզմների, ինչպես նաև կամավորական գործունեության և կամավոր աշխատանքի հետ կապված հնարավոր ռիսկերի ապահովագրության երաշխիքների բացակայությունը,

8) կամավոր աշխատանքներում քաղաքացիական հասարակության առավել լայն շրջանակների ներգրավման խթանիչ մեխանիզմների բացակայությունը,

9) օրենքով սահմանված կարգով սոցիալական ծառայություններ մատուցելու իրավասություն ունեցող կազմակերպությունների համար կամավոր հիմունքներով աջակցող ցանցին միանալու դեպքում օրենսդրական կարգավորման ամբողջական մեխանիզմների բացակայությունը,

10) կամավորական գործունեության և կամավոր աշխատանքի սուբյեկտների (կամավորական կազմակերպություններ, կամավոր ներգրավող կազմակերպություններ, կամավորներ, կամավոր աշխատանք կատարող անհատներ կամ խմբեր) հաշվառման մեխանիզմների բացակայությունը, 

11) կամավորական գործունեության և կամավոր աշխատանքի սուբյեկտների հիմնական իրավունքների և պարտականությունների, պատասխանատվության (ինչպես միմյանց, այնպես էլ այլ անձանց նկատմամբ) ամրագրման բացակայությունը,

12) կամավոր աշխատանքները օտարերկրյա պետություններում, ինչպես նաև քաղաքացիություն չունեցող անձանց, օտարերկրյա պետությունների քաղաքացիների կամավոր աշխատանքը Հայաստանի Հանրապետությունում կազմակերպելու վերաբերյալ ամբողջական օրենսդրական կարգավորումների բացակայությունը,

13) կամավորի աշխատանքի հետ կապված իրավական, սոցիալական, ինչպես նաև այլ երաշխիքների ապահովումը:

	3.
	Տվյալ բնագավառում իրականացվող քաղաքականությունը

	
	Պայմանավորված կամավորի ինստիտուտի կայացման և քաղաքացիական հասարակության մեջ վերջինիս դերի բարձրացման կարևորությամբ` 1985թ. դեկտեմբերի 5-ը ճանաչվեց տնտեսական և սոցիալական զարգացմանն աջակցող կամավորների միջազգային օր, իսկ 2001թ. (այնուհետև 2011թ.) հայտարարվեց կամավորների միջազգային տարի:

Կամավորի ինստիտուտի կայացման և քաղաքացիական հասարակության մեջ վերջինիս դերի բարձրացման մեջ մեծ դերակատարում ունեցավ ՄԱԿ-ի Գլխավոր Ասամբլեան՝ 2001թ. դեկտեմբերի 5-ին ընդունելով N 56/38 բանաձևը, որում  կոչ արեց պետություններին ստեղծել համապատասխան օրենսդրական հիմք՝ ոգեշնչելով մարդկանց կամավորական գործունեություն իրականացնելու հարցում:

ՄԱԿ-ի հանձնարարականներով անդամ երկրներին հանձնարարվեց կամավորական գործունեությունը ներառել իրենց սոցիալ-տնտեսական զարգացման ազգային ռազմավարություններում, բացառել ուղղակի և անուղղակի ձևով կամավորական գործունեությանը խանգարող, կամավոր աշխատանքը ոչ շահավետ ձևով ներկայացնող բոլոր խոչընդոտները, ինչպես նաև, հարգելով կամավորների լիիրավ անկախությունը` նրանց տրամադրել իրավական կարգավիճակ և պատշաճ սոցիալական պաշտպանություն: 

Կամավորական գործունեության խթանման հարցում կարևոր դերակատարում ունեցավ նաև Եվրոպայի Խորհուրդը, որը ևս կոչ արեց անդամ երկրներին իրենց օրենքներից և իրավակիրառական պրակտիկայից բացառել այն բոլոր արգելքները, որոնք կարող են ուղղակի կամ անուղղակի կերպով խոչընդոտել անձանց կամավորական գործունեությամբ զբաղվելուն:

Որպես ազգային և միջազգային տնտեսության զարգացմանը նպաստող կարևորագույն ռեսուրս և քաղաքացիական ակտիվության դրսևորման հիմնարար տարր՝ կամավորական գործունեությունը և կամավոր աշխատանքը հստակ կարգավորված են աշխարհի մի շարք երկրներում, ինչպես, օրինակ, ԱՄՆ-ում, Շվեդիայում, Մեծ Բրիտանիայում, Ֆրանսիայում, Ուկրաինայում, Գերմանիայում, Չե​խիայում, Լեհաստանում, Հունգարիայում, Իսպանիայում, Իտալիայում, Լատվիայում, Լյուքսեմբուրգում, Պորտուգալիայում, Ռումինիայում և այլ երկրներում: 
Ուսումնասիրված  երկրների փորձը ցույց է տալիս, որ այն երկրներում, որտեղ կան կամավորական գործունեության և կամավոր աշխատանքի ամուր ձևավորված ազգային ավանդույթներ, կամավորական գործունեությունն ու կամավոր աշխատանքն անմիջականորեն պաշտպանված են օրենքով: Կամավորի իրավական կարգավիճակի օրենսդրական ամրագրման բացակայությունն էական խոչընդոտներ է առաջացնում կամավորներին անօրինական աշխատողներից տարանջատելու հարցում: Մեկ այլ խնդիր է, երբ կամավոր աշխատանքների կատարման համար օրենսդրորեն նախատեսված չեն լինում պայմանագրային կարգավորման վերաբերյալ պարտադիր պահանջներ: Ինչն էլ պատճառ է հանդիսանում, որպեսզի կամավորները զրկված լինեն որոշակի իրավական, սոցիալական և այլ երաշխիքներից: 

Օրինակ, Լատվիայում, Լիտվայում, Ռումինիայում, Շվեդիայում, Չեխիայում, ինչպես նաև այլ երկրներում մինչև կամավոր աշխատանքներ կատարելը նախատեսված են պարտադիր պայմանագիր կնքելու վերաբերյալ կարգավորումներ: 

Այն երկրներում, որտեղ կան կամավորական գործունեության և կամավոր աշխատանքի ամուր ձևավորված ազգային ավանդույթներ, կամավորական գործունեությունն ու կամավոր աշխատանքն անմիջականորեն պաշտպանված են օրենքով:
Հայաստանի Հանրապետությունը, 2005թ. դեկտեմբերին վավերացնելով «Երիտասարդների անդրազգային երկարաժամկետ կամավորական ծառայության խթանման մասին» Եվրոպական կոնվենցիան, ստանձնել է կամավորությունը խթանելու և խրախուսելու  պարտավորություն:

Նմանատիպ պարտավորություն է սահմանված նաև «Կամավորականությանն աջակցելու» ՄԱԿ-ի հանձնարարագրով (2002թ. hունվարի 10):

Կարևորելով կամավորի ինստիտուտի օրենսդրական համապարփակ կարգավորման անհրաժեշտությունը, ինչպես նաև հիմք ընդունելով քաղաքացիական հասարակությունում ներկա զարգացումներն ու մարտահրավերները՝ դեռևս 2006թ., ապա նաև՝ 2010թ., մշակվել և շրջանառության մեջ են դրվել «Կամավոր աշխատանքի մասին» ՀՀ օրենքի նախագծեր:

Շահագրգիռ քննարկումների ընթացքում ձևավորվել է այն տեսակետը, որ նման օրենքի անհրաժեշտություն չկա, պայմանավորված այն հանգամանքով, որ կամավոր աշխատանքի հետ կապված իրավահարաբերություններն արդեն իսկ կարգավորված են «Բարեգործության մասին» ՀՀ օրենքի շրջանակներում: Արդյունքում, «Կամավոր աշխատանքի մասին» ՀՀ օրենքի նախագիծը հանվել է շրջանառությունից:
2015թ. նմանատիպ օրենսդրական նախաձեռնությամբ հանդես են եկել նաև ՀՀ Ազգային ժողովի պատգամավորներ Վահրամ Բաղդասարյանը, Գագիկ Մելիքյանը, Վահրամ Մկրտչյանը, Ռուզաննա Մուրադյանը և Կարինե Պողոսյանը: Սակայն, համապատասխան օրենսդրական նախաձեռնությունները չեն ընդունվել: Արդյունքում, ոլորտի ոչ ամբողջական կարգավորումն ու դրանում առկա մի շարք խնդիրները խոչընդոտում են կամավորի ինստիտուտի կայացմանն ու հետագա զարգացմանը՝ պահանջելով համապատասխան լուծումներ:

	4.
	Կարգավորման նպատակը և բնույթը

	
	Օրենքի ընդունման նպատակը կամավորական գործունեության և կամավոր աշխատանքի ամբողջական օրենսդրական կարգավորումն է, այդ թվում՝ կամավորական գործունեության և կամավոր աշխատանքի բնագավառներում ու աշխատանքներում կամավորական գործունեության և կամավոր աշխատանքի միասնական իրավական կարգավորումների սահմանումն ու առկա  իրավական հիմքերի ներդաշնակեցումը: 

Հատկանշական է նաև այն, որ 2016թ. հունվարի 1-ից պաշտոնապես ուժի մեջ են մտել 2015թ. սեպտեմբերին Նյու Յորքում կայացած` ՄԱԿ-ի Կայուն զարգացման գագաթնաժողովին աշխարհի երկրների առաջնորդների ընդունած` «Վերափոխենք աշխարհը. կայուն զարգացման օրակարգ 2030-ում» ներառված 17 նպատակները, որոնք հիմնված են հազարամյակի զարգացման նպատակների (ՀԶՆ) արձանագրած հաջողությունների վրա և նպատակաուղղված են վերացնելու աղքատությունը` իր բոլոր ձևերով ու դրսևորումներով, պայքարելու անհավասարությունների դեմ և լուծելու կլիմայի փոփոխության հետ կապված խնդիրները առաջիկա 15 տարվա ընթացքում:  Այստեղ հաշվի է առնված, որ աղքատության վերացումը պետք է ուղեկցվի այնպիսի ռազմավարությունների կիրառմամբ, որոնք կնպաստեն տնտեսական աճի խթանմանը և սոցիալական մի շարք կարիքների բավարարմանը, այդ թվում՝ կրթության, առողջապահության, սոցիալական պաշտպանության և աշխատանքի հնարավորությունների ոլորտներում՝ միաժամանակ լուծելով կլիմայի փոփոխության և շրջակա միջավայրի հետ կապված խնդիրները: 

Այս առումով, կամավորությունը լուրջ սոցիալ-տնտեսական ազդեցություն ունի. 2017թ. «CAF World Giving Index»–ի տվյալներով աշխարհի բնակիչների 20.8 տոկոսն իրականացրել է կամավորություն, որին բաժին է ընկել համաշխարհային համախառն ներքին արդյունքի (ՀՆԱ) 3.1 տոկոսը: 

ՄԱԿ-ի կողմից (Կամավորականությունն ու գլոբալ նպատակները աշխատություն, 2017թ.) առանձնահատուկ ներկայացվել է այն մոտեցումը, որ առանց հասարակության լայն շերտերի ներգրավման անհնար է հասնել նշված 17 նպատակներին, և, որ կամավորի ինստիտուտն ուժեղ ազդակ է կայուն զարգացման համար և կարող է տեխնիկական աջակցություն ապահովել և գործունեություն ծավալել բոլոր 17 նպատակներն իրացնելու համար: Կայուն զարգացման նշված նպատակներում (ԿԶՆ), ի տարբերություն հազարամյակի զարգացման նպատակների, լրացվել են, օրինակ, կլիմայի փոփոխության և դրա ազդեցությունների դեմ պայքարելու, սպառման կայունության, իննովացիայի, խաղաղության և արդարության ապահովման վերաբերյալ նպատակներ: 

ԿԶՆ դիտվում է որպես գլոբալ համագործակցության կոչ, որտեղ լիիրավ գործընկերոջ դեր է հատկացվում կամավորական միություններին (A/RES/70/1 հանձնարարական, կետ 45):

Կամավորական գործունեության և կամավոր աշխատանքի համար Օրենքի նախագծով նախատեսված հիմնական բնագավառներն ու աշխատանքները մշակվել են նաև հաշվի առնելով ԿԶՆ նպատակները և կամավորի ինստիտուտի դերը նշված նպատակներն իրացնելու հարցում:

Օրենքի նախագծով առաջարկվող օրենսդրական կարգավորումները հիմնականում նպատակաուղղված են կամավորի ինստիտուտի կայացմանը, այդ թվում՝ հասարակության լայն շերտերի կամավորական գործունեության և կամավոր աշխատանքների ներգրավելու համար անհրաժեշտ նախապայմաններ ամրագրելուն, հասարակության մեջ խոցելի խմբերի նկատմամբ ոչ խտրական վերաբերմունքի, փոխօգնության, գթասրտության և հանդուրժողականության մթնոլորտի ձևավորմանը, բնակչության կյանքի որակի բարձրացմանն ու կենսակերպի բարելավմանն աջակցելուն, ինչպես նաև ինքնակազմակերպվող ու քաղաքացիական ակտիվ հասարակություն ձևավորելուն:

Օրենքի ընդունմամբ կամրագրվեն.

1) կամավորական գործունեության և կամավոր աշխատանք կատարելու հետ կապված հարաբերություններն աշխատանքային հարաբերություններից, կամավոր աշխատանքն անօրինական կամ վարձու աշխատողի աշխատանքից տարանջատելու լիարժեք իրավական կարգավորումները,

2) կամավոր և օգնություն ցուցաբերելու նպատակով կատարված աշխատանքները կամ կամավորի և կամավոր աշխատանք կատարող անհատի կամ խմբի կատարած աշխատանքները միմյանցից տարանջատելու մեխանիզմները,

3) կամավոր աշխատանք կատարելու իրավասություն ունեցող անձանց շրջանակը,

4) կամավորական գործունեության և կամավոր աշխատանքի սուբյեկտները (կամավորական կազմակերպությունները, կամավոր ներգրավող կազմակերպությունները, կամավորները, կամավոր աշխատանք կատարող անհատները կամ խմբերը),

5) ինչպես կազմակերպությունների (կամավորական կազմակերպություն, կամավոր ներգրավող կազմակերպություն) միջոցով, այնպես էլ անհատական նախաձեռնությունների (որպես անհատ կամ խումբ կամավոր աշխատանքներ կատարելու կամ կամավորական գործողություններ (ակցիաներ) կազմակերպելու կամ մասնակցելու) ձևով կամավոր աշխատանքների կատարման կարգավորումները,

6) կամավորական գործունեության և կամավոր աշխատանքների կատարման բնագավառների և աշխատանքների շրջանակը,

7) կամավորական գործունեության և կամավոր աշխատանքի սահմանափակումներն ու առանձնահատկությունները,

8) կամավորի, կամավորական կազմակերպության կամ կամավոր ներգրավող կազմակերպության միջև փոխհարաբերությունների պայմանագրային կարգավորումները,

9) կամավոր աշխատանքի կատարման հետ կապված ծախսերի փոխհատուցման մեխանիզմները,

10) կամավոր աշխատանքի ընթացքում կամավորների և այլ անձանց առողջության և անվտանգության ապահովման երաշխիքները, 

11) կամավոր աշխատանք կատարող անձի կրած վնասի հատուցման իրավական հիմքերը, 

12) կամավոր աշխատանքի հետ կապված հնարավոր ռիսկերից (դժբախտ դեպքերից, մասնագիտական հիվանդություններից, երրորդ անձանց գույքային կամ անձնական վնաս պատճառելու ռիսկի հետ կապված քաղաքացիական պատասխանատվությունից) ապահովագրության երաշխիքները,

13) կամավորական գործունեության շրջանակներում օրենքով սահմանված կարգով սոցիալական ծառայություններ մատուցելու իրավասություն ունեցող կազմակերպությունների, ինչպես նաև անհատի համար կամավոր հիմունքներով աջակցող ցանցին միանալու դեպքում օրենսդրական ամբողջական կարգավորումները,

14) կամավոր աշխատանք կատարող անձանց հաշվառելու, ինչպես նաև լիազոր մարմնի կողմից կամավորական գործունեության և կամավոր աշխատանքի սուբյեկտների տվյալների շտեմարան վարելու վերաբերյալ պարտադիր պահանջները, 

15) կամավորական գործունեության և կամավոր աշխատանքի սուբյեկտների հիմնական իրավունքները և պարտականությունները, պատասխանատվությունն ինչպես միմյանց, այնպես էլ՝ կամավորական գործունեության և կամավոր աշխատանքի հետ կապված երրորդ անձանց նկատմամբ:

Կամավոր աշխատանք կատարող անհատի կամ խմբի անդամի համար պայմանագրային կարգավորում Օրենքի նախագծով չի նախատեսվել՝ վերջիններիս կամավոր աշխատանք կատարելու ինքնաբուխ ցանկությունները չսահմանափակելու և անհատական նախաձեռնությունները չխոչընդոտելու նպատակով: Նշված սկզբունքը խրախուսվում է նաև միջազգային պրակտիկայում (Միացյալ ազգերի կազմակերպություն,  Աշխատանքի միջազգային կազմակերպություն, Եվրոմիություն): Ավելին Նախագծով որոշակի երաշխիքներ (սոցիալական, իրավական և այլ), ինչպես նաև պարտականություներ նախատեսվել են նաև կամավոր աշխատանք կատարող անհատների կամ խմբերի անդամների համար: 

Նախագծի լրամշակման արդյուքնում Նախագծի 17-րդ հոդվածի 2-րդ մասը խմբագրվել է և աշխատողների թվի նկատմամբ մինչև 5 տոկոս հարաբերակցությամբ կամավորներ ներգրավելու սահմանափակում է նախատեսվել կամավոր ներգրավող ոչ առևտրային կազմակերպությունների՝ կանոնադրական գործառույթներն իրականացնելու նպատակով կամավորներ ներգրավելու դեպքերի համար: Ընդ որում՝ տվյալ կազմակերպության կանոնադրական գործառույթներից դուրս իրականացվող կամավորական գործունեության համար որևէ քանակական սահմանափակում չի նախատեսվել:

Նախատեսվում է, որ գործնականում կամավոր ներգրավող ոչ առևտրային կազմակերպություններ կհանդիսանան բնակչության սոցիալական պաշտպանության հաստատությունները (տարեցներին, հաշմանդամներին, երեխաներին սոցիալական սպասարկում, ցերեկային և շուրջօրյա խնամք, վերականգնողական ծառայություններ մատուցող պետական ոչ առևտրային կազմակերպությունները), որոնք էլ իրենց կանոնադրական գործառույթներն իրականացնելու նպատակով Նախագծի 17-րդ հոդվածի 2-րդ մասով կներգրավեն կամավորներ: Նման հնարավորություն ներկայիս օրենսդրական կարգավորումների պարագայում կամավոր ներգրավող ոչ առևտրային կազմակերպությունները չունեն: Հարկ է նկատել նաև, որ կամավորական կազմակերպությունների համար կամավորներ ներգրավելու որևէ քանակական սահմանափակում Նախագծով չի նախատեսվել:

Նախագծի 12-րդ հոդվածով  նախատեսվել է նաև, որ կամավորական գործունեություն կարող են իրականացնել և կամավորներ ներգրավել շահույթ ստանալու նպատակ հետապնդող իրավաբանական անձինք կամ անհատ ձեռնարկատերերը: Սակայն, այս դեպքում վերջիններիս կամավորական գործունեությունը պետք է իրականացվի այն կամավորական ծրագրին համապատասխան, որը ՀՀ կառավարության սահմանած կարգով՝ որպես կամավորական կորակի և կգրանցի ՀՀ կառավարության կողմից ստեղծված հանձնաժողովը (Նախագծի 12-րդ հոդված): Նախատեսվել է նաև սահմանափակում, որի համաձայն՝ կամավորները չեն կարող ներգրավվել ինչպես կամավորական, այնպես էլ՝ կամավոր ներգրավող կազմակերպությունների ձեռնարկատիրական գործունեության մեջ (Նախագծի 8-րդ հոդվածի 3-րդ մաս): Հաշվի են առնվել ինչպես Միացյալ ազգերի կազմակերպության,  Աշխատանքի միջազգային կազմակերպության, Եվրոմիության կողմից միջազգային պրակտիկայում ամրագրված մոտեցումները և բազմաթիվ երկրներում (օրինակ, Մեծ Բրիտանիա, Հունգարիա, Լեհաստան, Պորտուգալիա, Ռումինիա, Էստոնիա, Բելիգիա) կամավորական գործունեության մեջ նաև մասնավոր հատվածին ներգրավելու պրակտիկան, այնպես էլ՝ երկրում փաստացի որոշակի առևտրային կազմակերպությունների կողմից իրականացվող կամավորական գործունեությունը:

Թեև աշխատողների թվի նկատմամբ մինչև 5 տոկոս հարաբերակցությամբ կամավորներ ներգրավելու սահմանափակման հիմքում ընկած չէ միջազգային փորձը, այն ուղղված է Նախագծով առաջարկվող հիմնական խնդիրների կարգավորումներից մեկի ապահովմանը, մասնավորապես՝ կամավոր աշխատանք կատարողին վարձու աշխատողից հստակ տարանջատելու գործնական հիմքերի ապահովմանը, ինչպես նաև երկրում գործունեություն ծավալող կազմակերպությունների համար հարկերից խուսափելու և անօրինական աշխատողներ պահելու, կոռուպցիոն այլ դրսևորումներից խուսափելու, կամավոր աշխատանքի ներքո անօրինական աշխատանքների իրականացումը որոշակիացնելու և սահմանափակելու նպատակը:
Կամավորական գործունեության և կամավոր աշխատանքի օրենսդրական կարգավորման համապատասխան հիմքեր և միասնական օրենսդրական կարգավորումներ ապահովելու նպատակով՝ Օրենքի  նախագիծը ներկայացվել է Վարչական իրավախախտումների վերաբերյալ ՀՀ օրենսգրքում, ՀՀ հարկային օրենսգրքում, «Բարեգործության մասին», «Հասարակական կազմակերպությունների մասին», «Պետական տուրքի մասին» ՀՀ օրենքներում փոփոխություններ նախատեսող նախագծերի փաթեթով:

Մասնավորապես՝

1) Վարչական իրավախախտումների վերաբերյալ ՀՀ օրենսգրքում առաջարկվող փոփոխություններով աշխատանքային օրենսդրության և աշխատանքային իրավունքի նորմեր պարունակող այլ նորմատիվ իրավական ակտերի պահանջների խախտման համար սահմանված վարչական տույժի որոշակի տեսակների (նախազգուշացում, 1 տարվա ընթացքում կրկնվելու դեպքում՝ նվազագույն աշխատավարձի հիսնապատիկի չափով տուգանքի վճարում) կիրառում է նախատեսվում նաև կամավորական գործունեության և կամավոր աշխատանքի վերաբերյալ նորմատիվ իրավական ակտերի պահանջները խախտելու համար:

2) ՀՀ հարկային օրենսգրքով (147-րդ հոդվածի 1-ին մասի 12-րդ կետ) ՀՀ օրենսդրությամբ սահմանված նորմաների սահմաններում աշխատանքային պայմանագրերի շրջանակներում աշխատանքների կատարման հետ կապված փոխհատուցման վճարները (այդ թվում` դիվանագիտական ծառայողների փոխհատուցման վճարների), բացառությամբ աշխատանքից ազատվելու դեպքում չօգտագործված արձակուրդի փոխհատուցման վճարները, համարվում են նվազեցվող եկամուտներ (նվազեցումներ): Առաջարկվող փոփոխություններով նախատեսվում է նմանատիպ կարգավորում ամրագրել նաև կամավոր աշխատանքների կատարման հետ կապված ծախսերի փոխհատուցման համար: Միջազգային փորձի ուսումնասիրությամբ պարզվել է, որ կամավորական գործունեություն իրականացնող կազմակերպությունների ծախսերը ոչ ձեռնարկատիրական գործունեության մասով չեն հարկվում մի շարք երկրներում, ինչպես, օրինակ, Իտալիայում, Սլովենիայում, Հունգարիայում, Լյուքսեմբուրգում, Շվեդիայում, Մեծ Բրիտանիայում:

3) «Բարեգործության մասին» ՀՀ օրենքում խմբագրվում է կամավորի հասկացությունը («կամավոր» հասկացությունն ամբողջական սահմանվում է Օրենքով), Օրենքով սահմանվում է բոլոր կամավորների (այդ թվում՝ բարեգործական որակված ծրագրերի շրջանակներում ներգրավված) համար երաշխիքների, իրավունքների և պարտականությունների, պատասխանատվության հստակ և միասնական շրջանակ, ինչպես նաև պայմանագրային կարգավորումների ապահովում: «Բարեգործության մասին» ՀՀ օրենքով միայն բարեգործական որակված ծրագրերի իրականացման աշխատանքներում ներգրավված կամավորների համար սահմանված խրախուսման երաշխիքները փոփոխությունների արդյունքում նախատեսվում է սահմանել բոլոր կամավորների համար, անկախ այն հագամանքից, թե Օրենքով նախատեսվող որ բնագավառներում կամ աշխատանքներում նրանք կներգրավվեն:

4) «Հասարակական կազմակերպությունների մասին» ՀՀ օրենքով հասարակական կազմակերպություների կողմից կամավորներ ներգրավելու, կամավորների հետ պայմանագրեր կնքելու, կամավորների ներգրավվման վերաբերյալ այլ կարգավորումները փոփոխությունների արդյունքում կմիասնականացվեն՝ դրանով իսկ ամրագրելով կամավոր ներգրավելու իրավասություն ունեցող բոլոր կազմակերպությունների և կամավորների համար միասնական, հավասար հնարավորություններ, իրավական, սոցիալական և այլ երաշխիքներ: Կնախատեսվի նաև  պայամագրի կնքում մինչև շաբաթական 20 ժամ կամավոր աշխատանք կատարող կամավորների համար՝ վերջիններիս համար ևս ապահովելով այն իրավական, սոցիալական և այլ երաշխիքները, որոնցից զրկված են առկա օրենսդրական կարգավորումների պայմաններում: 

5) Նախագծով նախատեսվում է կամավորական գործունեության և կամավոր աշխատանքի հետ կապված վեճերը բանակցությունների արդյուքնում լուծելու վերաբերյալ կարգավորումներ, իսկ նշված կարգով վեճերը չլուծելու դեպքում այդ վեճերի քննությունը դատական կարգով: «Պետական տուրքի մասին» ՀՀ օրենքում կատարվող լրացմամբ կամավորական գործունեության և կամավոր աշխատանքի հետ կապված վեճերով հայցվորների համար կամարագրվի դատարաններում պետական տուրքի վճարումից ազատվելու վերաբերյալ երաշխիք:  Նախատեսվել է նաև Հայաստանի Հանրապետությունում կամավորական գործունեություն կամ կամավոր աշխատանք կատարելու նպատակով ՀՀ ժամանող անձանց համար՝ Հայաստանի Հանրապետությունում օտարերկրյա քաղաքացիների կացության կարգավիճակի հետ կապված փաստաթղթեր տալու, ՀՀ մուտքի արտոնագիր ձևակերպելու հետ կապված ծառայությունների համար պետական տուրքի վճարումից ազատվելու արտոնություն:

	5.
	Նախագծի մշակման գործընթացում ներգրավված ինստիտուտները և անձինք

	
	 Օրենքի նախագիծը մշակվել է ՀՀ աշխատանքի և սոցիալական հարցերի նախարարության կողմից:

	6.
	Ակնկալվող արդյունքը

	
	Օրենքի ընդունմամբ կամրագրվեն կամավորական գործունեության և կամավոր աշխատանքի ամբողջական և միասնական օրենսդրական կարգավորումները, ինպես նաև կամավորի ինստիտուտի կայացման և կամավորության մշակույթի զարգացման համար անհրաժեշտ պայմաններն ու մեխանիզմները: 


ՏԵՂԵԿԱՆՔ

«ԿԱՄԱՎՈՐԱԿԱՆ ԳՈՐԾՈՒՆԵՈՒԹՅԱՆ ԵՎ ԿԱՄԱՎՈՐ ԱՇԽԱՏԱՆՔԻ ՄԱՍԻՆ», «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱUԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱUԻՆ», ««ԲԱՐԵԳՈՐԾՈՒԹՅԱՆ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ»,  «ՀԱՍԱՐԱԿԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ», ««ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ» ՀՀ ՕՐԵՆՔՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1. «Կամավորական գործունեության և կամավոր աշխատանքի մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մաuին», «Հայաստանի Հանրապետության հարկային օրենսգրքում լրացում կատարելու մաuին», ««Բարեգործության մասին» Հայաuտանի Հանրապետության օրենքում փոփոխություններ կատարելու մաuին» և «Հասարակական կազմակերպությունների մասին» Հայաuտանի Հանրապետության օրենքում փոփոխություններ և լրացումներ կատարելու մաuին», ««Պետական տուրքի մասին» Հայաuտանի Հանրապետության օրենքում լրացումներ կատարելու մաuին» ՀՀ օրենքների նախագծերի ընդունմամբ անհրաժեշտ է համապատասխան փոփոխություններ և լրացումներ կատարել՝
1) ՀՀ կառավարության 2003 թվականի մարտի 20-ի «Բարեգործների տրամադրած բարեգործական աջակցության և կամավորների կատարած աշխատանքի հաշվառման կարգը սահմանելու մասին» N 274-Ն որոշման մեջ,

2) ՀՀ կառավարության 2017 թվականի ապրիլի 27-ի «Հայաստանի Հանրապետության առողջապահության նախարարության առողջապահական տեսչական մարմին ստեղծելու, Հայաստանի Հանրապետության առողջապահության նախարարության առողջապահական տեսչական մարմնի կանոնադրությունը և կառուցվածքը հաստատելու, Հայաստանի Հանրապետության կառավարության 2002 թվականի օգոստոսի 15-ի N 1300-Ն որոշման մեջ փոփոխություններ ու լրացումներ կատարելու, 2013 թվականի հուլիսի 25-ի N 857-Ն որոշման մեջ փոփոխություն կատարելու և 2013 թվականի նոյեմբերի 14-ի N 1293-Ա որոշումն ուժը կորցրած ճանաչելու մասին» N 444-Ն որոշման մեջ:

2. «Կամավորական գործունեության և կամավոր աշխատանքի մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մաuին», «Հայաստանի Հանրապետության հարկային օրենսգրքում լրացում կատարելու մաuին», ««Բարեգործության մասին» Հայաuտանի Հանրապետության օրենքում փոփոխություններ կատարելու մաuին» և «Հասարակական կազմակերպությունների մասին» Հայաuտանի Հանրապետության օրենքում փոփոխություններ և լրացումներ կատարելու մաuին», ««Պետական տուրքի մասին» Հայաuտանի Հանրապետության օրենքում լրացումներ կատարելու մաuին» ՀՀ օրենքների նախագծերը չեն հակասում միջազգային պայմանագրերով Հայաստանի Հանրապետության ստանձնած պարտավորություններին:
ՏԵՂԵԿԱՆՔ
«ԿԱՄԱՎՈՐԱԿԱՆ ԳՈՐԾՈՒՆԵՈՒԹՅԱՆ ԵՎ ԿԱՄԱՎՈՐ ԱՇԽԱՏԱՆՔԻ ՄԱՍԻՆ», «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱUԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱUԻՆ», ««ԲԱՐԵԳՈՐԾՈՒԹՅԱՆ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ»,  «ՀԱՍԱՐԱԿԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ», ««ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ» ՀՀ ՕՐԵՆՔՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Կամավորական գործունեության և կամավոր աշխատանքի մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մաuին», «Հայաստանի Հանրապետության հարկային օրենսգրքում լրացում կատարելու մաuին», ««Բարեգործության մասին» Հայաuտանի Հանրապետության օրենքում փոփոխություններ կատարելու մաuին» և «Հասարակական կազմակերպությունների մասին» Հայաuտանի Հանրապետության օրենքում փոփոխություններ և լրացումներ կատարելու մաuին», ««Պետական տուրքի մասին» Հայաuտանի Հանրապետության օրենքում լրացումներ կատարելու մաuին» ՀՀ օրենքների նախագծերի ընդունման կապակցությամբ պետական կամ տեղական ինքնակառավարման մարմինների բյուջեների վրա կլինեն հետևյալ ազդեցությունները.
1. Կլինեն եկամուտների ավելացումներ.

«Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մաuին» ՀՀ օրենքի նախագծով նախատեսվող կարգավորման համաձայն՝ աշխատանքային օրենսդրության և աշխատանքային իրավունքի նորմեր պարունակող այլ նորմատիվ իրավական ակտերի պահանջների խախտման համար սահմանված վարչական տույժի որոշակի տեսակների (նախազգուշացում, մեկ տարվա ընթացքում կրկնվելու դեպքում՝ նվազագույն աշխատավարձի հիսնապատիկի չափով տուգանքի վճարում) կիրառում է նախատեսվում նաև կամավորական գործունեության և կամավոր աշխատանքի վերաբերյալ նորմատիվ իրավական ակտերի պահանջները խախտելու համար:

Հետևաբար, կամավորական գործունեության և կամավոր աշխատանքի վերաբերյալ նորմատիվ իրավական ակտերի պահանջները խախտելու այն դեպքերում, երբ խախտումը կատարվել է վարչական տույժի միջոցներ կիրառելուց հետո` մեկ տարվա ընթացքում, նախատեսվող տուգանքի (նվազագույն աշխատավարձի հիսնապատիկի չափով) վճարումները կարող են հանգեցնել ՀՀ պետական բյուջեի եկամուտների փոփոխության:

Հաշվի առնելով այն հանգամանքը, որ կամավորի ինստիտուտը (ամբողջական օրենսդրական կարգավորումներով) երկրում նոր է ներդրվում և համապատասխան կազմակերպություններում կամ շահագրգիռ կողմերի մոտ պրակտիկ վիճակագրություն կամ տվյալների բազա չի վարվում, հնարավոր չէ կանխատեսել տարվա կտրվածքով վերը նշված խախտումները (մասնավորապես՝ մեկ տարվա կտրվածքով  այդ խախտումների կրկնման) տեղի ունենալու հավանականությունը: Հետևաբար, հնարավոր չէ նաև տալ ՀՀ պետական բյուջեի եկամուտների ավելացման մասին որևէ ֆինանսական գնահատական:

2. Ծախսերի ավելացումներ կամ նվազեցումներ չեն լինի:
ՏԵՂԵԿԱՆՔ

«ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱUԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱUԻՆ», ««ԲԱՐԵԳՈՐԾՈՒԹՅԱՆ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ»,  «ՀԱՍԱՐԱԿԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ», ««ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ» ՀՀ ՕՐԵՆՔՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
(Ի ԿԱՏԱՐՈՒՄՆ ՀՀ ՎԱՐՉԱՊԵՏԻ 29.08.2017թ. N 02/10.1/19388-17 ՀԱՆՁՆԱՐԱՐԱԿԱՆԻ)

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ
OՐԵՆՔԸ

ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱUԻՆ

Հոդված 41.6. Կամավորական գործունեության և կամավոր աշխատանքի վերաբերյալ նորմատիվ իրավական ակտերի պահանջները խախտելը

1. Կամավորական գործունեության և կամավոր աշխատանքի վերաբերյալ նորմատիվ իրավական ակտերի պահանջները խախտելը` առաջացնում է նախազգուշացում խախտում թույլ տված անձի նկատմամբ:

2. Կամավորական գործունեության և կամավոր աշխատանքի վերաբերյալ նորմատիվ իրավական ակտերի պահանջները խախտելը, որը կատարվել է վարչական տույժի միջոցներ կիրառելուց հետո մեկ տարվա ընթացքում` առաջացնում է տուգանքի նշանակում խախտում թույլ տված անձի նկատմամբ` սահմանված նվազագույն աշխատավարձի հիսնապատիկի չափով:
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ
OՐԵՆՔԸ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱUԻՆ

Հոդված 147. Նվազեցվող եկամուտները (նվազեցումները)
1. Հարկման բազան որոշելու նպատակով նվազեցվող եկամուտներ են համարվում՝
12) Հայաստանի Հանրապետության օրենսդրությամբ սահմանված նորմաների սահմաններում աշխատանքային պայմանագրերի շրջանակներում աշխատանքների կատարման հետ կապված փոխհատուցման վճարները (այդ թվում` դիվանագիտական ծառայողների փոխհատուցման վճարները), բացառությամբ աշխատանքից ազատվելու դեպքում չօգտագործված արձակուրդի փոխհատուցման վճարների.

12.1) օրենքով սահմանված կարգով կամավոր աշխատանքների կատարման հետ կապված ծախսերի փոխհատուցման վճարները.
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ
OՐԵՆՔԸ

«ԲԱՐԵԳՈՐԾՈՒԹՅԱՆ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ

Հոդված 9. Կամավորները
Կամավորներն այն ֆիզիկական անձինք են, ովքեր սույն օրենքի նպատակներից ելնելով՝ կատարում են անհատույց աշխատանքներ բարեգործություն ստացողների օգտին:
Կամավորը, ինչպես նաև կամավոր աշխատանք կատարող անհատը կամ խումբը սույն օրենքով սահմանված բարեգործությանը մասնակցում և բարեգործություն ստացողների օգտին կամավոր աշխատանքներ կատարում է օրենքով սահմանված կարգով:
Հոդված 14. Բարեգործական ծախսերը
1. Բարեգործական են համարվում բարեգործական ծրագրերի իրականացման նպատակով կատարվող ծախսերը, կամավորների գործունեության հետ կապված ծախսերը կամավոր աշխատանքների հետ կապված օրենքով սահմանված դեպքերում և կարգով կատարվող ծախսերը և լրացուցիչ ծախսերի փոխհատուցման վճարները, ինչպես նաև բարեգործական ծրագրերի իրականացման հետ կապված կազմակերպական ծախսերը:


Հոդված 15. Բարեգործության խրախուսումը
Հայաստանի Հանրապետությունում բարեգործի և կամավորի գործունեությունը խրախուսելու նպատակով Հայաստանի Հանրապետության Նախագահը շնորհում է հետևյալ կոչումները.

1) Հայաստանի Հանրապետության պատվավոր բարեգործ.

2) Հայաստանի Հանրապետության պատվավոր կամավոր.
3) Հայաստանի Հանրապետության տարվա բարեգործ.

4) Հայաստանի Հանրապետության տարվա կամավոր:
Հայաստանի Հանրապետության տարվա բարեգործի կոչմանը կարող է արժանանալ այն բարեգործը, ով բարեգործական նպատակների իրականացման համար տվյալ տարում տրամադրել է Հայաստանի Հանրապետությունում սահմանված նվազագույն աշխատավարձի հազարապատիկ և ավելի չափի արժողությամբ բարեգործական աջակցություն, որը նաև այդ տարում բոլոր բարեգործների տրամադրած բարեգործական աջակցության արժեքների շարքում ամենաբարձրն է:

Հայաստանի Հանրապետության պատվավոր բարեգործի կոչմանը կարող են արժանանալ այն բարեգործները, ովքեր բարեգործական նպատակների իրականացման համար հինգ տարի անընդմեջ ճանաչվել են տարվա բարեգործ:

Հայաստանի Հանրապետության տարվա կամավորի կոչմանը կարող է արժանանալ այն ֆիզիկական անձը, ով որպես կամավոր աշխատել է տարեկան 365 ժամից ավելի, միաժամանակ տվյալ տարում նրա՝ որպես կամավորի աշխատած ժամերի տևողությունը գերազանցում է մնացած բոլոր կամավորների այդ տարում աշխատած ժամերին:
Հայաստանի Հանրապետության պատվավոր կամավորի կոչմանը կարող են արժանանալ այն ֆիզիկական անձինք, ովքեր հինգ տարի անընդմեջ ճանաչվել են տարվա կամավոր:
Բարեգործների տրամադրած բարեգործական աջակցության և կամավորների կատարած աշխատանքի հաշվառման կարգը սահմանում է Հայաստանի Հանրապետության կառավարությունը:

Լիազորված մարմինը կարող է կիրառել խրախուսման այլ ձևեր՝ Հայաստանի Հանրապետության կառավարության սահմանած կարգով:

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ
OՐԵՆՔԸ
«ՀԱՍԱՐԱԿԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ

Հոդված 16. Կազմակերպության իրավունքները
1. Կազմակերպությունն իր կանոնադրության նպատակներին համապատասխան իրավունք ունի`

10) օրենքով սահմանված կամավորական գործունեություն իրականացնելու և (կամ) կամավորներ ներգրավելու դեպքում ունենալու օրենքով և այլ իրավական ակտերով սահմանված իրավունքներ:
Հոդված 17. Կազմակերպության կամավորները և շահառուները
1. Կազմակերպությունը կարող է իր նպատակներին համապատասխան՝ ունենալ շահառուներ, ինչպես նաև իր աշխատանքներում օրենքով սահմանված կարգով ներգրավել կամավորների:
2. Կազմակերպության շահառուներն են նրա կանոնադրությամբ նախատեսված անձինք կամ անձանց խմբերը, ի շահ որոնց իրականացվում է Կազմակերպության գործունեությունը: Կազմակերպության կողմից կամավորներ ներգրավելու իրավահարաբերությունների նկատմամբ կիրառվում են «Բարեգործության մասին» Հայաստանի Հանրապետության օրենքը և Հայաստանի Հանրապետության աշխատանքային օրենսգիրքը այնքանով, որքանով այդ կարգավորումները չեն հակասում սույն օրենքին:
3. Եթե կամավորի աշխատանքի տևողությունը գերազանցում է շաբաթական 20 ժամը, ապա Կազմակերպությունը կամավորների հետ կնքում է կամավոր աշխատանքի մասին պայմանագիր:

4. Կամավոր աշխատանքի մասին պայմանագիրը համաձայնություն է կամավորի և Կազմակերպության միջև, որի հիման վրա կամավորն իր կամքով, առանց վարձատրության և որոշակի ժամկետով իրականացնում է կամավոր աշխատանք, իսկ Կազմակերպությունն ապահովում է կամավոր աշխատանքի իրականացման համար անհրաժեշտ, անվտանգ և առողջության համար անվնաս պայմաններ:

5. Կամավոր աշխատանքի մասին պայմանագրում նշվում են`

1) պայմանագիրը կնքելու տարին, ամիսը, ամսաթիվը, վայրը.

2) Կազմակերպության անվանումը.

3) Կազմակերպության անունից պայմանագիրն ստորագրող անձի պաշտոնը, անունը, ազգանունը.

4) կամավորի անունը, ազգանունը, նրա ցանկությամբ` նաև հայրանունը.

5) կամավոր աշխատանքի նկարագիրը և աշխատանքային գործառույթները, իրականացման կարգը և պայմանները.

6) Կազմակերպության և կամավորի իրավունքները և պարտականությունները.

7) աշխատաժամանակի ռեժիմը.

8) պայմանագրի գործողության ժամկետը:

Կամավոր աշխատանքի մասին պայմանագրում կարող են ներառվել նաև կամավոր աշխատանքի վերաբերյալ այլ պայմաններ:

6. Կազմակերպությունը կամավորին հատուցում է տրամադրում կամավոր աշխատանքի իրականացման արդյունքում վերջինիս կողմից փաստացի կատարված ծախսերի դիմաց:

7. Արգելվում է կամավորներին ներգրավել Կազմակերպության ձեռնարկատիրական գործունեության մեջ։
8. Կամավոր աշխատանքի հետ կապված վեճերը լուծվում են Հայաստանի Հանրապետության օրենքով սահմանված կարգով:
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ
OՐԵՆՔԸ
«ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ
Հոդված 22. Դատարաններում պետական տուրքի գծով արտոնությունները
Դատարաններում պետական տուրքի վճարումից ազատվում են.

ա) հայցվորները` աշխատավարձի և դրան հավասարեցված վճարումների հետ կապված այլ գումարների գանձման և աշխատանքային վեճերի, ինչպես նաև կամավորական գործունեության և կամավոր աշխատանքի հետ կապված վեճերի վերաբերյալ հայցերով.

Հոդված 26. Ֆիզիկական անձանց տրվող իրավաբանական նշանակություն ունեցող փաստաթղթերի և մատուցվող ծառայությունների, ինչպես նաև հյուպատոսական ծառայությունների կամ գործողությունների համար պետական տուրքի գծով արտոնությունները

1. Հայաստանի Հանրապետությունում օտարերկրյա քաղաքացիների կացության կարգավիճակի հետ կապված փաստաթղթեր տալու, Հայաստանի Հանրապետություն մուտքի արտոնագիր ձևակերպելու հետ կապված ծառայությունների համար պետական տուրքի վճարումից ազատվում են.

ա) Հայաստանի Հանրապետության Նախագահի, Ազգային ժողովի և կառավարության կողմից աշխատանքի հրավիրված օտարերկրյա մասնագետներն ու նրանց ընտանիքի անդամները.

բ) Հայաստանի Հանրապետությանը մարդասիրական և տեխնիկական օգնություն ցույց տալու նպատակով Հայաստանի Հանրապետություն ժամանող անձինք: Հայաստանի Հանրապետության օրենսդրությամբ (այդ թվում` Հայաստանի Հանրապետության միջազգային պայմանագրերով) ուղղակիորեն նշված չլինելու դեպքում ծրագրի (գործունեության) տարբերակումն ըստ մարդասիրական օգնության և բարեգործական ու տեխնիկական (այլ) բնույթի իրականացնում է Հայաստանի Հանրապետության կառավարության մարդասիրական օգնությունը կոորդինացնող լիազորված մարմինը.

բ.1) Հայաստանի Հանրապետությունում կամավորական գործունեություն կամ կամավոր աշխատանք կատարելու նպատակով Հայաստանի Հանրապետություն ժամանող անձինք: Հայաստանի Հանրապետության օրենսդրությամբ ուղղակիորեն նշված չլինելու դեպքում գործունեությունը (ծրագիրը)՝ որպես կամավորական, կամ աշխատանքը՝ որպես կամավոր, որակում և գրանցում է Հայաստանի Հանրապետության կառավարության կողմից ստեղծված հանձնաժողովը. 

Ա Մ Փ Ո Փ Ա Թ Ե Ր Թ
«ԿԱՄԱՎՈՐԱԿԱՆ ԳՈՐԾՈՒՆԵՈՒԹՅԱՆ ԵՎ ԿԱՄԱՎՈՐ ԱՇԽԱՏԱՆՔԻ ՄԱՍԻՆ» ՀՀ ՕՐԵՆՔԻ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ) ՎԵՐԱԲԵՐՅԱԼ ՀՀ ՄԻՋԱԶԳԱՅԻՆ ՏՆՏԵՍԱԿԱՆ ԻՆՏԵԳՐՄԱՆ ԵՎ ԲԱՐԵՓՈԽՈՒՄՆԵՐԻ, ՀՀ ՖԻՆԱՆՍՆԵՐԻ, ՀՀ ԱՌՈՂՋԱՊԱՀՈՒԹՅԱՆ, ՀՀ ԱՐՏԱԿԱՐԳ ԻՐԱՎԻՃԱԿՆԵՐԻ, ՀՀ ԱՐՏԱՔԻՆ ԳՈՐԾԵՐԻ, ՀՀ ԲՆԱՊԱՀՊԱՆՈՒԹՅԱՆ, ՀՀ ԳՅՈՒՂԱՏՆՏԵՍՈՒԹՅԱՆ, ՀՀ ԷՆԵՐԳԵՏԻԿ ԵՆԹԱԿԱՌՈՒՑՎԱԾՔՆԵՐԻ ԵՎ ԲՆԱԿԱՆ ՊԱՇԱՐՆԵՐԻ, ՀՀ ԿՐԹՈՒԹՅԱՆ ԵՎ ԳԻՏՈՒԹՅԱՆ, ՀՀ ՄՇԱԿՈՒՅԹԻ, ՀՀ ՊԱՇՏՊԱՆՈՒԹՅԱՆ, ՀՀ ՏՆՏԵՍԱԿԱՆ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ, ՀՀ ՍՊՈՐՏԻ ԵՎ ԵՐԻՏԱՍԱՐԴՈՒԹՅԱՆ ՀԱՐՑԵՐԻ, ՀՀ ՍՓՅՈՒՌՔԻ, ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԶԱՐԳԱՑՄԱՆ, ՀՀ ՏՐԱՆՍՊՈՐՏԻ, ԿԱՊԻ ԵՎ ՏԵՂԵԿԱՏՎԱԿԱՆ ՏԵԽՆՈԼՈԳԻԱՆԵՐԻ ՆԱԽԱՐԱՐՈՒԹՅՈՒՆՆԵՐԻ, ՀՀ ՄԱՐԴՈՒ ԻՐԱՎՈՒՆՔՆԵՐԻ ՊԱՇՏՊԱՆԻ, ՀՀ ԿԱ ԱԶԳԱՅԻՆ ԱՆՎՏԱՆԳՈՒԹՅԱՆ ԾԱՌԱՅՈՒԹՅԱՆ, ՀՀ ԿԱ ԱՆՇԱՐԺ ԳՈՒՅՔԻ ԿԱԴԱՍՏՐԻ ՊԵՏԱԿԱՆ ԿՈՄԻՏԵԻ, ՀՀ ԿԱ ՀՀ ՈՍՏԻԿԱՆՈՒԹՅԱՆ, ՀՀ ԿԱ ՄԻՋՈՒԿԱՅԻՆ ԱՆՎՏԱՆԳՈՒԹՅԱՆ ԿԱՐԳԱՎՈՐՄԱՆ ՊԵՏԱԿԱՆ ԿՈՄԻՏԵԻ, ՀՀ ԿԱ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆ, ՀՀ ԿԱ ՔԱՂԱՔԱՇԻՆՈՒԹՅԱՆ ՊԵՏԱԿԱՆ ԿՈՄԻՏԵԻ, ՀՀ ԿԱ ՔԱՂԱՔԱՑԻԱԿԱՆ ԱՎԻԱՑԻԱՅԻ ԳԼԽԱՎՈՐ ՎԱՐՉՈՒԹՅԱՆ, ՀՀ ԿԱ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻ, ՀԱՅԱՍՏԱՆԻ ԱՐՀՄԻՈՒԹՅՈՒՆՆԵՐԻ ԿՈՆՖԵԴԵՐԱՑԻԱՅԻ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ ԵՎ ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅԱՆ
	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացությունը
	Կատարված փոփոխու

թյունը

	
	1
	2
	3
	4

	1.
	ՀՀ միջազգային տնտեսական ինտեգրման և բարեփոխումների նախարարություն,
05.10.2017թ.

N 01/07/3082-17 գրություն
	Առաջարկություններ և դիտողություններ չունի:
	
	


	2.
	ՀՀ ֆինանսների նախարարություն, 11.09.2017թ.

N 01/11-4/16427-17 գրություն
	1.Նախագծի 3-րդ հոդվածի 1-ին մասի 2-րդ կետում առաջարկում ենք «աշխատաժամանակի» բառերից հետո ավելացնել «, ուսուցման ժամերի» բառերը` նկատի ունենալով այն, որ Նախագծի 24-րդ հոդվածի 1-ին մասով նախատեսվում է, որ ուսումնառության գործընթացում գտնվող ֆիզիկական անձն ուսուցման ժամերին կամավոր աշխատանք կարող է կատարել ուսումնական հաստատության համապատասխան իրավասություն ունեցող պաշտոնատար անձի գրավոր համաձայնությամբ:

2. Նախագծի 3-րդ հոդվածի 1-ին մասի 4-րդ կետում առաջարկում ենք «շահույթ ստանալու նպատակ չհետապնդող իրավաբանական անձ» բառերը հանել, նկատի ունենալով այն, որ շահույթ ստանալու նպատակ չհետապնդող իրավաբանական անձը ոչ առևտրային կազմակերպությունն է:   

3. Նախագծի 3-րդ հոդվածի 1-ին մասի 6-րդ կետի համաձայն` կամավորական գործունեություն իրականացնում է ոչ առևտրային կազմակերպությունը, որը նույն օրենքին համապատասխան հավաքագրում է կամավորներ, կազմակերպում, օգտագործում կամ նպատակաուղղում է կամավորների աշխատանքները, ինչպես նաև նույն մասի 13-րդ կետով սահմանված կամավորական գործողության (ակցիայի) կազմակերպման ժամանակ հավաքագրում, կազմակերպում, օգտագործում կամ նպատակաուղղում է անհատների կամ խմբերի կամավոր աշխատանքները:

Վերոգրյալի կապակցությամբ հայտնում ենք, որ նման կարգավորման դեպքում կարող են ստեղծվել հարկումից խուսափելու ռիսկեր: Մասնավորապես, ոչ առևտրային կազմակերպությունները կարող են իրենց ոչ կամավոր աշխատանք կատարողներին ձևակերպել որպես կամավոր աշխատանք կատարողներ և չվճարել այդ աշխատողներին վճարվող աշխատավարձից և դրան հավասարեցված այլ միջոցներից հաշվարկվող եկամտային հարկը և նպատակային սոցիալական վճարները:

Հաշվի առնելով վերոգրյալը՝ գտնում ենք, որ վերոնշյալ ռիսկերը նվազեցնելու նպատակով անհրաժեշտ է նախագծով սահմանել որոշակի սահմանափակումներ, օրինակ, քանակական:

4. Նախագծի 3-րդ հոդվածի 1-ին մասի 12-րդ կետով նախատեսվող «աջակցող ցանց» հասկացությունը անհրաժեշտ է համապատասխանեցնել «Սոցիալական աջակցության մասին» ՀՀ օրենքով սահմանված «աջակցող ցանցի» հասկացությանը: 

5. Նախագծի 7-րդ հոդվածի 4-րդ մասի համաձայն` կամավորին և կամավոր աշխատանք կատարող անհատին կամ խմբին արգելվում է ներգրավել քաղաքական կուսակցությունների, առևտրային (բացառությամբ՝ աջակցող ցանցի մասնակից հանդիսացող կամավոր ներգրավող կազմակերպությունների) և կրոնական կազմակերպությունների, արհեստակցական միությունների և գործատուների միությունների օգտին և (կամ) նրանց նախաձեռնությամբ կատարվող աշխատանքներին, ինչպես նաև ոչ առևտրային կամ աջակցող ցանցի մասնակից հանդիսացող առևտրային կազմակերպությունների ձեռնարկատիրական գործունեությանը:

Հաշվի առնելով այն հանգամանքը, որ ձեռնարկատիրական գործունեությամբ զբաղվում են ոչ միայն առևտրային կազմակերպությունները այլ նաև անհատ ձեռնարկատերերը, առաջարկում ենք Նախագծով սահմանել, որ կամավորին և կամավոր աշխատանք կատարող անհատին կամ խմբին արգելվում է ներգրավել նաև անհատ ձեռնարկատերերի ձեռնարկատիրական գործունեությանը: 

6. Նախագծի 21-րդ հոդվածի (կամավոր ներգրավող կազմակերպության կողմից կատարվող ծախսերի և կամավորի կատարած ծախսերի փոխհատուցման մասով), 31-րդ հոդվածի (կամավորական գործունեության և կամավոր աշխատանքի սուբյեկտների տվյալների շտեմարանի ձևավորման և վարման մասով), 36-րդ հոդվածի (օտարերկրյա պետությունում կամավորական գործունեություն իրականացնելու նպատակով կամ օտարերկրյա քաղաքացիների կատարած ծախսերի փոխհատուցման մասով) ընդունումը կարող է հանգեցնել ՀՀ պետական բյուջեից լրացուցիչ ֆինանսական միջոցների հատկացման անհրաժեշտության: 

Առաջարկում ենք հստակեցնել Նախագծի 21-րդ հոդվածի 1-ին մասում նշված «լրացուցիչ ծախսեր» հասկացությունը:

Բյուջետային բնագավառում կարգավորման ազդեցության գնահատում.

Նախագծով, մասնավորապես, առաջարկվում է սահմանել, որ՝

1)
աշխատանք կատարելու ժամանակահատվածում պահպանվում է աշխատանքային հարաբերությունների մեջ գտնվող կամ քաղաքացիաիրավական պայմանագրերի շրջանակներում կատարվող աշխատանքներից, մատուցվող ծառայություններից եկամուտ ստացող անձանց աշխատատեղը (պաշտոնը), իսկ աշխատավարձի կամ վարձատրության հարցը կարող է կարգավորվել կողմերի համաձայնությամբ,

2)
կամավորական գործունեության և կամավոր աշխատանքի վերաբերյալ նորմատիվ իրավական ակտերի պահանջները խախտելը, որը կատարվել է վարչական տույժի միջոցներ կիրառելուց հետո` մեկ տարվա ընթացքում` առաջացնում է տուգանքի նշանակում գործատուի նկատմամբ` սահմանված նվազագույն աշխատավարձի հիսնապատիկի չափով:

Հաշվի առնելով վերոգրյալը՝ հայտնում ենք, որ նախագծերի ընդունումը կարող է հանգեցնել պետական բյուջեի եկամուտների փոփոխության, իսկ ՀՀ պետական բյուջեի ծախսերի և ՀՀ համայնքների բյուջեների ծախսերի և եկամուտների վրա վերոնշյալ նախագծերի ընդունումը կլինի չեզոք:
	1. Ընդունվել է: 

2. Ընդունվել է:

3. Ընդունվել է ի գիտություն:

4. Ընդունվել է ի գիտություն:

5. Ընդունվել է:

6. Ընդունվել է ի գիտություն:

Ընդունվել է ի գիտություն:
	1.Նախագծի 3-րդ հոդվածի 1-ին մասի 2-րդ կետը խմբագրվել է:

2. «կամավորի օգնության կարիք ունեցող անձ» հասկացությունը (ներառյալ՝ «շահույթ ստանալու նպատակ չհետապնդող իրավաբանական անձ» բառերը) հանվել է Նախագծից:

3. Նախագծի 26-րդ (Նախագծի սկզբնական տարբերակում 25-րդ) հոդվածի 3-րդ մասով նախատեսվել է, որ կամավորական կազմակերպությունը կամ կամավոր ներգրավող կազմակերպությունն իր աշխատողի հետ չի կարող կնքել կամավոր աշխատանքի մասին պայմանագիր: 

Նշված կարգավորումը նախատեսվել է կազմակերպությունների հարկերի վճարումից խուսափելու ռիսկերը նվազեցնելու նպատակով:

4.Նախագծի 3-րդ հոդվածի 1-ին մասի 11-րդ (Նախագծի սկզբնական տարբերակում 12-րդ) կետով նախատեսվող «աջակցող ցանց» հասկացությունն արդեն իսկ սահմանված է «Սոցիալական աջակցության մասին» ՀՀ օրենքի 2-րդ հոդվածի 1-ին մասի 15-րդ կետով: Նախագծի 3-րդ հոդվածի 1-ին մասի 11-րդ (Նախագծի սկզբնական տարբերակում 12-րդ) կետով ուղղակի հղում է կատարվում  «Սոցիալական աջակցության մասին» ՀՀ օրենքին:

5. Նախագծով կատարվել է համապատասխան լրացումը, մասնավորապես Նախագծի 12-րդ հոդվածի 2-րդ մասով անհատ ձեռնարկատերը ևս դիտարկվել է որպես կամավոր ներգրավող կազմակերպություն: Հետևաբար Նախագծի 8-րդ (Նախագծի սկզբնական տարբերակում 7-րդ) հոդվածի 3-րդ (Նախագծի սկզբնական տարբերակում 4-րդ) մասով նախատեսված սահմանափակումը տարածվել է նաև անհատ ձեռնարկատերերի վրա:

6. Նախագծի 22-րդ (Նախագծի սկզբնական տարբերակում 21-րդ) հոդվածի 1-ին մասում «լրացուցիչ ծախսեր» բառերը օգտագործելով նկատի է առնվել կամավոր աշխատանքի ընթացքում կամավորի կամ կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի կատարած այն ծախսերը, որոնք ծագել են (կարող են ծագել) կամավոր աշխատանք կատարելու ընթացքում և նախապես հնարավոր չի եղել կանխատեսել և վճարել կամավորական կազմակերպության կամ կամավոր ներգրավող կազմակերպության կողմից: 

ՀՀ պետական բյուջեից լրացուցիչ ֆինանսական միջոցների հատկացման անհրաժեշտության վերաբերյալ: Հարկ է նշել, որ ներկայում տարվա կտրվածքով հնարավոր չէ կանխատեսել ՀՀ պետական բյուջեից ֆինանսավորվող կազմակերպությունների կողմից կամավորներ ներգրավելու անհրաժեշտությունը, ինչպես ծավալի, այնպես էլ գումարի մասով: 

Հաշվի առնելով վերոգրյալը՝ կարծում ենք, որ նման ծախսեր առաջանալու պարագայում ՀՀ պետական բյուջեից ֆինանսավորվող կազմակերպությունները այդ ծախսերը կիրականացնեն իրենց խնայողություններից և ՀՀ պետական բյուջեից լրացուցիչ ֆինանսական միջոցների հատկացման անհրաժեշտություն չի առաջանա:

Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին տեղեկանքը խմբագրվել և լրացվել է համապատասխան տեղեկատվությամբ:

	3.
	ՀՀ առողջապահության նախարարություն, 14.09.2017թ.

N ԼԱ/11.2/11444-17 գրություն
	1. Օրենքի նախագծի 3-րդ հոդվածի 1-ին մասի 5-րդ ենթակետով սահմանված է, որ կամավոր աշխատանք կատարող անհատը կամ խումբը .... «սույն օրենքով սահմանված կարգով կատարում է կամավոր աշխատանք կամավորի օգնության կարիք ունեցող ֆիզիկական անձանց օգտին»...: Սակայն օրենքի նախագծի 3-րդ հոդվածի 1-ին մասի 4-րդ ենթակետով «կամավորի օգնության կարիք ունեցող անձ» հասկացության մեջ բացի ֆիզիկական անձանցից նախատեսում է նաև շահույթ ստանալու նպատակ չհետապնդող իրավաբանական անձ կամ ոչ առևտրային կազմակերպություն (այդ թվում՝ կամավորական կազմակերպություն) կամ բնակչության սոցիալական խումբ:

Առաջարկում եմ Օրենքի նախագծի 3-րդ հոդվածի 1-ին մասի 5-րդ ենթակետը հստակեցնել:
	1. Ընդունվել է:
	1.Համապատասխան կարգավորումը հանվել է Նախագծից:

	4.
	ՀՀ արտակարգ իրավիճակների նախարարություն, 06.09.2017թ.

N 1/06.2/9837-17 գրություն
	Առաջարկություններ և դիտողություններ չունի:
	
	

	5.
	ՀՀ արտաքին գործերի նախարարություն, 13.09.2017թ.

N 1111/14508-17 գրություն
	Դիտողություններ չունի:
	
	

	6.
	ՀՀ բնապահպանության նախարարություն, 07.09.2017թ.

N 1/05.3/12131-17 գրություն
	Առաջարկություններ և առարկություններ չունի:
	
	

	7.
	ՀՀ գյուղատնտեսության նախարարություն, 06.09.2017թ.

N ԻԱ/ԳԱ-1/8028-1 գրություն
	Նախագծի՝ 

1.
  7-րդ հոդվածի 1-ին մասում հստակեցնել «հատուկ մասնագիտական գործունեություն կամ աշխատանք» բառակապակցությունը,
2.
  7-րդ հոդվածի 5-րդ մասը լրամշակման կարիք ունի՝ հաշվի առնելով, որ կարգավորված չէ 16 տարին լրացած, սակայն օրենքով սահմանված կարգով լրիվ ծավալով աշխատանքային գործունակություն ձեռք չբերած անձանց հետ կապված հարաբերությունները,
3.
  11-րդ հոդվածում հստակեցնել «սոցիալական ծառայություններ մատուցող» բառակապակցությունը:
	1. Ընդունվել է:

2. Չի ընդունվել:

3.Ընդունվել է:
	1.Նախագծի 8-րդ (Նախագծի սկզբնական տարբերակում 7-րդ) հոդվածի 1-ին մասը խմբագրվել է և «հատուկ» բառից հետո լրացվել է «(նեղ մասնագիտական)» բառերով լրացվել է: 
2. Նախագծի 8-րդ (Նախագծի սկզբնական տարբերակում 7-րդ) հոդվածի 4-րդ (Նախագծի սկզբնական տարբերակում 5-րդ) մասով «օրենքով սահմանված կարգով լրիվ ծավալով աշխատանքային գործունակություն ձեռք բերած» բառերը նախատեսվել են՝ հիմք ընդունելով  

ՀՀ աշխատանքային օրենսգրքի (այսուհետ՝ Օրենսգիրք) 15-րդ հոդվածի 2-րդ մասի կարգավորումը, այն է՝ աշխատանքային իրավունակությունը և իր գործողություններով աշխատանքային իրավունքներ ձեռք բերելու և իրականացնելու, իր համար աշխատանքային պարտականություններ ստեղծելու ու դրանք կատարելու քաղաքացու ունակությունը (աշխատանքային գործունակություն) լրիվ ծավալով ծագում է տասնվեց տարեկան դառնալու պահից, բացառությամբ Օրենսգրքով և այլ օրենքներով նախատեսված դեպքերի: Հետևաբար մինչև 16 տարեկանում լրիվ ծավալով աշխատանքային գործունակություն ձեռք չբերելու հետ կապված կարգավորումները Նախագծով սահմանելու անհրաժեշտություն չկա: Օրենսգրքի 15-րդ հոդվածի 2-րդ մասի համաձայն այն կարգավորվում է այլ օրենքներով: 

3. Նախագծի 12-րդ (Նախագծի սկզբնական տարբերակում 11-րդ) հոդվածը խմբագրվել է:

	8.
	ՀՀ էներգետիկ ենթակառուցվածքների և բնական պաշարների նախարարություն, 05.09.2017թ.

N 03/13.2/5052-17 գրություն 
	Առաջարկություններ և դիտողություններ չունի:
	
	

	9.
	ՀՀ կրթության և գիտության նախարարություն, 04.10.2017թ.

N 01/10/13383-17 գրություն
	Առաջարկություններ և դիտողություններ չունի:
	
	

	10.
	ՀՀ մշակույթի նախարարություն, 05.09.2017թ.

N 05/5.1/5224-17 գրություն 
	Առաջարկություններ և դիտողություններ չունի:
	
	

	11.
	ՀՀ պաշտպանության նախարարություն, 13.09.2017թ.

N ՊՆ/510-1312 գրություն
	Առաջարկություններ և դիտողություններ չունի:
	
	

	12.
	ՀՀ սպորտի և երիտասարդության հարցերի նախարարություն, 05.09.2017թ.

N 1/04/1099-17 գրություն
	Առաջարկություններ և դիտողություններ չունի:
	
	

	13.
	ՀՀ սփյուռքի նախարարություն, 05.09.2017թ.

N 01/16.1/1990-17 գրություն, 
	1) Նախագծի 6-րդ հոդվածի 1-ին մասի 9-րդ կետում «ներգաղթի» բառը փոխարինել «հայրենադարձության» բառով.
2) Իրավական ակտերի մասին Հայաստանի Հանրապետության օրենքի 41-րդ հոդվածի համաձայն՝ նախագծի 6-րդ հոդվածի 1-ին մասի 11-րդ ենթակետից հետո պարբերությունն անհրաժեշտ է  նշել հաջորդական համարակալմամբ:
Առաջարկվել եմ նաև քննարկել երկարատև կամավոր աշխատանքներ կատարող աշխատող (սովորող) անձանց համար աշխատանքի ընդունման, աշխատանքային առաջխաղացման առաջնահերթության, մասնագիտական կրթական հաստատություններում առաջնահերթ ընդգրկվելու վերաբերյալ լրացուցիչ արտոնություններ սահմանող դրույթներ:
	1) Ընդունվել է:

2) Ընդունվել է ի գիտություն:

Ընդունվել է գիտություն:
	1)Նախագծի 6-րդ հոդվածի 1-ին մասի 11-րդ կետը խմբագրվել է:
2)Նախագծի 6-րդ հոդվածի 1-ին մասով նախատեսվել է 13 (Նախագծի սկզբնական տարբերակում 11) կետով կարգավորում, որին հաջորդում է 6-րդ հոդվածի 2-րդ մասը:

Աշխատանքի վիճակագիրների 19-րդ միջազգային կոնֆերանսի զեկույցում (Աշխատանքի միջազգային կազմակերպության (ԱՄԿ) վիճակագրության ստորաբաժանում, 2013թ.) կամավոր աշխատանքն իրենից ենթադրում է աշխատանքի կատարում առանց դրա դիմաց որոշակի հատուցման կամ այլ ակնկալիքի (վարչական, քաղաքացիական, իրավական): Առաջարկությամբ նշված լրացուցիչ արտոնությունների սահմանումը կհակասի կամավոր աշխատանքների կատարման համար Նախագծով նախատեսված անշահախնդրության ու կատարված աշխատանքի դիմաց անհատուցելիության սկզբունքին:

	14.
	ՀՀ տարածքային կառավարման և զարգացման նախարարություն, 05.09.2017թ.

N 01/21/5665-17 գրություն 
	Նախագծի՝ 

1. 2-րդ հոդվածի 1-ին մասից հանել «Արխիվային գործի մասին» Հայաստանի Հանրապետության օրենքով,» բառերը, քանի որ սույն նախագծի համար «Արխիվային գործի մասին» Հայաստանի Հանրապետության օրենքը առաջնային իրավական ակտ չի հանդիսանում և հատուկ շեշտման կարիք չկա.
2. 3-րդ հոդվածի 1-ին մասի՝

ա. 3-րդ կետի «ինչպես նաև» բառերից հետո լրացնել «կամավոր աշխատանք կատարող» բառերը՝ ելնելով նախագծի ընդհանուր տրամաբանությունից.
բ. առաջարկում ենք լրացնել նոր կետ, որով կտրվի «Կամավորական գործունեության և կամավոր աշխատանքի սուբյեկտների տվյալների շտեմարան» հասկացության բացատրությունը՝ ելնելով նախագծում սույն հասկացության կիրառությամբ և բացատրության բացակայությամբ.

3. 5-րդ հոդվածի 1-ին մասը լրացնել նոր 9-րդ կետով՝ հետևյալ բովանդակությամբ.

«9) Կամավորական գործունեության և կամավոր աշխատանքի սուբյեկտների տվյալների միասնական շտեմարան կազմելը:»:
4. 8-րդ հոդվածի 1-ին մասը լրացնել նոր 12-րդ կետով՝ հետևյալ բովանդակությամբ.

«12) սույն օրենքով սահմանված հիմնական նպատակներին ու սկզբունքներին համապատասխան իրականացվող այլ գործունեություն:»:
5. 12-րդ հոդվածի 1-ին մասը լրացնել նոր կետով՝ սահմանելով Կամավորի և կամավոր աշխատանք կատարող անհատի կամ խմբի անդամի խրախուսվելու իրավունքի վերաբերյալ դրույթներ.
6. 13-րդ հոդվածի 2-րդ մասի 4-րդ կետը խմբագրել հետևյալ բովանդակությամբ՝ «օրենքով սահմանված կարգով հատուցել իր գործողության կամ անգործության հետևանքով պատճառված նյութական վնասը (բացառությամբ այն դեպքերի, որոնց հետ կապված ռիսկերն ապահովագրված են),  եթե այդ մասին տեղեկացվել է և առկա է իր մեղքը,».
7. Առաջարկում ենք նաև նախագծում սահմանել դրույթներ՝ նախատեսելով կամավորների համար գրքույկների առկայության հնարավորություն՝ նրանց կողմից կատարված աշխատանքների վերաբերյալ նշումներ կատարելու և նրանց կողմից կատարված աշխատանքների վերաբերյալ որևէ իրավական փաստաթուղթ ստեղծելու նպատակով:
	1. Ընդունվել է:

ա. Չի ընդունվել:

բ. Ընդունվել է:

2. Ընդունվել է:

4. Ընդունվել է ի գիտություն:

5. Ընդունվել է:

6. Ընդունվել է:

7. Չի ընդունվել:


	1.Նախագծի 2-րդ հոդվածի 1-ին մասից հանվել է  ««Արխիվային գործի մասին» Հայաստանի Հանրապետության օրենքը» բառերը:

2. 

ա. Նախագծի 3-րդ հոդվածի 1-ին մասի 3-րդ կետով բնութագրված աշխատանքը վերաբերում է «կամավոր աշխատանք» հասկացության սահմանմանը և «կամավոր աշխատանք» բառերը չեն կարող կիրառվել, քանի դեռ չի տրվել վերջինիս սահմանումը:

բ. Համապատասխան հասկացության սահմանումը լրացվել է 3-րդ հոդվածում (1-ին մասի 14-րդ կետ):

3.Նախագծի 5-րդ հոդվածի 1-ին մասը լրացվել է նմանատիպ նպատակով (10-րդ կետ):

 4. Առաջարկն անհասկանալի է, քանի որ Նախագծի 9-րդ (Նախագծի սկզբնական տարբերակում 8-րդ) հոդվածով նախատեսված է 2 մաս՝ 3-ական կետերով:  «Սույն օրենքով սահմանված հիմնական նպատակներին ու սկզբունքներին համապատասխան իրականացվող այլ գործունեություն:»-ը չի կարող համարվել ոչ կամավոր աշխատանքի տեսակ, ոչ էլ՝ հիմնական ձև:

5. Նախագծի 13-րդ (Նախագծի սկզբնական տարբերակում 12-րդ) հոդվածի 2-րդ մասի 7-րդ կետով կամավոր աշխատանք կատարող անհատի կամ խմբի անդամի համար նախատեսվել է խրախուսվելու իրավունք: Միաժամանակ, նույն հոդվածի 1-ին մասում նմանատիպ իրավունք է նախատեսվել նաև կամավորի համար (9-րդ կետ):

6.Նախագծի 14-րդ (Նախագծի սկզբնական տարբերակում 13-րդ) հոդվածի 2-րդ մասի 4-րդ կետը խմբագրվել է:

7. Նախագծի մի շարք կարգավորումներով (կամավոր աշխատանքի մասին պայմանագրի և (կամ) կամավորներ ներգրավելու մասին պայմանագրի կնքում, հաշվառման մատյանի և  տվյալների շտեմարանի վարում, կամավորներ ներգրավելու իրավասություն ունեցող կազմակերպությունների ներքին և անհատական իրավական ակտերի ընդունում) արդեն իսկ ապահովվում են կամավոր աշխատանք կատարողների վերաբերյալ իրավական փաստաթղթերով հիմնավորված միասնական տվյալների բազայի ձևավորման հիմքերը: Ավելին, 2017թ. հունվարի 1-ից շրջանառությունից դուրս է եկել նույնիսկ աշխատանքային գրքույկների կիրառությունը:

	15.
	ՀՀ տրանսպորտի, կապի և տեղեկատվական տեխնոլոգիաների նախարարություն, 30.08.2017թ.

N 01/16.1/15966-17 գրություն
	Առաջարկություններ և առարկություններ չունի:
	
	

	16.
	ՀՀ Մարդու իրավունքների պաշտպանի աշխատակազմ

19.09.2017թ.

N 01/09.1/3752-17 գրություն
	Նախագծի  վերաբերյալ նկատառումները հանգում են հետևյալին.

1. Նախագծի` «Օրենքի կարգավորման առարկան» վերտառությամբ 1-ին հոդվածի 1-ին մասի համաձայն՝ սույն օրենքը կարգավորում է կամավորական գործունեության և կամավոր աշխատանքի հետ կապված հարաբերությունները, սահմանում կամավորական գործունեության և կամավոր աշխատանքի սկզբունքները, նպատակները, կամավոր աշխատանքի տեսակներն ու հիմնական ձևերը, ինչպես նաև կամավորական գործունեության և կամավոր աշխատանքի կատարման իրավական հիմքերն ու առանձնահատկությունները: 

Մինչդեռ հարկ է նկատել, որ Նախագծով ամրագրված են նաև կամավորի կատարած ծախսերի փոխհատուցման հետ առնչվող մի շարք դրույթներ: Մասնավորապես, Նախագծի 21-րդ հոդվածը կարգավորում է կամավորական կազմակերպության կամ կամավոր ներգրավող կազմակերպության կողմից կատարվող ծախսերը և կամավորի կատարած ծախսերի փոխհատուցումը: Սակայն, օրենքի կարգավորման առարկան սահմանող նորմերը չեն ներառում կամավորի կատարած ծախսերի փոխհատուցման կարգը: 

Ելնելով վերոգրյալից՝ առաջարկում ենք քննարկել Նախագծի 1-ին հոդվածի 1-ին մասի «կամավոր աշխատանքի տեսակներն ու հիմնական ձևերը,» ձևակերպումից հետո «կամավորի կատարած ծախսերի փոխհատուցման կարգը» ձևակերպումը ավելացնելու հնարավորությունը:
2. Ա. Նախագծի «Օրենքում օգտագործվող հիմնական հասկացությունները» վերտառությամբ 3-րդ հոդվածի 1-ին մասի 4-րդ կետի համաձայն՝ կամավորի օգնության կարիք ունեցող անձը ֆիզիկական անձ կամ շահույթ ստանալու նպատակ չհետապնդող իրավաբանական անձ կամ ոչ առևտրային կազմակերպություն (այդ թվում՝ կամավորական կազմակերպություն) կամ բնակչության սոցիալական խումբ է, ով ունի կամավորի օգնության կարիք, և հօգուտ ում իրականացվում է կամավորական գործունեությունն ու կամավոր աշխատանքը:
 Մինչդեռ օրենքով չի տրվում «բնակչության սոցիալական խումբ» եզրույթի հասկացությունը, իսկ ուսումնասիրության արդյունքում այն հայտնաբերվել է 2004 թվականի ՀՀ կառավարության թիվ 318-Ն որոշման մեջ միայն: Բացի այդ, մտավախությունը կայանում է նրանում, որ կամավորությունը կարող է չարաշահվել տարբեր սուբյեկտների կողմից, ինչը իր հերթին կարող է հանգեցնել բացասական հետևանքների:


Ելնելով վերոգրյալից՝ առաջարկում ենք վերանայել Նախագծով ամրագրված «բնակչության սոցիալական խումբ» ձևակերպումը գործածելու անհրաժեշտությունը:

Բ. Նախագծի 3-րդ հոդվածի 1-ին մասի 5-րդ կետի համաձայն՝ կամավոր աշխատանք կատարող անհատը կամ խումբը ֆիզիկական անձ կամ անձանց խումբ է, ով սույն օրենքով սահմանված բնագավառներում և (կամ) աշխատանքներում և (կամ) կամավոր աշխատանքի սույն օրենքով սահմանված հիմնական նպատակներին ու սկզբունքներին համապատասխան սույն օրենքով սահմանված կարգով կատարում է կամավոր աշխատանք կամավորի օգնության կարիք ունեցող ֆիզիկական անձանց օգտին և (կամ) կազմակերպում և (կամ) մասնակցում է սույն մասի 13-րդ կետով սահմանված կամավորական գործողության (ակցիայի): 


Միևնույն ժամանակ, Նախագծի 25-րդ հոդվածի 4-րդ մասը սահմանում է, որ անհատի կամ խմբի (այդ թվում՝ կամավորական կազմակերպության կամ կամավոր ներգրավող կազմակերպության կողմից կազմակերպված կամավորական գործողության (ակցիայի) շրջանակներում) կամավոր աշխատանքը կատարվում է առանց կամավոր աշխատանքի մասին պայմանագրի:


Մտավախությունը կայանում է նրանում, որ վերոնշյալ սուբյեկտների հետ կամավոր աշխատանք կատարելու մասին պայմանագիր չկնքելը կարող է հանգեցնել վերջիներիս մի շարք իրավունքների խախտման: 


Ավելին, Նախագծին կից ներկայացված հիմնավորումներում ամրագրված չէ, թե ինչու կամավոր աշխատանք կատարող անհատի կամ խմբի հետ կամավոր աշխատանք կատարելու մասին պայմանագրի կնքում չի նախատեսվում: 


Ուստի, առաջարկում ենք Նախագծի կարգավորումների արդյունավետությունը բարձրացնելու նպատակով սահմանել այնպիսի կարգավորում, որը կերաշխավորի կամավոր աշխատանք կատարելու մասին պայմանագրի կնքումը նաև կամավոր աշխատանք կատարող անհատի կամ խմբի հետ:

3. Նախագծի 5-րդ հոդվածի 1-ին մասի 5-րդ կետը որպես կամավորական գործունեության և կամավոր աշխատանքի հիմնական նպատակ սահմանում է հասարակության խոցելի խմբերի (ներառյալ՝ կանանց, երեխաների, երիտասարդության, տարեցների և հաշմանդամություն ունեցող անձանց)  նկատմամբ ոչ խտրական վերաբերմունք, փոխօգնության և գթասրտության մթնոլորտ ձևավորելը:  Մինչդեռ, գործնականում դժվար է պատկերացնել, թե ինչպես կարող է, օրինակ, հաշմանդամություն ունեցող անձանց նկատմամբ ոչ խտրական վերաբերմունք ձևավորելը դիտվի որպես կամավորության նպատակ: 


Ուստի, առաջարկում ենք վերանայել վերոնշյալ կարգավորումը:
4. Նախագծի 12-րդ հոդվածի 1-ին մասի 11-րդ կետի համաձայն՝ կամավորն իրավունք ունի ունենալու ՀՀ օրենքով և կամավոր աշխատանքի մասին պայմանագրով նախատեսված այլ իրավունքներ: Իսկ Նախագծի նույն հոդվածի 2-րդ մասի 8-րդ կետը սահմանում է, որ կամավոր աշխատանք կատարող անհատը կամ խմբի անդամն իրավունք ունի ունենալու ՀՀ օրենքով նախատեսված այլ իրավունքներ: 


Միևնույն ժամանակ, Նախագծի 13-րդ հոդվածի 1-ին մասի 11-րդ կետի համաձայն՝ կամավորը պարտավոր է կրել սույն օրենքով, այլ օրենքներով և կամավոր աշխատանքի մասին պայմանագրով սահմանված այլ պարտականություններ: Նույն հոդվածի 2-րդ մասի 8-րդ կետի սահմանում է, որ կամավոր աշխատանք կատարող անհատը կամ խմբի անդամը պարտավոր է կրել սույն օրենքով, այլ օրենքներով սահմանված այլ պարտականություններ: Նմանատիպ դրույթներ նախատեսված են նաև Նախագծի 14-րդ հոդվածի 1-ին մասի 8-րդ կետում, 15-րդ հոդվածի 1-ին մասի 22-րդ կետում, 16-րդ հոդվածի 1-ին մասի 8-րդ կետում, 17-րդ հոդվածի 2-րդ մասի 8-րդ կետում, 17-րդ հոդվածի 3-րդ մասի 5-րդ կետում: 


 «Իրավական ակտերի մասին» ՀՀ օրենքի 36-րդ հոդվածի 4-րդ մասի համաձայն՝ նորմատիվ իրավական ակտում միևնույն հասկացությունը սահմանելիս կամ միևնույն միտքն արտահայտելիս պետք է կիրառվեն միևնույն բառերը, տերմինները կամ բառակապակցությունները` որոշակի հերթականությամբ: 


Հաշվի առնելով վերոգրյալը՝ առաջարկում ենք Նախագծով միասնականացնել վերոնշյալ եզրույթները:

5. Նախագծի 13-րդ հոդվածի 1-ին մասի 2-րդ կետի համաձայն՝ կամավորը պարտավոր է չտարածել կամավոր աշխատանքը կատարելու ընթացքում մարդու կյանքի և առողջության մասին իրեն հայտնի դարձած, ինչպես նաև կամավոր աշխատանքի մասին պայմանագրով նախատեսված տեղեկությունները: Ավելին, վերոնշյալ պարտականությունը նախատեսվում է նաև կամավոր աշխատանք կատարող անհատի կամ խմբի անդամի համար: Մինչդեռ, վերոնշյալ հոդվածը չի սահմանում կամավորին հայտնի դարձած պետական, ծառայողական, բանկային, առևտրային, բժշկական, փաստաբանական գաղտնիք պարունակող տեղեկությունները չտարածելու  պարտականությունը: 

Միջազգային փորձի ուսումնասիրությունը ցույց է տալիս, որ տարբեր երկրների օրենսդրություններում կամավորը պարտավոր է չտարածել նաև վերոնշյալ գաղտնիքներ պարունակող տեղեկությունները: Օրինակ, Սերբիայի «Կամավորության մասին» օրենքի 22-րդ հոդվածի 1-ին մասի 5-րդ կետի համաձայն՝ կամավորը պարտավոր է պահել պաշտոնական գաղտնիքը և կամավորության շահառուի գաղտնի, անձնական տեղեկատվությունը:  Իսկ Հունգարիայի «Հանրային շահով պայմանավորված կամավորական գործունեության մասին» օրենքի 9-րդ հոդվածի 1-ին մասի (բ) կետը սահմանում է, որ կամավորը պարտավոր է պաշտպանել ցանկացած անձնական տվյալ, առևտրային կամ այլ գաղտնիք, որը նա ձեռք է բերել հանրային շահ կամավորական գործունեություն իրականացնելիս: 


Ելնելով վերոգրյալից՝ առաջարկում ենք Նախագծի 13-րդ հոդվածի 1-ին մասի 2-րդ կետով սահմանել նաև կամավորի պարտականությունը ՀՀ օրենսդրությամբ պաշտպանվող գաղտնիքներ պարունակող տեղեկությունների չտարածման համար:

6. Նախագծի 13-րդ հոդվածի 1-ին մասի 5-րդ կետը նախատեսում է, որ կամավորը պարտավոր է օրենքով սահմանված կարգով հատուցել իր գործողության կամ անգործության հետևանքով պատճառված նյութական վնասը (բացառությամբ այն դեպքերի, որոնց հետ կապված ռիսկերն ապահովագրված են),  եթե այդ մասին տեղեկացվել է և առկա է իր մեղքը: Տվյալ կարգավորման արդյունքում պարզ չէ, թե ում կողմից է տեղեկացվում կամավորը: Ավելին, վերոնշյալ ձևակերպումից անհասկանալի է նաև, թե կոնկրետ ինչի մասին է տեղեկացվում կամավորը (գործողության կամ անգործության հետևանքով պատճառվող նյութական վնասի, թե՞ իր մեղքի առկայության դեպքում նյութական վնասի հատուցման մասին): 


Իսկ Նախագծի 13-րդ հոդվածի 2-րդ մասի 4-րդ կետի համաձայն՝ կամավոր աշխատանք կատարող անհատը կամ խմբի անդամը պարտավոր  է օրենքով սահմանված կարգով հատուցել իր գործողության հետևանքով պատճառված նյութական վնասը: Նշված ձևակերպումից պարզ է դառնում, որ ի տարբերություն կամավորի, ով հատուցում է իր գործողության կամ անգործության հետևանքով պատճառված նյութական վնասը,  եթե այդ մասին տեղեկացվել է և առկա է իր մեղքը, կամավոր աշխատանք կատարող անհատի կամ խմբի անդամի համար նման երաշխիք սահմանված չէ:


Հաշվի առնելով վերոգրյալը՝ առաջարկում ենք հստակեցնել 13-րդ հոդվածի 1-ին մասի 5-րդ կետում ամրագրված՝ «եթե այդ մասին տեղեկացվել է և առկա է իր մեղքը» ձևակերպումը, այն ավելի հստակ դարձնելու նպատակով: 
Միաժամանակ առաջարկում ենք քննարկել Նախագծի 13-րդ հոդվածի 2-րդ մասի 4-րդ կետի կարգավորումները՝ հաշվի առնելով  կամավոր աշխատանք կատարող անհատի կամ խմբի անդամի համար վնասի հատուցման մասին տեղեկացվելու երաշխիքի անհրաժեշտությունը:


7. Նախագծի 14-րդ հոդվածի 1-ին մասի 4-րդ կետի համաձայն՝ կամավորական կազմակերպությունն իրավունք ունի ստանալու տեղեկատվություն կամավորի, ինչպես նաև կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի կատարած կամավոր աշխատանքների վերաբերյալ: Միևնույն ժամանակ, Նախագծի 16-րդ հոդվածի 1-ին մասի 4-րդ կետը նման իրավունք նախատեսում է կամավոր ներգրավող կազմակերպության համար: Սակայն հարկ է նկատել, որ Նախագծով հստակ կարգավորված չէ կամավորի, ինչպես նաև կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի կատարած կամավոր աշխատանքների վերաբերյալ տեղեկատվություն ստանալու կարգը: Մասնավորապես, Նախագծով չի նախատեսվում, թե ում կողմից պետք է տրամադրվի համապատասխան տեղեկատվությունը:


Այս հարցի կապակցությամբ առաջարկում ենք կարգավորել կամավորի, ինչպես նաև կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի կատարած կամավոր աշխատանքների վերաբերյալ տեղեկատվություն ստանալու կարգը:

8. Նախագծի 15-րդ հոդվածի 1-ին մասի 10-րդ կետի համաձայն՝ կամավորական կազմակերպությունը պարտավոր է պաշտպանել կամավորի, ինչպես նաև կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի իրավունքներն ու շահերը: Սակայն, գործնականում դժվար է պատկերացնել, թե ինչպես է կամավորական կազմակերպությունը պաշտպանելու կամավորի, ինչպես նաև կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի իրավունքներն ու շահերը:


Հաշվի առնելով վերոգրյալը՝ առաջարկում ենք Նախագծով առավել մանրամասն կարգավորել բարձրացված խնդիրը:

9. Նախագծի 15-րդ հոդվածի 1-ին մասի 12-րդ կետի համաձայն՝ կամավորական կազմակերպությունը պարտավոր է կազմակերպել և հսկել կամավորի, ինչպես նաև կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի կողմից կատարվող կամավոր աշխատանքները: Հարկ է նկատել, որ Նախագծի 17-րդ հոդվածի 1-ին մասի 4-րդ կետով նման պարտականություն սահմանված է կամավոր ներգրավող կազմակերպության համար: Մինչդեռ, տվյալ կարգավորումների պարագայում անհասկանալի է, թե ինչպես է կամավորական և կամավոր ներգրավող կազմակերպությունները հսկելու կամավորի, ինչպես նաև կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի կողմից կատարվող կամավոր աշխատանքները: 


Ուշադրության է արժանի նաև այն հանգամանքը, որ Նախագծի 18-րդ հոդվածի 4-րդ մասը սահմանում է, որ կամավորների կամ կամավոր աշխատանք կատարող խմբի համակարգողը կատարում է կամավորների կամ կամավոր աշխատանք կատարող խմբի անդամների հրահանգավորում, նրանց միջև բաշխում է կատարվող կամավոր աշխատանքները, կազմակերպում է յուրաքանչյուր կամավորի կամ խմբի անդամի աշխատանքը և հսկում նրանց կողմից կատարվող կամավոր աշխատանքները, ինչպես նաև կատարում է իր իրավասություններից բխող այլ պարտականություններ:


Հաշվի առնելով վերոգրյալը՝ գտնում ենք, որ Նախագծով անհրաժեշտ է հստակեցնել կամավորական և կամավոր ներգրավող կազմակերպությունների, ինչպես նաև կամավոր աշխատանք կատարող խմբի համակարգողի կողմից կամավոր աշխատանքների հսկման վերաբերյալ կարգավորումները՝ գործառույթների կրկնությունից խուսափելու նպատակով:

10. Նախագծի 15-րդ հոդվածի 1-ին մասի 14-րդ կետի համաձայն՝ կամավորական կազմակերպությունը պարտավոր է օրենքով սահմանված դեպքերում և կարգով հատուցել կամավորի գործողության կամ անգործության հետևանքով անձին պատճառած նյութական վնասը (բացառությամբ այն դեպքերի, որոնց հետ կապված ռիսկերն ապահովագրված են), եթե նախապես կամավորին չի տեղեկացրել կատարվող աշխատանքների առանձնահատկությունների մասին, և եթե առկա չէ կամավորի մեղքը, իսկ 15-րդ կետով՝ օրենքով սահմանված դեպքերում և կարգով հատուցել կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի գործողության կամ անգործության հետևանքով անձին պատճառած նյութական վնասը (բացառությամբ այն դեպքերի, որոնց հետ կապված ռիսկերն ապահովագրված են), եթե նախապես անհատին կամ խմբի անդամին չի տեղեկացրել կատարվող կամավոր աշխատանքների առանձնահատկությունների մասին, և եթե առկա չէ նրա մեղքը: Սակայն, տվյալ կարգավորումներից հասկանալի չէ, թե ինչպես է կատարվում տեղեկացումը: 


Ուստի, առաջարկում ենք հստակեցնել վերոնշյալ կարգավորումները: Ընդ որում, անհրաժեշտ է նախատեսել համապատասխան տեղեկացման գրավոր կամ բանավոր լինելու վերաբերյալ կարգավորումները և մանրամասն կարգավորել տեղեկացման բովանդակությունը: 
11. Նախագծի 21-րդ հոդվածի 1-ին մասի համաձայն՝ կամավոր աշխատանքի կատարման համար անհրաժեշտ ծախսերի նպատակով կամավորին կամ կամավորական գործողության (ակցիայի) շրջանակներում կամավոր աշխատանք կատարող անհատին կամ խմբի անդամին ֆինանսական և (կամ) գույքային միջոցները նախապես տրամադրվում են՝ կամավորական կազմակերպության կամ կամավոր ներգրավող կազմակերպության կողմից, իսկ կամավոր աշխատանքի ընթացքում կամավորի կամ կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի կատարած լրացուցիչ ծախսերը փոխհատուցվում են այդ ծախսերը հաստատող փաստաթղթերի առկայության դեպքում: 


Մինչդեռ, Նախագծով կարգավորված չէ, թե որոնք են կամավոր աշխատանքի կատարման համար անհրաժեշտ ծախսերը: Հարցի կապակցությամբ միջազգային փորձի ուսումնասիրությունը ցույց է տալիս, որ տարբեր երկրների օրենսդրություններում սահմանված են  նաև կամավոր աշխատանքի կատարման համար անհրաժեշտ ծախսերը: Օրինակ, Լիտվայի «Կամավորության մասին» օրենքի 11-րդ հոդվածի համաձայն՝ կամավորական կազմակերպությունը կամավորին փոխհատուցում է կամավոր աշխատանքի կատարման հետ կապված ծախսերը՝ ճանապարհորդության, բնակարանի և սննդի ծախսեր, փոստային և հեռախոսային վճարներ, նախատեսվող աշխատանքների իրականացման նպատակով կամավորի դասընթացների հետ կապված ծախսեր, կամավոր աշխատանքի կատարման համար անհրաժեշտ միջոցների և հատուկ հագուստի ծախսեր, կամավոր աշխատանքի համաձայնության վավերականության ժամկետի ընթացքում նախատեսված ապահովագրության վճարներ և միջազգային կամավորական ծրագրերով նախատեսվող այլ ծախսեր :  


Ելնելով վերոգրյալից՝ առաջարկում ենք քննարկել Նախագծի 21-րդ հոդվածի առանձին դրույթով կամավոր աշխատանքի կատարման համար անհրաժեշտ ծախսերը սահմանելու անհրաժեշտությունը:
12. Նախագծի 26-րդ հոդվածը սահմանում է կամավոր աշխատանքի մասին պայմանագրի բովանդակությունը, որտեղ նշված չէ կամավորի աշխատաժամանակի ռեժիմը: 

Հաշվի առնելով հարցի կարևորությունը՝ կամավորի աշխատանքների կատարման ժամանակացույցի կամ աշխատանքների ռեժիմի սահմանումը Նախագծի շրջանակներում կարող է խնդրահարույց լինել հետագայում նման աշխատանքների իրականացման ընթացքում: 

Աշխատանքի իրականացման ընդհանուր սկզբունքներից, ինչպես նաև միջազգային փորձի՝ այլ երկրների նույն կարգավորման առարկա ունեցող օրենքների ուսումնասիրությունը ցույց է տալիս, որ վերջինիս սահմանումը կարևոր է: Այսպես, օրինակ, Լիտվայի «Կամավորության մասին» օրենքի 9-րդ հոդվածի 2-րդ մասի համաձայն՝ կամավորի և կամավոր կազմակերպության միջև կնքված համաձայնությունը պարունակում է կամավոր աշխատանքի աշխատաժամանակը և տևողությունը:  


Ելնելով վերոգրյալից՝ առաջարկում ենք Նախագծի 26-րդ հոդվածի 1-ին մասով սահմանել կամավորի աշխատաժամանակի ռեժիմը:
13. Նախագծի կարգավորումներից պարզ չէ, թե ինչպես է ապահովվելու կամավորին կամավոր աշխատանքի ընդունելու ընթացակարգը և դրա թափանցիկությունը. ինչպես են կամավորները տեղեկանալու կամավոր փնտրող կազմակերպության կամ անձի մասին, ինչպես են կամավորները իրենց տվյալները ներկայացնելու հավաքագրման համար, հավաքագրված տվյալները, ինչ սկզբունքներով են փոխանցվելու կամավոր փնտրող անձին և այլ ընթացակարգային հարցեր: Ավելին, պարզ չէ, թե կամավորն ինչ երաշխիքներ կունենա այն դեպքերում, երբ օրինակ, սուբյեկտիվ պատճառներով նրան կամավոր աշխատանքի չընդունեն: 


Միջազգային փորձի ուսումնասիրությունը ցույց է տալիս, որ այս դեպքերից խուսափելու համար անհրաժեշտ է կամավորության մասին օրենքում նախատեսել խտրականության արգելքի վերաբերյալ դրույթ: Օրինակ, Մակեդոնիայի «Կամավորության մասին» օրենքի 9-րդ հոդվածի համաձայն՝ կամավորության կազմակերպիչը չպետք է կամավորին  դնի անարդար դրության մեջ՝ ռասայի, մաշկի գույնի, սեռի, տարիքի, առողջության վիճակի, անաշխատունակության (respectively invalidity), կրոնական, քաղաքական կամ այլ համոզմունքների, ազգային կամ սոցիալական ծագման, ընտանեկան կարգավիճակի, գույքային վիճակի, գենդերային կողմնորոշման հիմքով կամ այլ անձնական հանգամանքների պատճառով: Ավելին, նույն օրենքի 22-րդ հոդվածը  500-1000 եվրոյի չափով պատասխանատվություն է նախատեսում այն պատասխանատու մարմնի համար, ով գործել է 9-րդ հոդվածին հակառակ, ոչ համապատասխան: Խտրականության արգելքի սկզբունքն ամրագրված է նաև Սերբիայի «Կամավորության մասին» օրենքի 6-րդ հոդվածում՝ տվյալ հոդվածի խախտման համար պատասխանատվություն սահմանելով օրենքի 32-րդ հոդվածում: 


Միևնույն ժամանակ, հարկ է նկատել, որ Նախագծում բացակայում են կամավորի ընտրության կարգի վերաբերյալ դրույթներ: Ավելին, Նախագծի կարգավորումներից անհասկանալի է, թե ինչպես է իրականացվելու կամավորի ընտրությունը, ով է ընտրելու նրան և ինչ չափանիշների հիման վրա: Օրինակ, Չեխիայի «Կամավորի ծառայությունների մասին» օրենքի 4-րդ հոդվածի համաձայն՝ լիազոր մարմինը սույն օրենքի համաձայն Չեխիայի հանրապետությունում գտնվող իրավաբանական անձ է, ով ընտրում, գրանցում և պատրաստում է կամավորներին կամավորական ծառայություններ իրականացնելու համար և նրանց հետ կնքում պայմանագրեր: Իսկ նույն օրենքի 7-րդ հոդվածի 6-րդ մասը սահմանում է, որ կամավորական կազմակերպությունը պայմանագիր կնքելու համար կամավորների ընտրության ընթացքում պարտավոր է պահպանել հավասար վերաբերմունքի սկզբունքը, բացառությամբ այն դեպքերի, երբ կամավորական ծառայությունների բնույթը դա թույլ չի տալիս:  


Ելնելով վերոգրյալից՝ գտնում ենք, որ անհրաժեշտ է Նախագծով կարգավորել կամավորին կամավոր աշխատանքի ընդունելու ընթացքում վերջինիս ընտրության ընթացակարգը՝ բավարար երաշխիքներ սահմանելով կամավորի և կամավորի օգնության կարիք ունեցող անձանց համար: 
	1. Չի ընդունվել է:
2. Ա. Ընդունվել է:

Բ. Ընդունվել է գիտություն:

3. Ընդունվել է ի գիտություն:

4. Չի ընդունվել:

5. Ընդունվել է:

6. Ընդունվել է:

7. Ընդունվել է ի գիտություն:

8.Ընդունվել է:

9. Ընդունվել է ի գիտություն:

10. Ընդունվել է գիտություն:

11. Ընդունվել է ի գիտություն:

12. Ընդունվել է ի գիտություն:

13. Ընդունվել է ի գիտություն:


	1.
ՀՀ կառավարության 2012թ. ապրիլի 5-ի N 13 արձանագրային որոշման 2-րդ կետով ՀՀ կառավարության հավանությանն արժանացած  «Իրավական ակտերի նախագծերի մշակման մեթոդական ցուցումների»  220-րդ և 221-րդ կետերի ցուցումի համաձայն՝ 

Օրենքի կարգավորման առարկային վերաբերող առանձին հոդվածի նախատեսումը ոչ միշտ է անհրաժեշտ: Կարգավորման առարկային վերաբերող նորմի առկայությունը նպատակահարմար է այն դեպքերում, երբ օրենքի կարգավորման առարկայի բարդության պատճառով վերնագիրը լիարժեքորեն չի արտացոլում կարգավորման առարկայի ամփոփ բովանդակությունը, կամ օրենքով կարգավորվող հարաբերությունների շրջանակի սահմանումը նպաստում է գործնականում այդ ակտից օգտվելու դյուրինությանը:

Կարգավորման առարկայի սահմանումը պարզապես վերնագրի վերարտադրությունը չէ, և այն պետք է հնարավորություն ընձեռի պատկերացում կազմել օրենքով կարգավորվող հարաբերությունների և հարցերի առանցքային ոլորտների մասին: Միևնույն ժամանակ այն չպետք է մանրամասնի օրենքի յուրաքանչյուր բաժնի կամ գլխի բովանդակությունը:

Այս առումով, Նախագծի 1-ին հոդվածով նախատեսված կարգավորումները ներկայացվել օրենքով կարգավորվող հարաբերությունների և կարգավորման ենթակա հարցերի շրջանակի վերաբերյալ ամփոփ, ընդհանրական նկարագրություն տալու նպատակով: 

2. Ա. «Կամավորի օգնության կարիք ունեցող անձ» հասկացությունը (ներառյալ՝ «բնակչության սոցիալական խումբ» բառերը) հանվել է Նախագծից:
Բ. Կամավոր աշխատանք կատարող անհատի կամ խմբի համար պայմանագրային կարգավորում չի նախատեսվել՝ վերջիններիս կամավոր աշխատանք կատարելու ինքնաբուխ ցանկությունները չսահմանափակելու և անհատական նախաձեռնությունները չխոչընդոտելու, օրենքով կարգավորվող դրույթները որոշակիորեն մեղմացնելու նպատակով: Նշված սկզբունքը խրախուսվում է նաև միջազգային պրակտիկայում (Միացյալ ազգերի կազմակերպություն, Աշխատանքի միջազգային կազմակերպություն, Եվրոմիություն): Նախագծով որոշակի երաշխիքներ (սոցիալական, իրավական և այլ), ինչպես նաև պարտականություններ նախատեսվել են նաև կամավոր աշխատանք կատարող անհատների կամ խմբերի համար: Կամավորական գործողություններում (ակցիաներում) ներգրավված կամավոր աշխատանք կատարող անհատի կամ խմբի անդամի համար նախատեսվել են պարտադիր հաշվառման վերաբերյալ կարգավորումներ (Նախագծի 32-րդ հոդված): Նախագծի 4-րդ հոդվածով նախատեսվել են նաև կամավորական գործունեության և կամավոր աշխատանքի որոշակի  սկզբունքներ, ինչպես, օրինակ, մարդասիրությունը և մարդու իրավունքների ու ազատությունների հարգումը, կամավոր աշխատանքի սուբյեկտների  համերաշխությունը, բարեխղճությունը, ցանկացած ձևի (բնույթի) հարկադրանքի, խտրականության, ազգայնամոլության, ահաբեկչության, դաժանությունների և բռնության բացառումը: Իսկ ՀՀ Սահմանադրությամբ ամրագրված է, որ յուրաքանչյուր ոք պարտավոր է պահպանել Սահմանադրությունը և օրենքները, հարգել այլոց իրավունքները, ազատությունները և արժանապատվությունը:

Մյուս կողմից, պայմանագրի կնքում չի կարող նախատեսվել կամավոր աշխատանք կատարող անհատի կամ խմբի անդամի համար, քանի որ առկա չէ պայմանագիր կնքող մյուս կողմը:

Վերը նշված հիմնավորումը կներկայացվի նաև Նախագծի փաթեթի հիմնավորման մեջ:

3.Նախագծի 6-րդ հոդվածով նախատեսվել են կամավորական գործունեության և կամավոր աշխատանքի որոշակի բնագավառներ և աշխատանքներ, որոնցից, օրինակ, մարդու իրավունքների պաշտպանության բնագավառը, մասնագիտական  խորհրդատվության և օգնության տրամադրմանը, իրավագիտակցության մակարդակի բարձրացմանն ուղղված միջոցառումների շրջանակներում կատարվող աշխատանքները կամ սոցիալական գովազդի արտադրության, տարածման և զարգացմանն ուղղված աշխատանքներում կամ սոցիալական պաշտպանության բնագավառում կամավորական գործունեությունը և կամավոր աշխատանքն ուղղակիորեն կարող են իրացնել հասարակության խոցելի խմբերի (ներառյալ՝ կանանց, երեխաների, երիտասարդության, տարեցների և հաշմանդամություն ունեցող անձանց)  նկատմամբ ոչ խտրական վերաբերմունքի, փոխօգնության,  գթասրտության և հանդուրժողականության մթնոլորտ ձևավորելու օրենսդրական նպատակները:

Նախատեսվում է, որ գործնականում կամավոր ներգրավող ոչ առևտրային կազմակերպություններ կհանդիսանան բնակչության սոցիալական պաշտպանության հաստատությունները (տարեցներին, հաշմանդամներին, երեխաներին սոցիալական սպասարկում, ցերեկային և շուրջօրյա խնամք, վերականգնողական ծառայություններ մատուցող պետական ոչ առևտրային կազմակերպությունները), որոնք էլ իրենց կանոնադրական գործառույթներն իրականացնելու նպատակով Նախագծի 17-րդ (Նախագծի սկզբնական տարբերակում 16-րդ) հոդվածի 2-րդ մասով ներգրավելով կամավորներ՝ կապահովեն նաև վկայակոչված նպատակների իրացումը:

4.Նախագծի 13-րդ (Նախագծի սկզբնական տարբերակում 12-րդ) հոդվածի 1-ին և 14-րդ հոդվածի 1-ին մասերով նախատեսվել են կամավորների իրավունքները և պարտականությունները, իսկ նույն հոդվածների 2-րդ մասերով՝ կամավոր աշխատանք կատարող անհատի կամ խմբի անդամի իրավունքները և պարտականությունները: Ինչպես նշվեց 2-րդ առաջարկության Բ. Կետի հիմնավորման մեջ կամավոր աշխատանք կատարող անհատի կամ խմբի անդամի համար Նախագծով պայմանագրային կարգավորում չի նախատեսվել:
Ինչ վերաբերում է Նախագծի այլ հոդվածների կարգավորումների սույն առաջարկությամբ ներկայացված հղումներին, ապա նշենք, որ Նախագծով նախատեսվել են պայմանագրերի երկու տեսակ, մեկը կամավոր աշխատանքի մասին պայմանագիրն է, որ կնքվում է կամավորի և կամավոր ներգրավելու իրավասություն ունեցող կազմակերպության (կամավորական կազմակերպություն կամ կամավորին ինքնուրույն ներգրավելու դեպքում՝ կամավոր ներգրավող կազմակերպություն) միջև, իսկ մյուս տեսակը՝ կամավորներ ներգրավելու վերաբերյալ պայմանագիրն է, որը կնքվում է կամավորական կազմակերպության և կամավոր ներգրավող կազմակերպության միջև:  Հետևաբար դրանք չեն կարող հանդիսանալ միատեսակ և միևնույն բառեր կամ տերմիններ:  

5.Նախագծի 14-րդ (Նախագծի սկզբնական տարբերակում 13-րդ) հոդվածի 1-ին մասի 3-րդ (Նախագծի սկզբնական տարբերակում 2-րդ) և նույն հոդվածի 2-րդ մասի 2-րդ կետերը խմբագրվել են: 

6. Նախագծի 14-րդ (Նախագծի սկզբնական տարբերակում 13-րդ) հոդվածի 1-ին մասի 6-րդ (Նախագծի սկզբնական տարբերակում 5-րդ) կետը խմբագրվել է: 

7. Նախագծի 14-րդ (Նախագծի սկզբնական տարբերակում 13-րդ) հոդվածի 1-ին մասի 7-րդ կետով կամավորի համար նախատեսվել է պարտականություն, որի համաձայն՝ կամավորը պարտավոր է կամավորական կազմակերպության կամ կամավոր ներգրավող կազմակերպության պահանջով տրամադրել իր կամավոր աշխատանքի մասին տեղեկատվություն:
8.Նախագծի 16-րդ (Նախագծի սկզբնական տարբերակում 15-րդ) հոդվածի 1-ին մասի 11-րդ (Նախագծի սկզբնական տարբերակում 10-րդ) կետը և 18-րդ (Նախագծի սկզբնական տարբերակում 17-րդ) հոդվածի 1-ին մասի 10-րդ (Նախագծի սկզբնական տարբերակում 7-րդ) կետը  «շահերը» բառից հետո լրացվել է «այլ կազմակերպություններում, դատարանում, պետական կառավարման և տեղական ինքնակառավարման մարմիններում,» բառերով:
9. Նախագծի 3-րդ հոդվածի 1-ին մասը, 19-րդ (Նախագծի սկզբնական տարբերակում 18-րդ) հոդվածը, ինչպես նաև կամավորների կամ կամավոր աշխատանք կատարող խմբի համակարգողի վերաբերյալ այլ կարգավորումները  հանվել են Նախագծից:

 Միաժամանակ հսկողության գործընթացի կարգավորման նպատակով Նախագծի 16-րդ (Նախագծի սկզբնական տարբերակում 15-րդ) հոդվածի 1-ին մասի 13-րդ (Նախագծի սկզբնական տարբերակում 12-րդ) կետում և 18-րդ (Նախագծի սկզբնական տարբերակում 17-րդ) հոդվածի 1-ին մասի 6-րդ (Նախագծի սկզբնական տարբերակում 4-րդ) կետում «աշխատանքները» բառից հետո լրացվել է «՝ իր կողմից սահմանված կարգով» բառերով: 

10. Տես 6-րդ կետով ներկայացված առաջարկության պատասխան հիմնավորումը:

Հարկ է նշել նաև, որ Կամավոր աշխատանքի մասին պայմանագրում (Նախագծի 26-րդ հոդվածի 1-ին մասի 7-10-րդ կետեր) նշվում են կամավոր աշխատանքը կատարելու հետ կապված հնարավոր ռիսկերը, ապահովագրության վերաբերյալ կարգավորումները, կամավոր աշխատանքը կատարելու կարգն ու պայմանները: Միաժամանակ, կամավորական կազմակերպության համար Նախագծի 16-րդ (Նախագծի սկզբնական տարբերակում 15-րդ) հոդվածի 1-ին մասի 4-րդ և 9-րդ կետերով նախատեսված են որոշակի պարտականություններ, որոնց համաձայն կամավորական կազմակերպությունը պարտավոր է՝ կամավորին կամ կամավորական գործողության (ակցիայի) շրջանակներում կամավոր աշխատանք կատարող անհատին կամ խմբի անդամին տրամադրել տեղեկատվություն իր կամավորական գործունեության և (կամ) կատարվող կամավոր աշխատանքի մասին և մինչև կամավորի, ինչպես նաև անհրաժեշտության դեպքում՝ կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի կամավոր աշխատանքի անցնելը, ՀՀ օրենսդրության պահանջներին համապատասխան՝ կամավորի կամ կամավոր աշխատանք կատարող անհատի կամ խմբի անդամի հետ անցկացնել առողջության պահպանման, աշխատանքի անվտանգության ապահովման, ինչպես նաև կատարվող աշխատանքի առանձնահատկությունների վերաբերյալ հրահանգավորում: Նմանատիպ պարտականություններ նախատեսված են նաև կամավոր ներգրավող կազմակերպությունների համար: 

11. Նախագծի 21-րդ հոդվածի 1-ին մասով նախատեսվել են կամավոր աշխատանքի կատարման համար անհրաժեշտ ծախսերի նպատակով կամավորին կամ կամավորական գործողության (ակցիայի) շրջանակներում կամավոր աշխատանք կատարող անհատին կամ խմբի անդամին ֆինանսական և (կամ) գույքային միջոցների նախապես տրամադրման վերաբերյալ, նաև նախատեսվել է չկանխատեսված ծախսերի փոխհատուցման հնարավորությունը: Նույն հոդվածի 2-րդ մասով կամավորների բնակության վայրից դուրս կամավոր աշխատանքների կատարման դեպքում ՀՀ աշխատանքային օրենսդրությամբ գործուղման ծախսերի փոխհատուցման կարգին համապատասխան ծախսերի փոխհատուցման կարգավորումներ:

Նշենք նաև, որ կամավոր աշխատանքի կատարման համար անհրաժեշտ ծախսերի ամբողջական ցանկ հնարավոր չէ տալ, քանի որ կամավոր աշխատանքները՝ իրենց բնույթով շատ տարբերվող են և հնարավոր չէ կանխատեսել, թե ինչպիսի ծախսեր կարող են առաջանալ կամավոր աշխատանքի կատարման ընթացքում:  

12. Նախագծի 26-րդ հոդվածի 1-ին մասի 9-րդ կետով կամավոր աշխատանքի մասին պայմանագրի բովանդակության պարտադիր պայման է նախատեսվել կամավոր աշխատանքը կատարելու կարգն ու պայմանները պայմանագրում ներառելը: Նախատեսված և նաև պայմանագրում այլ պայմանների ներառման վերաբերյալ կարգավորում: Միևնույն ժամանակ, Նախագծի 19-րդ հոդվածի 1-ին մասով նախատեսվել է, որ կամավոր աշխատանքի ընթացքում կամավորի և կամավոր աշխատանք կատարող անհատի կամ խմբի անդամի համար առնվազն պետք է պահպանվեն համապատասխան աշխատանքում ՀՀ աշխատանքային օրենսդրությամբ աշխատողի համար սահմանված աշխատանքի և հանգստի (բացառությամբ նույն հոդվածի 3-րդ մասով սահմանված դեպքերի) ռեժիմների առանձնահատկություններն ու սահմանված աշխատաժամանակների նորմալ տևողությունները:

Կամավորական կազմակերպության և կամավոր ներգրավող կազմակերպության համար նախատեսվել է նաև կամավորական գործունեության և կամավոր աշխատանքի հետ կապված հարաբերությունները կարգավորելու նպատակով ընդունել ներքին և անհատական իրավական ակտեր ընդունելու վերաբերյալ պարտականություն (Նախագծի 16-րդ (Նախագծի սկզբնական տարբերակում 15-րդ) հոդվածի 1-ին մասի 16-րդ կետ, 18-րդ (Նախագծի սկզբնական տարբերակում 17-րդ) հոդվածի 1-ին մասի 12-րդ կետ:

13. Նախագծի 15-րդ (Նախագծի սկզբնական տարբերակում 14-րդ) հոդվածի 1-ին մասի 1-3-րդ կետերով կամավորական կազմակերպության համար նախատեսվել է  որոշակի իրավունքներ, որոնց համաձայն՝ վերջինս իրավունք ունի
մշակելու և իրականացնելու կամավորական ծրագրեր և կամավորական գործողություններ (ակցիաներ) ինչպես ինքնուրույն, այնպես էլ կամավորական այլ կազմակերպությունների կամ կամավոր ներգրավող կազմակերպությունների կամ կամավորների հետ համատեղ, ստանալու տեղեկություններ պետական և տեղական ինքնակառավարման մարմիններից այն բնագավառների և աշխատանքների մասին, որտեղ անհրաժեշտ է իրականացնել կամավորական գործունեություն, հավաքագրելու կամավորներ, օգտագործելու կամ նպատակաուղղելու կամավորների աշխատանքները, ինչպես նաև կամավորական գործողությունների (ակցիաների) շրջանակներում՝ հավաքագրելու կամավոր աշխատանքներ կատարող անհատներ կամ խմբեր, օգտագործելու կամ նպատակաուղղելու անհատների կամ խմբերի կողմից կատարվող կամավոր աշխատանքները: Նախագծի 17-րդ (Նախագծի սկզբնական տարբերակում 16-րդ) հոդվածի 1-ին մասի 2-րդ և 3-րդ կետերով կամավոր ներգրավող կազմակերպությունն իրավունք ունի հրապարակելու և (կամ) կամավորական կազմակերպություններին ներկայացնելու անհրաժեշտ կամավորական գործունեության կամ կամավոր աշխատանքի առաջնահերթ բնագավառների և աշխատանքների վերաբերյալ տեղեկատվություն, հավաքագրելու կամավորներ, օգտագործելու կամ նպատակաուղղելու կամավորների աշխատանքները, ինչպես նաև կամավորական գործողությունների (ակցիաների) շրջանակներում՝ հավաքագրելու կամավոր աշխատանքներ կատարող անհատներ կամ խմբեր, օգտագործելու կամ նպատակաուղղելու անհատների կամ խմբերի կողմից կատարվող կամավոր աշխատանքները: Նշված կարգավորումներով էլ նախատեսվում է ապահովել իրականացման ենթակա կամավոր աշխատանքների և կամավորական գործունեության վերաբերյալ  տեղեկատվության լուսաբանումն ու հասարակությանը իրազեկումը: Նշենք նաև, որ և կամավորական կազմակերպության, և կամավոր ներգրավող կազմակերպության համար այդ կարգավորումները նախատեսվել են որպես իրավունքներ՝ հաշվի առնելով կամավորական գործունեության կամավորության հիման վրա իրականացվելու վերաբերյալ բնորոշումը (Նախագծի 3-րդ հոդվածի 1-ին մասի 1-ին կետ): Ինչ վերաբերում է կամավորների ընտրությանը, ապա կամավորական գործունեությունը իրականացվում է Նախագծով նախատեսված որոշակի սկզբունքների հիման վրա (Նախագծի 3-րդ հոդվածի 1-ին մասի 1-ին կետ, 16-րդ հոդվածի 1-ին մասի 1-ին, 18-րդ հոդվածի 1-ին մասի 1-ին կետեր): Ինչպես, օրինակ, անկողմնակալությունը, հրապարակայնությունը, թափանցիկությունն ու օրինականությունը, ցանկացած ձևի (բնույթի) հարկադրանքի, խտրականության և բռնության բացառումը: Ավելին, ՀՀ Սահմանադրության 29-րդ հոդվածի համաձայն՝ խտրականությունը, կախված սեռից, ռասայից, մաշկի գույնից, էթնիկ կամ սոցիալական ծագումից, գենետիկական հատկանիշներից, լեզվից, կրոնից, աշխարհայացքից, քաղաքական կամ այլ հայացքներից, ազգային փոքրամասնությանը պատկանելությունից, գույքային վիճակից, ծնունդից, հաշմանդամությունից, տարիքից կամ անձնական կամ սոցիալական բնույթի այլ հանգամանքներից, արգելվում է:

Նշենք նաև, որ Նախագծի փաթեթում ներառված մի շարք ՀՀ օրենքներում փոփոխությունների հետ միաժամանակ, փոփոխություն է նախատեսվում նաև Վարչական իրավախախտումների մասին ՀՀ օրենսգրքում՝ կամավորական և կամավոր աշխատանքի վերաբերյալ նորմատիվ իրավական ակտերի պահանջները խախտելու համար նախատեսվել են վարչական տույժի որոշակի տեսակների (նախազգուշացում, 1 տարվա ընթացքում կրկնվելու դեպքում՝ նվազագույն աշխատավարձի հիսնապատիկի չափով տուգանքի վճարում):

	17.
	ՀՀ ԿԱ ազգային անվտանգության ծառայություն 08.09.2017թ.

N 11/739 գրություն, 


	Առաջարկություններ և դիտողություններ չունի:
	
	

	18.
	ՀՀ ԿԱ անշարժ գույքի կադաստրի պետական կոմիտե, 

05.09.2017թ.

N ՄՍ/5427-17 գրություն 


	Առաջարկություններ և առարկություններ չունի:
	
	

	19.
	ՀՀ ԿԱ ՀՀ ոստիկանություն, 04.09.2017թ.

N 01/1143-17 գրություն 


	Առաջարկություններ և առարկություններ չունի:
	
	

	20.
	ՀՀ ԿԱ միջուկային անվտանգության կարգավորման պետական կոմիտե, 31.08.2017թ.

N 09-Մ-30 գրություն 


	Առաջարկություններ և դիտողություններ չունի:
	
	

	21.
	ՀՀ ԿԱ պետական գույքի կառավարման վարչություն, 01.09.2017թ.

N 01/13.23/5554-17 գրություն

	Առաջարկություններ և դիտողություններ չունի:
	
	

	22.
	ՀՀ ԿԱ քաղաքաշինության պետական կոմիտե, 06.09.2017թ.

N 01/18/5541-17 գրություն

	Առաջարկություններ չունի:
	
	

	23.
	ՀՀ ԿԱ քաղաքացիական ավիացիայի գլխավոր վարչություն, 

30.08.2017թ.

N 1.1/10.1/1728-17 գրություն
	Առաջարկություններ և դիտողություններ չունի:
	
	

	24.
	Հայաստանի արհմիությունների կոնֆեդերացիա, 23.09.2017թ.

N 05-01/19 գրություն

	1.Առաջարկվում է նախագծով  «Կամավորական գործունեության և կամավոր աշխատանքի մասին» Հայաստանի Հանրապետության օրենքի անվանումը շարադրել հետևյալ բովանդակությամբ՝ «Կամավոր աշխատանքի մասին», քանի որ նախագծի 3-րդ հոդվածով սահմանված «կամավորական գործունեություն» և «կամավոր աշխատանք» հասկացությունների միջև տարբերություն չկա: Բացի դրանից ՀՀ աշխատանքային օրենսգրքի 102-րդ հոդվածի 2-րդ մասով սահմանված է օրենքի անվանումը:

2.Նախագծով նախատեսված են «կամավորական կազմակերպություն»  և «կամավոր ներգրավող կազմակերպություն» հասկացությունները, սակայն այդ երկու կազմակերպությունների, ինչպես գործառույթների, այնպես էլ նրանց իրավունքների և պարտականությունների միջև որևէ էական տարբերություն չկա: Ուստի առաջարկվում է հստակեցնել այդ երկու հասկացությունների միջև տարբերությունը: 

3. Նախագծի 3-րդ հոդվածի 1-ին մասի 1-ին և 3-րդ կետերում օգտագործված «ոչ պարտադիր կամ ոչ հարկադիր աշխատանք» բառակապակցությունները հանել տեքստից, քանի որ, ինչպես հարկադիր, այնպես էլ պարտադիր աշխատանքն արգելված են ՀՀ Սահմանադրությամբ, ՀՀ կողմից վավերացված Աշխատանքի միջազգային կազմակերպության 29-րդ, 105-րդ կոնվենցիաներով և ՀՀ աշխատանքային օրենսգրքով:

4.Նախագծի 7-րդ հովածի 7-րդ մասը «աշխատանքներում» բառից հետո լրացնել հետևյալ բառակապակցությունը. «այն բնագավառներում և ժամկետներում, որոնք նախատեսված են Հայաստանի Հանրապետության աշխատանքային օրենսգրքով»:
	1.Չի ընդունվել:

2. Ընդունվել է գիտություն:

3.Չի ընդունվել:

4.Ընդունվել է ի գիտություն:
	1.Նախագծի 3-րդ հոդվածի 1-ին մասի 1-ին կետով նախատեսվել է կամավորական գործունեության հասկացության սահմանում, իսկ նույն մասի 5-րդ և 6-րդ կետերով կամավորական կազմակերպության կամ կամավոր ներգրավող կազմակերպության համար նախատեսվել է կամավորական գործունեության իրականացում: Միևնույն ժամանակ, կամավոր աշխատանք կատարող անհատի կամ խմբի անդամի և կամավորների համար նախատեսվել է (2-րդ և 4-րդ կետեր) կամավոր աշխատանքի կատարում: Հետևաբար կամավորական գործունեություն իրականացնում են նշված կազմակերպությունները, իսկ կամավոր աշխատանքներ կատարում՝ անձինք:

2.Նախագծով հստակ տարանջատում է կատարվել կամավորական կազմակերպությունների և կամավոր ներգրավող կազմակերպությունների միջև էական տարբերությունը կայանում է նրանում, կամավորական կազմակերպությունները բուն կամավորական գործունունեություն իրականացնող ոչ առևտրային կազմակերպություններ են, որոնց հիմնադիրներ չեն կարող լինել պետական կառավարման և տեղական ինքնակառավարման մարմինները: Միաժամանակ, կամավոր ներգրավող կազմակերպությունները կարող են հանդիսանալ պետական կառավարման և տեղական ինքնակառավարման մարմինները, պետական և համայնքային կազմակերպությունները, ինչպես նաև այլ իրավաբանական անձինք կամ կազմակերպությունները (անկախ կազմակերպական-իրավական ձևից), անհատ ձեռնարկատերերը, որոնք ցանկանում են կամավորական գործունեություն իրականացնել Նախագծով նախատեսված բնագավառներում կամ աշխատանքներում կամ նպատակներին և սկզբունքներին համապատասխան:

3. ՀՀ Սահմանադրությամբ (32-րդ հոդված) և ՀՀ աշխատանքային օրենսգրքով (3-րդ հոդվածի 1-ին մասի 2-րդ կետ) արգելվում է հարկադիր աշխատանքը՝ նկատի ունենալով աշխատանքային հարաբերությունների շրջանակը:

Նախագծով կարգավորրումներ են նախատեսվել նաև կամավորական գործունեության և կամավոր աշխատանքի հետ կապված հարաբերությունները աշխատանքային հարաբերություններից տարանջատելու հետ կապված: Այս առումով Նախագծով կամավոր աշխատանքի համար ևս հարկադիր աշխատանք չլինելու  վերաբերյալ կարգավորում նախատեսելը՝ բխում է միջազգային նորմերից, մասնավորապես՝ Աշխատանքի վիճակագիրների 19-րդ միջազգային կոնֆերանսի զեկույցում (Աշխատանքի միջազգային կազմակերպության  վիճակագրության ստորաբաժանում, 2013թ.) նշված է, որ կամավորական գործունեություն և կամավոր աշխատանքը չեն կարող լինել հարկադրված կամ պարտադրված:

4.Նախագծի 8-րդ (Նախագծի սկզբնական տարբերակում 7-րդ) հոդվածի 8-րդ մասով արդեն իսկ նախատեսվել է, որ մինչև տասնութ տարեկան անձինք կամավոր աշխատանքի կարող են ներգրավվել՝ ՀՀ օրենքներով սահմանված սահմանափակումներին ու առանձնահատկություններին համապատասխան: Միաժամանակ, Նախագծի 19-րդ հոդվածի 1-ին մասով նախատեսվել է, որ կամավոր աշխատանքի ընթացքում կամավորի և կամավոր աշխատանք կատարող անհատի կամ խմբի անդամի համար առնվազն պետք է պահպանվեն համապատասխան աշխատանքում ՀՀ աշխատանքային օրենսդրությամբ աշխատողի համար սահմանված աշխատանքի և հանգստի (բացառությամբ նույն հոդվածի 3-րդ մասով սահմանված դեպքերի) ռեժիմների առանձնահատկություններն ու սահմանված աշխատաժամանակների նորմալ տևողությունները:

	25.
	ՀՀ ԿԱ պետական եկամուտների կոմիտե, 10.10.2017թ.

N 06/3-1/40645-17 գրություն

	1. Նախագծի վերաբերյալ.

1) նախագծի 3-րդ հոդվածի 1-ին մասի 4-րդ կետի համաձայն` կամավորի օգնության կարիք ունեցող անձը ֆիզիկական անձ կամ շահույթ ստանալու նպատակ չհետապնդող իրավաբանական անձ կամ ոչ առևտրային կազմակերպություն (այդ թվում՝ կամավորական կազմակերպություն) կամ բնակչության սոցիալական խումբ է, ով ունի կամավորի օգնության կարիք, և հօգուտ ում իրականացվում է կամավորական գործունեությունն ու կամավոր աշխատանքը:

ՀՀ քաղաքացիական օրենսգրքի 52-րդ հոդվածի 2-րդ մասի համաձայն` ոչ առևտրային կազմակերպությունը կարող է իր կանոնադրությամբ սահմանված նպատակներին համապատասխան իրականացնել ձեռնարկատիրական գործունեություն, եթե դա նախատեսված է օրենքով: Հաշվի առնելով վերոնշյալը, առաջարկում ենք կամավորի օգնության կարիք ունեցող անձի սահմանումից հանել «կամ շահույթ ստանալու նպատակ չհետապնդող իրավաբանական անձ կամ ոչ առևտրային կազմակերպություն» բառերը, քանի որ նախագծով առաջարկվող կարգավորումերին համապատասխան` ձեռնարկա-տիրական գործունեությանը ներգրավվելը հանդիսանում է կամավորական գործունեության կամ կամավոր աշխատանքի սահմանափակում: Նախագծով առաջարկվող ձևակերպման պարագայում ձեռնարկատիրական գործունեություն իրականացնելու իրավունք ունեցող ոչ առևտրային կազմակերպությունների մասով առկա են ռիսկեր` այդ գործունեության մեջ ներգրավված վարձու աշխատողների մասով: Բացի այդ, մեր կարծիքով ոչ առևտրային կազմակերպությունը չի կարող հանդիսանալ կամավորի օգնության կարիք ունեցող անձ,  

2) առաջարկում ենք նախագծում հստակեցնել կամավորի օգնության կարիք ունեցող անձ հասկացությունը` հստակ սահմանելով այն պայմաննները, իրավիճակները, որոնց առկայությամբ պայմանավորված` ֆիզիական անձը կամ սոցիալական խումբը ունենում է կամավորի օգնության կարիք: Հակառակ դեպքում, հաշվետվողականության և պարտադիր հաշվառման բացակայության պայմաններում անհատի կամ խմբի կողմից ինքնուրույն կատարվող կամավոր աշխատանքը (նկատի ունենալով, որ ըստ նախագծի` այն կատարվում է առանց կամավոր աշխատանքի մասին պայմանագիր կնքելու) պարունակում է ֆիզիկական անձանց կողմից ապօրինի ձեռնարկատիրությամբ զբաղվելու, ինչպես նաև վարձու աշխատողների` սահմանված կարգով չձևակերպելու ռիսկեր,

3) նախագծի 3-րդ հոդվածի 1-ին մասի 10-րդ կետով սահմանվել է «օգնություն ցուցաբերելու նպատակով կատարվող աշխատանք» հասկացությունը: Առաջարկվում է սահմանել նաև այդպիսի աշխատանքների կատարման կարգն ու պայմանները,

4) նախագծի 6-րդ հոդվածով սահմանվող` կամավորական աշխատանքի բնագավառները ընդգրկում են բավական լայն շրջանակներ և հստակ չեն: Նշված ձևակերպումները պարունակում են ֆիզիկական անձանց կողմից ապօրինի ձեռնարկատիրությամբ զբաղվելու, ինչպես նաև վարձու աշխատողների` սահմանված կարգով չձևակերպելու ռիսկեր, ինչն անընդունելի է: Առաջարկում ենք կամավորական աշխատանքի ոլորտներից հանել առողջապահության, կրթության, գիտության, մշակույթի բնագավառները, ինչպես նաև 6-րդ հոդվածի 2-րդ մասը, որն ըստ էության` հնարավորություն է տալիս բոլոր բնագավառներում կամավորական գործունության իրականացման համար,

5) ՀՀ քաղաքացիական օրենսգրքի 51-րդ հոդվածի 1-ին մասի համաձայն՝ իրավաբանական անձինք կարող են լինել իրենց գործունեությամբ շահույթ ստանալու նպատակ հետապնդող (առևտրային) կամ շահույթ ստանալու նպատակ չհետապնդող և ստացված շահույթը մասնակիցների միջև չբաշխող (ոչ առևտրային) կազմակերպություններ: Հաշվի առնելով այն հանգամանքը, որ շահույթ ստանալու նպատակ չհետապնդող իրավաբանական անձինք հանդիսանում են ոչ առևտրային կազմակերպություններ, առաջարկում ենք նախագծում ոչ առևտրային կազմակերպություններին չդիտարկել շահույթ ստանալու նպատակ չհետապնդող իրավաբանական անձանցից առանձին,

6) նախագծի 24-րդ հոդվածի 2-րդ մասում նշված է, որ գործատուի գրավոր համաձայնությամբ վարձու աշխատողը աշխատանքային ժամերին կարող է կատարել կամա-վոր աշխատանք, որի ժամանակահատվածը հաշվարկվում է աշխատանքային ստաժում: Հստակեցման կարիք ունի, թե արդյոք այդ ժամանակահատվածը հաշվարկվում է նաև ամենամյա արձակուրդի համար անհրաժեշտ աշխատանքային ստաժում: Առաջարկում ենք նախագծի 24-րդ հոդվածի 1-ին և 2-րդ մասերից հանել «կամ քաղաքացիա-իրավական պայմանագրերի շրջանակներում կատարվող աշխատանքներից, մատուցվող ծառայություններից եկամուտ ստացող» բառերը, քանի որ խնդրո առարկա դեպքում աշ-խատատեղի (պաշտոնի) պահպանման և վարձատրության հարցերը նախագծի կարգավորման առարկա չեն հանդիսանում: Միաժամանակ, աշխատավարձի և դրանից պահվող հարկերի և պարտադիր վճարների հնարավոր նվազեցում թույլ չտալու նպատակով առաջարկվում է նախագծով սահմանել, որ աշխատանքային հարաբերությունների մեջ գտնվող աշխատողի կողմից աշխատանքային ժամերին կամավոր աշխատանք կատարելու դեպքում պահպանվում է նրա միջին ժամային աշխատավարձը,

7) նախագծի 27-րդ հոդվածում նշված` կամավոր աշխատանքի մասին պայմանագրի լուծման հիմքերն առաջարկում ենք լրացնել նաև տևական հիվանդության դեպքով,

8) առաջարկում ենք նախագծով սահմանել, որ եթե բացահայտվում են ձեռնարկատիրական գործունեության մեջ կամավոր կամ օգնություն ցուցաբերելու նպատակով կատարվող աշխատանքի դեպքեր, ինչպես նաև այնպիսի դեպքեր, երբ տեղի է ունեցել կամավոր կամ օգնություն ցուցաբերելու նպատակով կատարվող աշխատանքի դիմաց որևէ ձևով հատուցում, ապա այդ աշխատանքը դադարում է համարվել կամավորական (օգնություն ցուցաբերելու նպատակով կատարվող աշխատանք), աշխատողները դադարում են համարվել կամավոր աշխատանք կատարողներ, և կատարվող աշխատանքը համարվում է անօրինական աշխատանք,

9) նախագծի 12-րդ հոդվածի 1-ին մասի 6-րդ և 2-րդ մասի 5-րդ, 15-րդ հոդվածի 1-ին մասի 6-րդ և 17-րդ հոդվածի 1-ին մասի 6-րդ կետերով նախատեսված է կամավորին, կամավոր աշխատանք կատարող անհատին կամ խմբի անդամին նույն օրենքով սահմանված դեպքերում և կարգով կամավոր աշխատանքի կատարման համար անհրաժեշտ ֆինանսական և (կամ) գույքային միջոցների տրամադրում, սակայն նախագծով սահմանված չեն վերոնշյալ դեպքերը:


	1) Ընդունվել է:

2) Ընդունվել է:

3) Ընդունվել է:

4) Չի ընդունվել:

5) Ընդունվել է:

6) Ընդունվել է ի գիտություն:

7)Չի ընդունվել:

8)Ընդունվել է:

9) Ընդունվել է ի գիտություն:
	1) «Կամավորի օգնության կարիք ունեցող անձ» հասկացությունը (ներառյալ՝ «կամ շահույթ ստանալու նպատակ չհետապնդող իրավաբանական անձ կամ ոչ առևտրային կազմակերպություն» բառերը) հանվել է Նախագծից:
2) «Կամավորի օգնության կարիք ունեցող անձ» հասկացությունը հանվել է Նախագծից՝ նկատի ունենալով նաև այն հանգամանքը, որ կամավորական գործունեության և կամավոր աշխատանքի նպատակներից և սկզբունքներից ելնելով՝ կամավորական գործունեությունը կամ կամավոր աշխատանքը կարող է լինել ոչ միայն կամավորի օգնության կարիք ունեցող անձանց համար, այլ նաև ընդհանուր շահառուների համար (մարդու իրավունքների պաշտպանության բնագավառ): Միաժամանակ, հարկ է նշել, որ Նախագծով նախատեսվել են մի շարք սահմանափակումներ (Նախագծի 8-րդ, 25-րդ և այլ հոդվածների կարգավորումներով):

3) Այդպիսի աշխատանքների կարգն ու պայմանները սահմանվում են ՀՀ կառավարության կողմից:

4) Ներկայում հասարակական կազմակերպությունների և բարեգործական կազմակերպությունների համար սահմանված օրենսդրական կարգավորումները թույլատրում են վերջիններիս գործունեությունը նշված բնագավառներում և Նախագծով որևէ նոր ոլորտ չի նախատեսվում: Ավելին Նախագծով նախատեսվող կարգավորումներով առավել հստակեցվում և ամբողջական օրենսդրական կարգավորումներ են նախատեսվում կամավորի ինստիտուտի համար, ինչպես նաև  անօրինական աշխատողներին օրինական դաշտ բերելու համար նպաստավոր իրավական հիմքեր ամրագրում:

Մյուս կողմից, հանրային քննարկումների շրջանակներում տարբեր հասարակական կազմակերպությունների կողմից ներկայացվել են առաջարկներ ընդհանրապես կամավորական գործունեության բնագավառների սահմանափակումները հանելու կամ լրացուցիչ բնագավառներ ներառելու վերաբերյալ՝ վկայակոչելով միջազգային պրակտիկայում առկա կարգավորումները:

Ավելին, այսօր գործող կոնկրետ  կազմակերպություններ արտերկրից տարեկան ներգրավում են 150-200 կամավորներ (մեկ կազմակերպության օրինակով) և, որպես կամավորներ, ուղարկում տարբեր իրավաբանական անձանց (անկախ կազմակերպաիրավական ձևից) մոտ ձևակերպելով վերջիններիս որպես կամավոր աշխատողներ: Գտնում ենք, որ դաշտում առկա թերկարգավորումներն    առավել նպաստավոր պայմաններ են ստեղծում երկրում գործունեություն ծավալող կազմակերպությունների համար հարկերից խուսափելու և անօրինական աշխատողներ պահելու, ինչպես նաև կոռուպցիոն այլ դրսևորումների համար:

5) «Կամավորի օգնության կարիք ունեցող անձ» հասկացությունը (ներառյալ՝ «կամ շահույթ ստանալու նպատակ չհետապնդող իրավաբանական անձ կամ ոչ առևտրային կազմակերպություն» բառերը) հանվել է Նախագծից:
6)Նախագծի 24-րդ հոդվածով նախատեսվել է ՀՀ աշխատանքային օրենսգրքով սահմանված աշխատանքային հարաբերությունների մեջ գտնվող աշխատողի աշխատատեղի պահպանման վերաբերյալ կարգավորում՝ նախատեսելով նաև աշխատավարձի կարգավորում կողմերի համաձայնությամբ:

Միաժամանակ, ՀՀ աշխատանքային օրենսգրքի 165-րդ հոդվածով սահմանված է, որ աշխատանքային տարում, որի համար տրամադրվում է ամենամյա արձակուրդ, ներառվում է այն ժամանակահատվածը, որի ընթացքում, օրենսդրությանը համապատասխան, պահպանվում են աշխատողի աշխատատեղը (պաշտոնը) և աշխատավարձը` ամբողջությամբ կամ մասամբ: Հետևաբար, եթե աշխատավարձը կողմերի համաձայնությամբ պահպանվում է, ապա վերը նշված կամավոր աշխատանքի  ժամանակահատվածի համար աշխատողը ձեռք է բերում ամենամյա արձակուրդի իրավունք:

7) Համապատասխան լրացումը չի կատարվել, քանի որ կամավորական գործունեության և կամավոր աշխատանքի հետ կապված հարաբերությունները աշխատանքային հարաբերություններ չեն և տևական հիվանդությունից հետո կամավորը կարող է վերադառնալ իր կամավոր աշխատանքներին:

8) Նախագծի 8-րդ հոդվածը լրացվել է հետևյալ բովանդակությամբ նոր 11-րդ մասով

«11.Կամավոր աշխատանք կատարողները, սույն օրենքի կարգավորումներին չհամապատասխանող կամ հակասող աշխատանքներում ներգրավելու դեպքում, դադարում են համարվել կամավոր աշխատանք կատարողներ, իսկ այդ աշխատանքները համարվում են անօրինական աշխատանքներ:»:

9) Նախագծի 21-րդ հոդվածի 1-ին մասով նախատեսվել է, որ կամավոր աշխատանքի կատարման համար անհրաժեշտ ծախսերի նպատակով կամավորին կամ կամավորական գործողության (ակցիայի) շրջանակներում կամավոր աշխատանք կատարող անհատին կամ խմբի անդամին ֆինանսական և (կամ) գույքային միջոցները նախապես տրամադրվում են՝ կամավորական կազմակերպության կամ կամավոր ներգրավող կազմակերպության կողմից, իսկ կամավոր աշխատանքի ընթացքում կամավորի կամ կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի կատարած լրացուցիչ ծախսերը փոխհատուցվում են այդ ծախսերը հաստատող փաստաթղթերի առկայության դեպքում:

 Ընդ որում՝ «լրացուցիչ ծախսեր» բառերը օգտագործելով նկատի է առնվել կամավոր աշխատանքի ընթացքում կամավորի կամ կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի կատարած այն ծախսերը, որոնք ծագել են (կարող են ծագել) կամավոր աշխատանք կատարելու ընթացքում և նախապես հնարավոր չի եղել կանխատեսել և վճարել կամավորական կազմակերպության կամ կամավոր ներգրավող կազմակերպության կողմից: 

Կամավոր աշխատանքի կատարման համար անհրաժեշտ ֆինանսական և (կամ) գույքային միջոցների տրամադրման հստակ դեպքեր Նախագծով չեն առանձնացվել՝ նկատի ունենալով այն հանգամանքը, որ դեպքերն ու անհրաժեշտ ծախսերը իրարից էականորեն կարող են տարբերվել՝ կախված կամավոր աշխատանքների կատարման բնույթից և առանձնահատկություններից:

	26.
	ՀՀ արդարադատության նախարարություն

30.10.2017թ.

N 01/14/19386-17 գրություն
	1.
Առաջարկում ենք Նախագծի 1-ին հոդվածը շարադրել հետևյալ խմբագրությամբ. Սույն օրենքը կարգավորում է կամավորական գործունեության և կամավոր աշխատանքի հետ կապված հարաբերությունները, սահմանում կամավորական գործունեության և կամավոր աշխատանքի հիմնական բնագավառները,  սկզբունքները, նպատակները, կամավոր աշխատանքի տեսակներն ու հիմնական ձևերը, սուբյեկտները, նրանց հիմնական իրավունքներն ու պարտականությունները, ինչպես նաև կամավորական գործունեության և կամավոր աշխատանքի կատարման իրավական հիմքերն ու առանձնահատկությունները:, քանի որ նախագծի հիշյալ հոդվածի դրույթները հնարավորինս չեն արտացոլում օրենքի կարգավորման առարկայի ամփոփ բովանդակությունը և չեն սահմանում օրենքով կարգավորվող հարաբերությունների  շրջանակը:

2.
Նախագծի 8-րդ հոդվածի 9-րդ մասում օրենսդրությամբ բառն անհրաժեշտ է փոխարինել օրենքներով բառով՝ նկատի ունենալով Իրավական ակտերի մասին Հայաստանի Հանրապետության օրենքի 9-րդ հոդվածի պահանջները:

3.
Նախագծի 13-րդ հոդվածի 1-ին մասի 5-րդ կետի համաձայն՝ կամավորն իրավունք ունի կամավորական կազմակերպությունների կամ կամավոր ներգրավող կազմակերպությունների հետ կնքելու կամավոր աշխատանքի մասին պայմանագրեր: Այս կարգավորման առնչությամբ գտնում ենք, որ, եթե կամավորական աշխատանքի փաստման իրավաչափ հիմք է հանդիսանում պայմանագրային հարաբերությունների առկայությունը, ինչպես նաև հաշվի առնելով, որ կամավորական կազմակերպության և կամավոր ներգրավող կազմակերպության համար նախագծի 16-րդ և 18-րդ հոդվածներով  կամավոր աշխատանքի պայմանագրի կնքումը սահմանվել է որպես պարտականություն, ապա կամավորի համար կամավոր աշխատանքի պայմանագրի կնքումը նույնպես  պետք է  որպես պարտականություն սահմանել: 

4.
Անհրաժեշտ է լրացուցիչ քննարկել նախագծի 16-րդ հոդվածի 1-ին մասի 15-րդ կետով նախատեսված կարգավորման սահմանման նպատակահարմարության հարցը, քանի որ ոչ առևտրային կազմակերպություն համարվող կամավորական կազմակերպությունը, որը կարող է ստեղծվել հասարակական միավորման, հիմնադրամի կամ օրենքով նախատեսված այլ ձևերով, իրենց կազմակերպաիրավական կարգավիճակից ելնելով, արդեն իսկ իրենց գործունեության հաշվետվողականությունն ու թափանցիկությունն ապահովում են այդ օրենքներով նախատեսված դեպքերում և կարգով: Հետևաբար՝ միայն կամավոր ունենալու հանգամանքով պայմանավորված, իր գործունեության մասին տարեկան տեղեկատվություն լիազոր մարմին ներկայացնելու պարտականություն դնելը համարում ենք ոչ նպատակահարմար: Նույն նկատառումը վերաբերում է նաև նախագծի 18-րդ հոդվածի 1-ին մասի 10-րդ կետին: 

5.
Նկատի ունենալով Իրավական ակտերի մասին Հայաստանի Հանրապետության օրենքի 36-րդ հոդվածի 3-րդ մասի պահանջները՝ նախագծի 17-րդ հոդվածի 2-րդ և 3-րդ մասերի դրույթներն անհրաժեշտ է հստակեցնել, քանի որ միանշանակ չեն ընկալվում: Այսպես, նախագծի հիշյալ հոդվածի 2-րդ մասի համաձայն՝ կամավոր ներգրավող այն կազմակերպությունը, որը հանդիսանում է ոչ առևտրային կազմակերպություն կամ հիմնարկ, իր կանոնադրական գործառույթներն իրականացնելու նպատակով կարող է ներգրավել կամավորներ՝ իր աշխատողների թվի նկատմամբ մինչև 5 տոկոս հարաբերակցությամբ, իսկ նույն հոդվածի 3-րդ մասի համաձայն՝ կամավոր ներգրավող այն կազմակերպությունը, որը չի հանդիսանում ոչ առևտրային կազմակերպություն կամ հիմնարկ, իր կանոնադրական գործառույթներն իրականացնելու նպատակով չի կարող ներգրավել կամավորներ: Այնուհետև, նույն հոդվածի նշված մասերի դրույթներին վերաբերող նույնաբովանդակ սահմանափակումներ են նախատեսվել՝ հետևյալ բովանդակությամբ. Սույն սահմանափակումը չի տարածվում տվյալ կամավոր ներգրավող կազմակերպության կամավորական գործունեության շրջանակներում կամավորներ ներգրավելու դեպքերի վրա:: Այդ առնչությամբ լրացուցիչ հիմնավորման կարիք ունի այն հանգամանքը, թե ինչու՞ ոչ առևտրային կազմակերպություն կամ հիմնարկ հանդիսացող կամավոր ներգրավող կազմակերպությունը իր կանոնադրական գործառույթներն իրականացնելու նպատակով կարող է ներգրավել կամավորներ, իսկ ոչ առևտրային կազմակերպություն կամ հիմնարկ չհանդիսացող կամավոր ներգրավող կազմակերպությունը՝ ոչ, եթե հաշվի առնենք, որ նախագծի 12-րդ հոդվածի դրույթների համաձայն երկուսն էլ հանդիսանում են կամավոր ներգրավող կազմակերպություն և ըստ այդ կարգավորման՝ դրանք նույնացվել են: Բացի այդ, անհրաժեշտ ենք համարում նշել, որ ոչ առևտրային կազմակերպություն կամ հիմնարկ հանդիսացող կամավոր ներգրավող կազմակերպությունների կողմից՝ իր աշխատողների թվի նկատմամբ մինչև 5 տոկոս հարաբերակցությամբ կամավորներ ներգրավելու սահմանափակող կարգավորումը լրացուցիչ հիմնավորման կարիք ունի, քանի որ կարող է խոչընդոտ հանդիսանալ կազմակերպությունների համար՝ մեծ թվով կամավորներ ներգրավելու առումով; Ուստի գտնում ենք, որ նախագծի հիմնավորման մեջ միջազգային փորձի համեմատական վերլուծության հիման վրա անհրաժեշտ է համապատասխան տվյալներ ներկայացնել, թե ինչով է պայմանավորված այդ սահմանափակող նորմի անհրաժեշտությունը և որն է այդ իրավական կարգավորման էությունը՝ համաձայն Հայաստանի Հանրապետության կառավարության 2012 թվականի ապրիլի 5-ի N 13 արձանագրային որոշման հավելվածի 324-րդ կետի պահանջների:

6.
Նախագծի 19-րդ հոդվածի առնչությամբ գտնում ենք, որ կամավորների և կամավոր աշխատանք կատարող խմբի համակարգողի նշանակման, նրա հետ պայմանագիր կնքելու, նրա աշխատանքի կարգն ու պայմանները նախագծով սահմանելու անհրաժեշտությունը բացակայում է՝ հաշվի առնելով ինչպես կամավորական կազմակերպությունների և կամավոր ներգրավող կազմակերպությունների կազմակերպաիրավական առանձնահատկությունները, այնպես էլ այդ կազմակերպությունների ինքնուրույնությունն ու գործունեության և աշխատանքի կազմակերպման տարբերությունները: Ուստի առաջարկում ենք  նախագծի 19-րդ հոդվածը հանել:

7.
Նախագծի 23-րդ հոդվածի դրույթները հակասում են Հայաստանի Հանրապետության պետական պարգևների և պատվավոր կոչումների մասին Հայաստանի Հանրապետության օրենքի 2-րդ հոդվածի դրույթներին, որոնց համաձայն՝ Հայաստանի Հանրապետության պետական պարգևների և պատվավոր կոչումների հետ կապված հարաբերությունները կարգավորվում են Հայաստանի Հանրապետության Սահմանադրությամբ, սույն օրենքով և Հայաստանի Հանրապետության Նախագահի հրամանագրով։ 

Բացի այդ, հիշյալ հոդվածի կարգավորումները հակասում են նաև Հայաստանի Հանրապետության Սահմանադրության դեռևս ուժի մեջ չմտած 123-րդ և 136-րդ հոդվածների դրույթներին, որոնք, ըստ Սահմանադրության 209-րդ հոդվածի 6-րդ մասի՝ ուժի մեջ պետք է մտնեն նորընտիր Հանրապետության նախագահի կողմից իր պաշտոնի ստանձման օրը:

     
Այդ առումով հայտնում ենք, որ Հայաստանի Հանրապետության արդարադատության նախարարության կողմից մշակվել է «Պետական պարգևների և պատվավոր կոչումների մասին» Հայաստանի Հանրապետության օրենքում փոփոխություններ և լրացումներ կատարելու մասին Հայաստանի Հանրապետության օրենքի նախագիծը, հետևաբար Հանրապետության նախագահի կողմից ՀՀ պատվավոր կամավոր և ՀՀ տարվա կամավոր կոչումների շնորհման հարցն անհրաժեշտ է քննարկել հիշյալ օրենքի նախագծի հայեցակարգային մոտեցումների շրջանակներում, իսկ նախագծի 23-րդ հոդվածը և 32-րդ հոդվածի 1-ին մասի 10-րդ կետն անհրաժեշտ է հանել:

8.
Նախագծի 27-րդ հոդվածով սահմանված է կամավոր աշխատանքի մասին պայմանագրի բովանդակությանը ներկայացվող պահանջները։ Հիշյալ հոդվածի կարգավորումների առնչությամբ հայտնում ենք, որ պայմանագրի բովանդակությանը վերաբերող դրույթները ծանրաբեռնված են ոչ էական պայմաններով կամ կրկնորդումներով, օրինակ` կամավոր աշխատանքի անվանումը և (կամ) գործառույթները (կետ 5) և կատարման կարգն ու պայմանները նշելու դեպքում (կետ 11) անիմաստ  կրկնություն է կամավոր աշխատանքի տեսակը և ձևը նշելը (կետ 7)։ Բացի այդ, պայմանագրում միշտ չէ, որ հնարավոր կլինի նշել կամավորական աշխատանքի վայրը (կետ 6), եթե դա կոնկրետ ծրագիր չէ, այլ իրավիճակային գործողություն կազմակերպության ծրագրերի շրջանակում։ Այս դեպքում պայմանագիր կնքող կազմակերպությունը զուտ օրենքի պահանջը կատարելու համար ստիպված է լինելու նշել, օրինակ,  «ՀՀ ողջ տարածք», ինչը ձևական բույթ է կրելու։ Ուստի, հաշվի առնելով Իրավական ակտերի մասին Հայաստանի Հանրապետության օրենքի 45-րդ հոդվածի 2-րդ մասի պահանջները, գտնում ենք, որ  հոդվածի 1-ին մասի 6-րդ և 7-րդ կետերն անհրաժեշտ է հանել, իսկ 13-րդ և 14-րդ կետերն անհրաժեշտ է խմբագրել և միացնել, քանի որ դրանք բովանդակային առումով նույնանում են:
	1. Ընդունվել է:

2. Ընդունվել է:

3. Ընդունվել է:

4. Ընդունվել է:

5. Ընդունվել է մասնակի:

6.Ընդունվել է:

7. Ընդունվել է մասնակի:

8.Ընդունվել է:
	1. Նախագծի 1-ին հոդվածը շարադրվել է համապատասխան խմբագրությամբ:

2.Նախագծի 8-րդ հոդվածի 8-րդ (Նախագծի սկզբնական տարբերակում 9-րդ) մասում կատարվել է համապատասխան փոփոխությունը:

3. Նախագծի 13-րդ հոդվածի 1-ին մասի 5-րդ կետով նախատեսված իրավունքը տեղափոխվել է Նախագծի 14-րդ հոդվածի 1-ին մաս՝ նախատեսելով որպես կամավորի պարտականություն:

4. Նախագծի 16-րդ հոդվածի 1-ին մասի 15-րդ, 18-րդ հոդվածի 1-ին մասի 10-րդ, ինչպես նաև 31-րդ հոդվածի 1-ին մասի 5-րդ կետերով նախատեսված կարգավորումները հանվել են:

5. Նախագծի 17-րդ հոդվածի 2-րդ և 3-րդ մասերից հանվել են Սույն սահմանափակումը չի տարածվում տվյալ կամավոր ներգրավող կազմակերպության կամավորական գործունեության շրջանակներում կամավորներ ներգրավելու դեպքերի վրա: նախադասությունները:

Միևնույն ժամանակ, Նախագծի 17-րդ հոդվածը լրացվել է հետևյալ բովանդակությամբ նոր 4-րդ մասով.

4. Սույն հոդվածի 2-րդ և 3-րդ մասերով նախատեսված սահմանափակումները չեն տարածվում տվյալ կամավոր ներգրավող կազմակերպության կամավորական գործունեության շրջանակներում կամավորներ ներգրավելու դեպքերի վրա::

Հարկ է նշել, որ Նախագծի 17-րդ հոդվածի 2-րդ մասը խմբագրվել է և աշխատողների թվի նկատմամբ մինչև 5 տոկոս հարաբերակցությամբ կամավորներ ներգրավելու սահմանափակումը նախատեսվել է  կամավոր ներգրավող ոչ առևտրային կազմակերպության կամ հիմնարկի կանոնադրական գործառույթներն իրականացնելու նպատակով կամավորներ ներգրավելու դեպքերի համար: Իսկ տվյալ կազմակերպության կանոնադրական գործառույթներից դուրս իրականացվող կամավորական գործունեության համար որևէ քանակական սահմանափակում չի նախատեսվել:

Միաժամանակ, նախատեսվում է, որ գործնականում կամավոր ներգրավող ոչ առևտրային կազմակերպություններ կհանդիսանան բնակչության սոցիալական պաշտպանության հաստատությունները (տարեցներին, հաշմանդամներին, երեխաներին սոցիալական սպասարկում, ցերեկային և շուրջօրյա խնամք, վերականգնողական ծառայություններ մատուցող պետական ոչ առևտրային կազմակերպությունները), որոնք էլ իրենց կանոնադրական գործառույթներն իրականացնելու նպատակով Նախագծի 17-րդ հոդվածի 2-րդ մասով կներգրավեն կամավորներ:

Օրենքի նախագծի լրամշակման արդյունքում նախագծի 12-րդ հոդվածով  նախատեսվել է նաև, որ կամավորական գործունեություն կարող են իրականացնել և կամավորներ ներգրավել շահույթ ստանալու նպատակ հետապնդող իրավաբանական անձինք կամ անհատ ձեռնարկատերերը: Սակայն, այս դեպքում վերջիններիս կամավորական գործունեությունը պետք է իրականացվի այն կամավորական ծրագրին համապատասխան, որը ՀՀ կառավարության սահմանած կարգով՝ որպես կամավորական կորակի և կգրանցի ՀՀ կառավարության կողմից ստեղծված հանձնաժողովը (Նախագծի 12-րդ հոդվածի 3-րդ մաս): Ընդ որում՝ նախատեսվել է նաև սահմանափակում, որի համաձայն՝ կամավորները չեն կարող ներգրավվել ինչպես կամավորական, այնպես էլ՝ կամավոր ներգրավող կազմակերպությունների ձեռնարկատիրական գործունեության մեջ (Նախագծի 8-րդ հոդվածի 3-րդ (Նախագծի սկզբնական տարբերակում 4-րդ) մաս): Հաշվի են առնվել ինչպես Միացյալ ազգերի կազմակերպության,  Աշխատանքի միջազգային կազմակերպության, Եվրոմիության կողմից միջազգային պրակտիկայում ամրագրված մոտեցումները և բազմաթիվ երկրներում կամավորական գործունեության մեջ նաև մասնավոր հատվածին ներգրավելու պրակտիկան, այնպես էլ՝ երկրում փաստացի որոշակի առևտրային կազմակերպությունների կողմից իրականացվող կամավորական գործունեությունը:

Նշենք նաև, որ աշխատողների թվի նկատմամբ մինչև 5 տոկոս հարաբերակցությամբ կամավորներ ներգրավելու սահմանափակման հիմքում ընկած է ոչ թե միջազգային փորձը, այլ Նախագծով առաջարկվող հիմնական խնդիրների կարգավորումներից մեկի ապահովումը, այն է՝ կամավոր աշխատանք կատարողին վարձու աշխատողից հստակ տարանջատելու գործնական հիմքերի ապահովումը, ինչպես նաև երկրում գործունեություն ծավալող կազմակերպությունների համար հարկերից խուսափելու և անօրինական աշխատողներ պահելու, կոռուպցիոն այլ դրսևորումներից խուսափելու նպատակը: Հատկանշական է նաև այն, որ աշխատողների թվի նկատմամբ մինչև 5 տոկոս հարաբերակցությամբ կամավորներ ներգրավելու սահմանափակումը նախատեսվել է նաև  շահագրգիռ կողմերի հետ քննարկումների արդյունքում պետական հսկողություն և վերահսկողություն իրականացնող մարմինների առաջարկությունների հիման վրա, որպեսզի որոշակիացվի և սահմանափակվի կամավոր աշխատանքի ներքո անօրինական աշխատանքների իրականացումը:

6. Նախագծի 3-րդ հոդվածի 1-ին մասը, 19-րդ հոդվածը, ինչպես նաև կամավորների կամ կամավոր աշխատանք կատարող խմբի համակարգողի վերաբերյալ այլ կարգավորումները  հանվել են Նախագծից:

7. Նախագծի 23-րդ հոդվածի 1-ին մասում Հայաստանի Հանրապետության Նախագահը շնորհում է» բառերը փոխարինվել են նպատակով շնորհվում են» բառերով, իսկ նույն հոդվածի 4-րդ մասում թեկնածուների տվյալները Հայաստանի Հանրապետության Նախագահին ներկայացվում է» բառերը փոխարինվել են սույն հոդվածի 1-ին մասով սահմանված կոչումները շնորհվում են» բառերով:

Միևնույն ժամանակ, Նախագծի 32-րդ հոդվածի 1-ին մասի 10-րդ (Նախագծի սկզբնական տարբերակում 11-րդ) կետում Հայաստանի Հանրապետության Նախագահին» բառերը փոխարինվել են խրախուսման» բառով:

Հարկ է նշել, որ Բարեգործության մասին» ՀՀ օրենքի 15-րդ հոդվածով սահմանված են այնպիսի նույնական կարգավորումներ, ինչպիսք նախատեսվել են Նախագծի 23-րդ հոդվածով: Ներկայում կամավոր աշխատանքի համար «Բարեգործության մասին» ՀՀ օրենքով սահմանված  խրախուսման երաշխիքները տարածվում են միայն բարեգործական որակված ծրագրերի շրջանակներում ներգրավված կամավորների վրա: Այլ բնագավառներում ներգրավված կամավորների  համար նմանատիպ երաշխիք սահմանված չէ:

Այս խնդրի լուծմանն են նպատակաուղղված Նախագծի 23-րդ հոդվածով նախատեսված կարգավորումները: Նշենք նաև, որ կամավոր աշխատանքի խրախուսումը ոլորտում նախատեսվող խթանիչ կարգավորումների քաղաքականության հիմնական մոտեցումներից է, որը նախատեսված է նաև ՀՀ կառավարության 2017թ. մարտի 23-ի նիստի N 12 արձանագրային որոշման 3-րդ կետով ՀՀ կառավարության հավանությանն արժանացած Կամավորական գործունեության և կամավոր աշխատանքի մասին» ՀՀ օրենքի հայեցակարգի 27-րդ կետի 8-րդ ենթակետով: 

Կարծում ենք, որ Նախագծի 23-րդ հոդվածով նախատեսված կարգավորումները գործնականում կարող են առանձին դեպքերում, ինչպես երկրում կամավորության մշակույթի ներդրման, այնպես էլ՝ հետագա խթանման աշխատանքներում ունենալ էական նշանակություն:

8. Նախագծի 27-րդ հոդվածի 1-ին մասից հանվել են 6-րդ և 7-րդ կետերը, իսկ նույն մասի 13-րդ և 14-րդ կետերը միացվել են: 




Ա Մ Փ Ո Փ Ա Թ Ե Ր Թ
«ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱUԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱUԻՆ», ««ԲԱՐԵԳՈՐԾՈՒԹՅԱՆ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ»,  «ՀԱՍԱՐԱԿԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ», ««ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ» ՀՀ ՕՐԵՆՔՆԵՐԻ ՆԱԽԱԳԾԵՐԻ
ՎԵՐԱԲԵՐՅԱԼ ՀՀ ՄԻՋԱԶԳԱՅԻՆ ՏՆՏԵՍԱԿԱՆ ԻՆՏԵԳՐՄԱՆ ԵՎ ԲԱՐԵՓՈԽՈՒՄՆԵՐԻ, ՀՀ ՖԻՆԱՆՍՆԵՐԻ, ՀՀ ԱՌՈՂՋԱՊԱՀՈՒԹՅԱՆ, ՀՀ ԱՐՏԱԿԱՐԳ ԻՐԱՎԻՃԱԿՆԵՐԻ, ՀՀ ԱՐՏԱՔԻՆ ԳՈՐԾԵՐԻ, ՀՀ ԲՆԱՊԱՀՊԱՆՈՒԹՅԱՆ, ՀՀ ԳՅՈՒՂԱՏՆՏԵՍՈՒԹՅԱՆ, ՀՀ ԷՆԵՐԳԵՏԻԿ ԵՆԹԱԿԱՌՈՒՑՎԱԾՔՆԵՐԻ ԵՎ ԲՆԱԿԱՆ ՊԱՇԱՐՆԵՐԻ, ՀՀ ԿՐԹՈՒԹՅԱՆ ԵՎ ԳԻՏՈՒԹՅԱՆ, ՀՀ ՄՇԱԿՈՒՅԹԻ, ՀՀ ՊԱՇՏՊԱՆՈՒԹՅԱՆ, ՀՀ ՏՆՏԵՍԱԿԱՆ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ, ՀՀ ՍՊՈՐՏԻ ԵՎ ԵՐԻՏԱՍԱՐԴՈՒԹՅԱՆ ՀԱՐՑԵՐԻ, ՀՀ ՍՓՅՈՒՌՔԻ, ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԶԱՐԳԱՑՄԱՆ, ՀՀ ՏՐԱՆՍՊՈՐՏԻ, ԿԱՊԻ ԵՎ ՏԵՂԵԿԱՏՎԱԿԱՆ ՏԵԽՆՈԼՈԳԻԱՆԵՐԻ ՆԱԽԱՐԱՐՈՒԹՅՈՒՆՆԵՐԻ, ՀՀ ՄԱՐԴՈՒ ԻՐԱՎՈՒՆՔՆԵՐԻ ՊԱՇՏՊԱՆԻ, ՀՀ ԿԱ ԱԶԳԱՅԻՆ ԱՆՎՏԱՆԳՈՒԹՅԱՆ ԾԱՌԱՅՈՒԹՅԱՆ, ՀՀ ԿԱ ԱՆՇԱՐԺ ԳՈՒՅՔԻ ԿԱԴԱՍՏՐԻ ՊԵՏԱԿԱՆ ԿՈՄԻՏԵԻ, ՀՀ ԿԱ ՀՀ ՈՍՏԻԿԱՆՈՒԹՅԱՆ, ՀՀ ԿԱ ՄԻՋՈՒԿԱՅԻՆ ԱՆՎՏԱՆԳՈՒԹՅԱՆ ԿԱՐԳԱՎՈՐՄԱՆ ՊԵՏԱԿԱՆ ԿՈՄԻՏԵԻ, ՀՀ ԿԱ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆ, ՀՀ ԿԱ ՔԱՂԱՔԱՇԻՆՈՒԹՅԱՆ ՊԵՏԱԿԱՆ ԿՈՄԻՏԵԻ, ՀՀ ԿԱ ՔԱՂԱՔԱՑԻԱԿԱՆ ԱՎԻԱՑԻԱՅԻ ԳԼԽԱՎՈՐ ՎԱՐՉՈՒԹՅԱՆ, ՀՀ ԿԱ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻ, ՀԱՅԱՍՏԱՆԻ ԱՐՀՄԻՈՒԹՅՈՒՆՆԵՐԻ ԿՈՆՖԵԴԵՐԱՑԻԱՅԻ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ ԵՎ ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅԱՆ
	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացությունը
	Կատարված փոփոխու

թյունը

	1.
	ՀՀ միջազգային տնտեսական ինտեգրման և բարեփոխումների նախարարություն,
05.10.2017թ.

N 01/07/3082-17 գրություն
	Առաջարկություններ և դիտողություններ չունի:
	
	

	2.
	ՀՀ ֆինանսների նախարարություն, 11.09.2017թ.

N 01/11-4/16427-17 գրություն
	Առաջարկություններ և դիտողություններ չունի:


	
	

	3.
	ՀՀ առողջապահության նախարարություն, 14.09.2017թ.

N ԼԱ/11.2/11444-17 գրություն
	Առաջարկություններ և դիտողություններ չունի:


	
	

	4.
	ՀՀ արտակարգ իրավիճակների նախարարություն, 06.09.2017թ.

N 1/06.2/9837-17 գրություն
	Առաջարկություններ և դիտողություններ չունի:
	
	

	5.
	ՀՀ արտաքին գործերի նախարարություն, 13.09.2017թ.

N 1111/14508-17 գրություն
	Դիտողություններ չունի:
	
	

	6.
	ՀՀ բնապահպանության նախարարություն, 07.09.2017թ.

N 1/05.3/12131-17 գրություն
	Առաջարկություններ և առարկություններ չունի:
	
	

	7.
	ՀՀ գյուղատնտեսության նախարարություն, 06.09.2017թ.

N ԻԱ/ԳԱ-1/8028-1 գրություն
	Առաջարկություններ և առարկություններ չունի:

	
	

	8.
	ՀՀ էներգետիկ ենթակառուցվածքների և բնական պաշարների նախարարություն, 05.09.2017թ.

N 03/13.2/5052-17 գրություն 
	Առաջարկություններ և դիտողություններ չունի:
	
	

	9.
	ՀՀ կրթության և գիտության նախարարություն, 04.10.2017թ.

N 01/10/13383-17 գրություն
	Առաջարկություններ և դիտողություններ չունի:
	
	

	10.
	ՀՀ մշակույթի նախարարություն, 05.09.2017թ.

N 05/5.1/5224-17 գրություն 
	Առաջարկություններ և դիտողություններ չունի:
	
	

	11.
	ՀՀ պաշտպանության նախարարություն, 13.09.2017թ.

N ՊՆ/510-1312 գրություն
	Առաջարկություններ և դիտողություններ չունի:
	
	

	12.
	ՀՀ սպորտի և երիտասարդության հարցերի նախարարություն, 05.09.2017թ.

N 1/04/1099-17 գրություն
	Առաջարկություններ և դիտողություններ չունի:
	
	

	13.
	ՀՀ սփյուռքի նախարարություն, 05.09.2017թ.

N 01/16.1/1990-17 գրություն, 
	Առաջարկություններ և դիտողություններ չունի:
	
	

	14.
	ՀՀ տարածքային կառավարման և զարգացման նախարարություն, 05.09.2017թ.

N 01/21/5665-17 գրություն
	Առաջարկություններ և դիտողություններ չունի:
	
	

	15.
	ՀՀ տրանսպորտի, կապի և տեղեկատվական տեխնոլոգիաների նախարարություն, 30.08.2017թ.

N 01/16.1/15966-17 գրություն
	Առաջարկություններ և առարկություններ չունի:
	
	

	16.
	ՀՀ Մարդու իրավունքների պաշտպանի աշխատակազմ

19.09.2017թ.

N 01/09.1/3752-17 գրություն
	Առաջարկություններ և դիտողություններ չունի:
	
	

	17.
	ՀՀ ԿԱ ազգային անվտանգության ծառայություն 08.09.2017թ.

N 11/739 գրություն, 


	Առաջարկություններ և դիտողություններ չունի:
	
	

	18.
	ՀՀ ԿԱ անշարժ գույքի կադաստրի պետական կոմիտե, 

05.09.2017թ.

N ՄՍ/5427-17 գրություն 


	Առաջարկություններ և առարկություններ չունի:
	
	

	19.
	ՀՀ ԿԱ ՀՀ ոստիկանություն, 04.09.2017թ.

N 01/1143-17 գրություն 


	Առաջարկություններ և առարկություններ չունի:
	
	

	20.
	ՀՀ ԿԱ միջուկային անվտանգության կարգավորման պետական կոմիտե, 31.08.2017թ.

N 09-Մ-30 գրություն 


	Առաջարկություններ և դիտողություններ չունի:
	
	

	21.
	ՀՀ ԿԱ պետական գույքի կառավարման վարչություն, 01.09.2017թ.

N 01/13.23/5554-17 գրություն

	Առաջարկություններ և դիտողություններ չունի:
	
	

	22.
	ՀՀ ԿԱ քաղաքաշինության պետական կոմիտե, 06.09.2017թ.

N 01/18/5541-17 գրություն

	Առաջարկություններ չունի:
	
	

	23.
	ՀՀ ԿԱ քաղաքացիական ավիացիայի գլխավոր վարչություն, 

30.08.2017թ.

N 1.1/10.1/1728-17 գրություն
	Առաջարկություններ և դիտողություններ չունի:
	
	

	24.
	Հայաստանի արհմիությունների կոնֆեդերացիա, 23.09.2017թ.

N 05-01/19 գրություն

	Առաջարկություններ և դիտողություններ չունի:
	
	

	25.
	ՀՀ ԿԱ պետական եկամուտների կոմիտե, 10.10.2017թ.

N 06/3-1/40645-17 գրություն
	Առաջարկություններ և դիտողություններ չունի:
	
	

	26.
	ՀՀ արդարադատության նախարարություն

30.10.2017թ.

N 01/14/19386-17 գրություն
	1.Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքի նախագծի վերաբերյալ
1)Նկատի ունենալով Իրավական ակտերի մասին Հայաստանի Հանրապետության օրենքի 70-րդ հոդվածի պահանջները՝ հայտնում ենք, որ նախագծով Վարչական իրավախախտումների վերաբերյալ Հայաստանի Հանրապետության օրենսգրքի 41-րդ հոդվածում կատարվող լրացման անհրաժեշտությունը բացակայում է, քանի որ կամավորական գործունեության և կամավոր աշխատանքի հետ կապված հարաբերությունները «Կամավորական գործունեության և կամավոր աշխատանքի մասին» Հայաստանի Հանրապետության օրենքի ընդունումից հետո կարգավորվելու են այդ օրենքով, հետևաբար, հիշյալ օրենքի պահանջների խախտումների համար պատասխանատվություն նախատեսող նորմերը Վարչական իրավախախտումների վերաբերյալ Հայաստանի Հանրապետության օրենսգրքով պետք է սահմանվեն առանձին հոդված(ներ)ի տեսքով, այլ ոչ թե աշխատանքային օրենսդրության և աշխատանքային իրավունքի նորմեր պարունակող այլ նորմատիվ իրավական ակտերի պահանջները խախտման համար վարչական պատասխանատվություն նախատեսող հոդվածով:

2. Հայաստանի Հանրապետության հարկային օրենսգրքում լրացում կատարելու մասին ՀՀ օրենքի նախագծի վերաբերյալ
1)Նախագծի 1-ին հոդվածում վճարների բառն անհրաժեշտ է փոխարինել  վճարները բառով, քանի որ Հայաստանի Հանրապետության հարկային օրենսգրքի 147-րդ հովածի 1-ին մասի 12-րդ կետում հիշյալ բառը օգտագործվում է 2 անգամ, հետևաբար, եթե համապատասխան լրացումը կատարվի վճարների բառից հետո, արդյունքում կստացվի, որ օրենքով սահմանված կարգով կամավոր աշխատանքների կատարման հետ կապված ծախսերի փոխհատուցման վճարները նվազեցվող եկամուտներ չեն համարվի, ինչը չի բխում նախագծի հիմնավորումից:

3. Պետական տուրքի մասին Հայաստանի Հանրապետության օրենքում լրացում կատարելու մասին» ՀՀ օրենքի նախագծի վերաբերյալ
Պետական տուրքի մասին Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագիծը համապատասխանում է Հայաստանի Հանրապետության օրենսդրության պահանջներին:

3. Հասարակական կազմակերպությունների մասին Հայաստանի Հանրապետության օրենքում փոփոխություններ և լրացումներ կատարելու մասին ՀՀ օրենքի նախագծի վերաբերյալ
1) Նկատի ունենալով Իրավական ակտերի մասին Հայաստանի Հանրապետության օրենքի 41-րդ և 70-րդ հոդվածի պահանջները, ինչպես նաև հաշվի առնելով Հայաստանի Հանրապետության կառավարության 2012 թվականի ապրիլի 5-ի N 13 արձանագրային որոշման հավելվածի 281-րդ կետի պահանջները՝ նախագծի 2-րդ և 3-րդ հոդվածներն անհրաժեշտ է շարադրել մեկ հոդվածի, իսկ դրանցով նախատեսված դրույթները՝ նույն հոդվածի առանձին կետերի տեսքով:

2) Նախագծի 5-րդ հոդվածի 1-ին կետն անհրաժեշտ է հանել, քանի որ «Կամավորական գործունեության և կամավոր աշխատանքի մասին» Հայաստանի Հանրապետության օրենքի նախագծի 16-րդ և 18-րդ հոդվածների կարգավորումների համաձայն՝ կամավորական կազմակերպությունը և կամավոր ներգրավող կազմակերպությունը պարտավոր են մինչև յուրաքանչյուր տարվա փետրվարի 15-ը սահմանված կարգով լիազոր մարմին ներկայացնել նախորդ տարվա իր կամավորական գործունեության մասին տարեկան տեղեկատվություն, այլ ոչ թե հաշվետվություն:

3) Նկատի ունենալով Իրավական ակտերի մասին Հայաստանի Հանրապետության օրենքի 36-րդ հոդվածի 3-րդ մասի պահանջները՝ նախագծի  6-րդ հոդվածի 1-ին մասի կարգավորումներն անհրաժեշտ է հստակեցնել, քանի որ հասարակական կազմակերպությունների կողմից կամավորների հետ կնքված պայմանագրերը եռամսյա ժամկետում ոչ թե պետք է համապատասխանեցվեն Հասարակական կազմակերպությունների մասին Հայաստանի Հանրապետության օրենքում փոփոխություններ և լրացումներ կատարելու մասին ՀՀ օրենքին, այլև «Կամավորական գործունեության և կամավոր աշխատանքի մասին» ՀՀ օրենքի պահանջներին:

5. Բարեգործության մասին Հայաստանի Հանրապետության օրենքում փոփոխություններ և լրացում կատարելու մասին ՀՀ օրենքի նախագծի վերաբերյալ
1) Նախագծի վերնագրից անհրաժեշտ է հանել ԵՎ ԼՐԱՑՈՒՄ բառերը՝ նկատի ունենալով Իրավական ակտերի մասին Հայաստանի Հանրապետության օրենքի 40-րդ հոդվածի պահանջները:

2) Նախագծի 1-ին հոդվածում շարադրել հետևյալ բովանդակությամբ նոր խմբագրությամբ բառերն անհրաժեշտ է փոխարինել շարադրել հետևյալ խմբագրությամբ բառերով՝ հաշվի առնելով Իրավական ակտերի մասին Հայաստանի Հանրապետության օրենքի 70-րդ հոդվածի պահանջները: Նույն նկատառումը վերաբերվում է նաև նախագծի 3-րդ հոդվածին:
	1)Ընդունվել է:

1) Ընդունվել է:

1) Ընդունվել է:

2) Ընդունվել է:

3) Ընդունվել է:

1)Ընդունվել է:

2) Ընդունվել է:
	1)Վարչական իրավախախտումների վերաբերյալ ՀՀ օրենսգրքի լրացումը նախատեսվել է նոր 41.6-րդ հոդվածով օրենսգիրքը լրացնելու կարգավորմամբ՝ հետևյալ բովանդակությամբ.

«Հոդված 41.6. Կամավորական գործունեության և կամավոր աշխատանքի վերաբերյալ նորմատիվ իրավական ակտերի պահանջները խախտելը
1.
Կամավորական գործունեության և կամավոր աշխատանքի վերաբերյալ նորմատիվ իրավական ակտերի պահանջները խախտելը` առաջացնում է նախազգուշացում խախտում թույլ տված անձի նկատմամբ:

2.
Կամավորական գործունեության և կամավոր աշխատանքի վերաբերյալ նորմատիվ իրավական ակտերի պահանջները խախտելը, որը կատարվել է վարչական տույժի միջոցներ կիրառելուց հետո մեկ տարվա ընթացքում` առաջացնում է տուգանքի նշանակում խախտում թույլ տված անձի նկատմամբ` սահմանված նվազագույն աշխատավարձի հիսնապատիկի չափով:»:

1) Հայաստանի Հանրապետության հարկային օրենսգրքում լրացում կատարելու մասին ՀՀ օրենքի նախագծի 1-ին հոդվածը խմբագրվել է: Նախագծի  1-ին հոդվածով նախատեսվել է օրենսգրքի 147-րդ հոդվածի 1-ին մասը լրացնել հետևյալ բովանդակությամբ նոր 12.1-ին կետով.

«12.1) օրենքով սահմանված կարգով կամավոր աշխատանքների կատարման հետ կապված ծախսերի փոխհատուցման վճարները.»:

1) Հասարակական կազմակերպությունների մասին Հայաստանի Հանրապետության օրենքում փոփոխություններ և լրացումներ կատարելու մասին ՀՀ օրենքի նախագծի 2-րդ և 3-րդ հոդվածները շարադրվել են մեկ հոդվածով:  
2) Հասարակական կազմակերպությունների մասին Հայաստանի Հանրապետության օրենքում փոփոխություններ և լրացումներ կատարելու մասին ՀՀ օրենքի նախագծի 5-րդ հոդվածից համապատասխան կարգավորումը հանվել է:
3) Հասարակական կազմակերպությունների մասին Հայաստանի Հանրապետության օրենքում փոփոխություններ և լրացումներ կատարելու մասին ՀՀ օրենքի նախագծի 4-րդ (նախագծի սկզբնական տարբերակում 6-րդ) հոդվածի 1-ին մասը  խմբագրվել է: 

1) Բարեգործության մասին Հայաստանի Հանրապետության օրենքում փոփոխություններ կատարելու մասին ՀՀ օրենքի նախագծի վերնագիրը խմբագրվել է:

2) Բարեգործության մասին Հայաստանի Հանրապետության օրենքում փոփոխություններ կատարելու մասին ՀՀ օրենքի նախագծում կատարվել են համապատասխան փոփոխությունները: 


ԱՄՓՈՓԱԹԵՐԹ
 «ԿԱՄԱՎՈՐԱԿԱՆ ԳՈՐԾՈՒՆԵՈՒԹՅԱՆ ԵՎ ԿԱՄԱՎՈՐ ԱՇԽԱՏԱՆՔԻ ՄԱՍԻՆ» ՀՀ  ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՀԱՆՐԱՅԻՆ ՔՆՆԱՐԿՈՒՄՆԵՐԻ ՇՐՋԱՆԱԿՆԵՐՈՒՄ ՆԵՐԿԱՅԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 

	1.Հասարակությանը նախագծի վերաբերյալ իրազեկումը
	«Կամավորական գործունեության և կամավոր աշխատանքի մասին» ՀՀ օրենքի նախագծով (այսուհետ Նախագիծ) նախատեսվող նոր կարգավորումների վերաբերյալ լուսաբանվել և հանրության իրազեկում է ապահովվել ՀՀ աշխատանքի և սոցիալական հարցերի նախարարության պաշտոնական կայքէջի /http://www.mlsa.am/?p=11279/, Facebook սոցիալական ցանցի պաշտոնական էջի, իրավական ակտերի նախագծերի հրապարակման միասնական կայքի միջոցով, հարցազրույցներ են տրվել հանրային հեռուստաընկերության «Առավոտ լուսո» և հանրային ռադիոյի «Ձեր փաստաբանը» հաղորդաշարերին, CivilNet լրատվական գործակալությանը, tert.am էլեկտրոնային թերթին:

Նախագծի վերաբերյալ հանրային քննարկումներ կազմակերպելու նպատակով այն սահմանված կարգով (29.08.17թ.-14.09.17թ. ժամանակահատվածով) տեղադրվել է իրավական ակտերի նախագծերի հրապարակման միասնական կայքում /https://www.e-draft.am/projects/389 /: Նախագծի հանրային և մասնագիտական քննարկումներ իրականացնելու հրավեր է հրապարակվել ՀՀ ԱՍՀՆ պաշտոնական կայքում /http://www.mlsa.am/?p=11287/: Հրավերը տարածվել է նաև այլ ԶԼՄ-ներով (panorama.am, 1in.am, lurer.am, orer.am, erkir.am, slaq.am, armenpress.am, iravaban.net կայքեր): 

Կազմակերպվել են առանձին մասնագիտական քննարկումներ հանրային քննարկումներին մասնակցելու հայտներ ներկայացրած անձանց (տարբեր հասարակական կազմակերպությունների ներկայացուցիչների, փորձագետների և այլ անձանց) մասնակցությամբ (25.09.17թ., 06.10.17թ., 09.10.17թ., 10.10.17թ.):

Նախագծերի փաթեթը ներկայացվել և քննարկվել է նաև ՀՀ աշխատանքի և սոցիալական հարցերի նախարարին կից հասարակական խորհրդի նիստում (29.09.2017թ.), ինչպես նաև Թրանսփարենսի Ինթերնեշնլ հակակոռուպցիոն կենտրոնի կողմից կամավորական գործունեության միջազգային ստանդարտների և Նախագծի վերաբերյալ  կազմակերպված հանդիպման ընթացքում (10.10.2017թ.):

	2. Հանրային քննարկումների մասնակիցները
	Կարմիր խաչի ընկերություն, Դեպի Հայք հիմնադրամ, Հայ կամավորների միություն, «Սախարովի անվան մարդու իրավունքների պաշտպանության հայկական կենտրոն» ՀԿ, «Կրոնի և իրավունքի կենտրոն» գիտահետազոտական կենտրոն ՀԿ, Թրանսփարենսի ինթերնեշնլ հակակոռուպցիոն կենտրոն, «ԿԱԶԱ» Շվեյցարիա – ՀԲՄ, Հելսինկյան Քաղաքացիական Ասամբլեայի Վանաձորի գրասենյակ, Եվրասիական համագործակցության հիմնադրամ, «Արազա» ԲՀԿ, «Հույսի կամուրջ» ՀԿ, «Ընդդեմ իրավական կամայականության» ՀԿ, «Արմավիրի զարգացման կենտրոն» ԲՀԿ, «Հայկական Կարիտաս» ԲՀԿ, «Սօս մանկական գյուղեր» ԲՀԿ, «Սեյվ դը չիլդրեն ինթերնեյշնլ» Հայաստանյան ներկայացուցչություն, «Հայ առաջադեմ երիտասարդություն» ՀԿ, «Դիլիջանի երիտասարդների համագործակցության կենտրոն» ՀԿ, «Ազատ Քաղաքացի» ՔՆԱԿ, Արևելյան Գործընկերության Քաղաքացիական Հասարակության Ֆորումի Հայաստանի Ազգային Պլատֆորմի 4-րդ աշխատանքային խումբ, Ոչ առևտրային իրավունքի եվրոպական կենտրոնի (European Center for Not-for-Profit Law (ECNL` Հունգարիա)) փորձագետներ, Արևելյան գործընկերության ծրագրի  փորձագետներ, ֆիզիկական անձինք:

	3. Հանրային քննարկումներին մասնակցության արդյունքները

	Առաջարկության հեղինակը, ներկայացման ամսաթիվը
	Առաջարկության բովանդակությունը
	Եզրակացությունը, կատարված փոփոխությունը

	Արևելյան գործընկերության ծրագրի  փորձագետներ, 03.10.2017թ
	Նախագծի՝

1. 6-րդ հոդվածի 1-ին մասի 6-րդ կետում լրացնել նաև աղետների ռիսկերի կառավարման (ներառյալ՝ աղետներին պատրաստվածությանը, աղետների ռիսկերի նվազեցմանն ուղղված աշխատանքները),

2. 10-րդ հոդվածի 2-րդ մասով  «կամավորական» բառը կամավորական կազմակերպության անվանման մեջ պարտադիր ամրագրելը կարող է բարդություններ առաջացնել այն միջազգային կազմակերպությունների համար, որոնք ՀՀ-ում ունեն մասնաճյուղեր և իրենց անվանումներում չունեն նշված «կամավորական» բառը:

3. 12-րդ հոդվածը լրացնել՝

1)Նախագծի 24-րդ հոդվածի 2-րդ մասով նախատեսված դեպքերում աշխատատեղի պահպանման երաշխիքը նախատեսող իրավունքով,

2) կամավոր աշխատանքի կատարման համար նվազագույն գիտելիքներ կամ փորձառություն (օրինակ, քաղաքացիական պաշտպանության վերաբերյալ) տրամադրող վերապատրաստում ստանալու իրավունքով, 

4. 15-րդ հոդվածը լրացնել նաև համարժեք սարքավորումներ ապահովելու վերաբերյալ պարտականությամբ:

5. 15-րդ և 17-րդ հոդվածները լրացնել կամավորների համար կամավոր աշխատանքի կատարման նպատակով անհրաժեշտ նվազագույն գիտելիքներ կամ փորձառություն (օրինակ, քաղաքացիական պաշտպանության վերաբերյալ) ուսուցանող վերապատրաստում ապահովելու պարտականությամբ:

6. 32-րդ հոդվածի 3-րդ մասը լրացնել նաև կամավորների վերապատրաստումների և մասնագիտական որակավորումների վերաբերյալ տեղեկատվությամբ: Դա կօգնի որոշելու (գնահատելու) կամավորների  հասանելի ներուժը և պոտենցիալ ոլորտները, որտեղ վերջիններս  կարող են ներգրավվել:


	1. Ընդունվել է: Նախագծի 6-րդ հոդվածի 1-ին մասի 8-րդ (Նախագծի սկզբնական տարբերակի 6-րդ) կետը խմբագրվել է:

2.Ընդունվել է: Նախագծի 11-րդ (Նախագծի սկզբնական տարբերակում 10-րդ) հոդվածի 2-րդ մասով նախատեսված կարգավորումը հանվել է:  Կամավորական կազմակերպություն լինելու հանգամանքը նախատեսվել է ամրագրել ոչ առևտրային կազմակերպության կանոնադրությամբ:

3.

1) Ընդունվել է: Նախագծի 13-րդ հոդվածի 1-ին և 2-րդ մասերը լրացվել են համապատասխան կարգավորումներով: 

2) Ընդունվել է ի գիտություն: Նախագծի 13-րդ հոդվածի 1-ին մասի 7-րդ կետով կամավորների համար նախատեսված է  կամավորական կազմակերպության կամ կամավոր ներգրավող կազմակերպության կազմակերպած կրթական ծրագրերին և իր աշխատանքին առնչվող իրազեկման այլ միջոցառումներին մասնակցելու իրավունք: 

4. Ընդունվել է ի գիտություն:Նման պարտականություն նախատեսված է Նախագծի 16-րդ (Նախագծի սկզբնական տարբերակում 15-րդ) հոդվածի 1-ին մասի 6-րդ կետով:

5. Ընդունվել է ի գիտություն: Նման պարտականություն նախատեսված է Նախագծի 16-րդ (Նախագծի սկզբնական տարբերակում 15-րդ) հոդվածի 1-ին մասի 5-րդ կետով և 18-րդ (Նախագծի սկզբնական տարբերակում 17-րդ) հոդվածի 1-ին մասի 5-րդ կետով:

6. Ընդունվել է: Նախագծի 32-րդ  հոդվածի 3-րդ մասը լրացվել է նոր կետով հետևյալ բովանդակությամբ.

« 4)
կամավորի կամ կամավոր աշխատանք կատարող անհատի կամ խմբի անդամի կրթության և (կամ) մասնագիտական որակավորման և (կամ) վերապատրաստումների, ինչպես նաև մասնագիտական աշխատանքային ստաժի վերաբերյալ տեղեկատվությունը,»:

	«Կանանց Ռեսուրսային կենտրոն» ՀԿ, 04.10.2017թ. 


	1.Նախագծի 5-րդ հոդվածի 1-ին մասը լրացնել հետևյալ բովանդակության 9-րդ կետով.

«9) մարդու իրավունքների և հիմնարար ազատությունների պաշտպանությունն ու դրանց մասին հասարակության  իրազեկման մակարդակի բարձրացումը»:

2.Նախագծի 6-րդ հոդվածի 1-ին մասը լրացնել հետևյալ բովանդակության 11-րդ կետով.

«11) մարդու իրավունքների պաշտպանության բնագավառում»:

3.
Հանել Նախագծի 16-րդ հոդվածի 2-րդ մասով սահմանված կամավորների քանակի սահմանափակումը հետևյալ հիմնավորմամբ.

Նորմի ձևակերպումը հստակ չէ: Եթե այս ձևակերպումը նշանակում է, որ կամավորների քանակը պետք է լինի աշխատողների քանակի հինգ տոկոսից ոչ ավել չափով (այսինքն՝ մինչև 20 աշխատող ունեցող կազմակերպությունը կարող է ունենալ 1-ից ոչ ավել կամավոր), ապա անհասկանալի է նման կարգավորման նպատակը: Կամավորների ներգրավումը հիմնականում կրում է ժամանակավոր բնույթ և պայմանավորված է աշխատանքի մեծ ծավալով, որի համար կարող է անհրաժեշտություն առաջանալ ներգրավել մեծ թվով կամավորներ: Նման սահմանափակումը անիմաստ է դարձնում, օրինակ՝ զանգվածային միջոցառումների կազմակերպման ժամանակ կամավորների ներգրավումը, քանի որ հնարավոր չէ աշխատակազմի քանակի 5 տոկոս չափով կամավորների ներգրավմամբ որևէ միջոցառում կազմակերպել, առավել ևս երբ կամավորական աշխատանք կատարողները հիմնականում ավելի քիչ ծանրաբեռնվածություն են ակնկալում: Առաջարկում ենք իսպառ հանել ներգրավված կամավորների քանակը սահմանափակող այս դրույթը:
	1.Ընդունվել է Նախագծի 5-րդ հոդվածի 1-ին մասը լրացվել է համապատասխան նպատակով:

2. Ընդունվել է: Նախագծի 6-րդ հոդվածը լրացվել է համապատասխան բնագավառով (1-ին մասի 12-րդ կետ):

3. Ընդունվել է ի գիտություն: Նախագծի լրամշակման արդյուքնում Նախագծի 17-րդ (Նախագծի սկզբնական տարբերակում 16-րդ) հոդվածի 2-րդ մասը խմբագրվել է և աշխատողների թվի նկատմամբ մինչև 5 տոկոս հարաբերակցությամբ կամավորներ ներգրավելու սահմանափակում է նախատեսվել կամավոր ներգրավող ոչ առևտրային կազմակերպության կամ հիմնարկի կանոնադրական գործառույթներն իրականացնելու նպատակով կամավորներ ներգրավելու դեպքերի համար: Ընդ որում՝ տվյալ կազմակերպության կանոնադրական գործառույթներից դուրս իրականացվող կամավորական գործունեության համար որևէ քանակական սահմանափակում չի նախատեսվել:

Նախատեսվում է, որ գործնականում կամավոր ներգրավող ոչ առևտրային կազմակերպություններ կհանդիսանան բնակչության սոցիալական պաշտպանության հաստատությունները (տարեցներին, հաշմանդամներին, երեխաներին սոցիալական սպասարկում, ցերեկային և շուրջօրյա խնամք, վերականգնողական ծառայություններ մատուցող պետական ոչ առևտրային կազմակերպությունները), որոնք էլ իրենց կանոնադրական գործառույթներն իրականացնելու նպատակով Նախագծի 17-րդ հոդվածի 2-րդ մասով կներգրավեն կամավորներ:

Նախագծի 12-րդ հոդվածով  նախատեսվել է նաև, որ կամավորական գործունեություն կարող են իրականացնել և կամավորներ ներգրավել շահույթ ստանալու նպատակ հետապնդող իրավաբանական անձինք կամ անհատ ձեռնարկատերերը: Սակայն, այս դեպքում վերջիններիս կամավորական գործունեությունը պետք է իրականացվի այն կամավորական ծրագրին համապատասխան, որը ՀՀ կառավարության սահմանած կարգով՝ որպես կամավորական կորակի և կգրանցի ՀՀ կառավարության կողմից ստեղծված հանձնաժողովը (Նախագծի 12-րդ հոդվածի 3-րդ մաս): Նախատեսվել է նաև սահմանափակում, որի համաձայն՝ կամավորները չեն կարող ներգրավվել ինչպես կամավորական, այնպես էլ՝ կամավոր ներգրավող կազմակերպությունների ձեռնարկատիրական գործունեության մեջ (Նախագծի 8-րդ հոդվածի 3-րդ մաս): Հաշվի են առնվել ինչպես Միացյալ ազգերի կազմակերպության,  Աշխատանքի միջազգային կազմակերպության, Եվրոմիության կողմից միջազգային պրակտիկայում ամրագրված մոտեցումները և բազմաթիվ երկրներում կամավորական գործունեության մեջ նաև մասնավոր հատվածին ներգրավելու պրակտիկան, այնպես էլ՝ երկրում փաստացի որոշակի առևտրային կազմակերպությունների կողմից իրականացվող կամավորական գործունեությունը:

Թեև աշխատողների թվի նկատմամբ մինչև 5 տոկոս հարաբերակցությամբ կամավորներ ներգրավելու սահմանափակման հիմքում ընկած չէ միջազգային փորձը, այն ուղղված է Նախագծով առաջարկվող հիմնական խնդիրների կարգավորումներից մեկի ապահովմանը, մասնավորապես՝ կամավոր աշխատանք կատարողին վարձու աշխատողից հստակ տարանջատելու գործնական հիմքերի ապահովմանը, ինչպես նաև երկրում գործունեություն ծավալող կազմակերպությունների համար հարկերից խուսափելու և անօրինական աշխատողներ պահելու, կոռուպցիոն այլ դրսևորումներից խուսափելու, կամավոր աշխատանքի ներքո անօրինական աշխատանքների իրականացումը որոշակիացնելու և սահմանափակելու նպատակը:

	«Հայկական Կարմիր խաչի ընկերություն» ՀԿ, 20.09.2017թ., 03.10.2017թ. 


	1. Հայկական Կարմիր խաչի ընկերությունը կամավորական կազմակերպություն է և իր բնույթով համապատասխանում է Հոդված 3 կետ 6-ի սահմանմանը, իսկ Հոդված 10 կետ 2-ով նախատեսված «կամավորական» բառի պարտադիր ներառումը ՀԿԽԸ անվանման  մեջ չի կարող կիրառվել. Կարմիր խաչի միջազգային շարժման ստանդարտների համաձայն՝ մեր կազմակերպությունն ունի հստակ սահմանված անվանում՝ Հայկական Կարմիր խաչի ընկերություն: 

2. Որպես ընդհանուր նկատառում նշենք, որ, թեև Օրենքի նախագիծը ներառում է խրախուսման մեխանիզմներ, սակայն դրանք թերի են և բավարար չեն խրախուսելու կամավորությունը (մշակելով և ներդնելով այնպիսի խրախուսման մեխանիզմներ, ինչպիսիք են, օրինակ՝ աշխատաշուկայում և ուսումնական հաստատություններում մրցունակության ապահովումը և այլն):

Միաժամանակ, Նախագծի՝

1) 3-րդ հոդվածի 1-ին մասի 1-ին կետի «կամավորության» բառն առաջարկում ենք փոխարինել «ազատ կամքի վրա հիմված» և «անշահախնդիր» բառերով,
2) 4-րդ հոդվածի 8-րդ կետի իմաստը պարզ չէ, խնդրում ենք վերաձևակերպել, իսկ 10-րդ կետն առաջարկում ենք հանել,

3) 5-րդ հոդվածի 1-ին մասի 5-րդ կետը «անձանց» բառից հետո լրացնել «իրավունքների պաշտպանությունը և նրանց» բառերով, իսկ «գթասրտության» բառը «հանդուրժողականության» բառով,

4) 5-րդ հոդվածի 1-ին մասում լրացնել «աղետների ռիսկի նվազեցման, աղետներին նախապատրաստման,» բառերը, և լրացնել նոր կետ հետևյալ բովանդակությամբ.

«9) Երիտասարդների մարդասիրական գաղափարների և սկզբունքների ոգով դաստիարակելը, կրթելը և հասարակական գործունեության մեջ ներգարվվելու հնարավորության ընձեռումը:»:

5) 6-րդ հոդվածի 1-ին մասը լրացնել «գյուղատնտեսության» բնագավառով և 13-րդ կետով հետևյալ բովանդակությամբ.

«13) Վերը նշված գործողություններն իրականցնելու նպատակով կազմակերպված ռեսուրսների հայթայթմանն ուղղված աշխատանքներում:»,

ա. 7-րդ հոդվածի 7-րդ մասի «բարոյականությունը» բառը փոխարինել «արժանապատվություն» բառով, իսկ 8-րդ մասում առաջարկում ենք տարիքային շեմը սահմանել 14 տարին լարցած ֆիզիկական անձինք ելնելով մեր՝ Հայկական կարմիր խաչի ընկերության և միջազգային փորձից:

բ. 7-րդ հոդվածի 9-րդ մասից առաջարկում ենք հանել «(այդ թվում՝ մինչև մեկ տարեկան երեխա խնամող կանայք)» բառերը,

6) 16-րդ հոդվածի 2-րդ մասը   հակասում է Կարմիր խաչի միջազգային շարժման սկզբունքներին: Խոչընդոտում է կամավորական գործունեությունը, սահմանափակում է կազմակերպության գործունեությունը, մինչդեռ օրենքը պետք է խթաներ կամավորական շարժումը,

7) 24-րդ հոդվածի 3-րդ մասը շատ անարդարացի սահամանափակում է և հակասում է սույն օրենքի Հոդված 3-ի 1 կետի 1) դրույթին:
	1. Ընդունվել է: Նախագծի 11-րդ (Նախագծի սկզբնական տարբերակում 10-րդ) հոդվածի 2-րդ մասով նախատեսված կարգավորումը հանվել է:  Կամավորական կազմակերպություն լինելու հանգամանքը նախատեսվել է ամրագրել ոչ առևտրային կազմակերպության կանոնադրությամբ:

2. Ընդունվել է ի գիտություն: Նախագծում նախատեսվել են խրախուսման որոշակի մեխանիզմներ՝ նկատի ունենալով, որ կամավոր աշխատանքն իր բնույթով անշահախնդիր, անվարձահատույց աշխատանք է և խրախուսման լայն շրջանակի նախատեսումն ինքնին կհակասի կամավորության բնույթին և սկզբունքներին:

1) Ընդունվել է ի գիտություն: Նախագծի 3-րդ հոդվածի 1-ին մասի 1-ին կետով կամավորական գործունեությունը բնորոշվել է՝ որպես կամավորության վրա հիմնված,  հանրօգուտ, անվարձահատույց, ոչ պարտադիր կամ ոչ հարկադիր գործունեություն, իսկ Նախագծի 4-րդ հոդվածի 1-ին մասի 1-ին և 2-րդ կետերով կամավորական գործունեության և կամավոր աշխատանքի սուբյեկտների կամքի դրսևորման ազատությունը և անշահախնդրությունը նախատեսվել  են որպես կամավորական գործունեության և կամավոր աշխատանքի սկզբունքներ:

2) Ընդունվել է մասնակի: Նախագծի 4-րդ  հոդվածի 8-րդ կետը հանվել է, իսկ 9-րդ (Նախագծի սկզբնական տարբերակում 10-րդ) կետի վերաբերյալ նշենք, որ Նախագծով կամավորական գործունեության և կամավոր աշխատանքի սուբյեկտների համար նախատեսվել են որոշակի պարտականություններ: Հետևաբար իրավաչափ է նաև նշված պարտականությունների չկատարման համար պատասխանատվություն նախատեսելը:

3)Ընդունվել է: Նախագծի 5-րդ հոդվածի 1-ին մասի 5-րդ կետը խմբագրվել է:

4) Ընդունվել է: Նախագծի 5-րդ հոդվածի 1-ին մասը լրացվել է նոր 9-րդ կետով հետևյալ բովանդակությամբ.

« 9)
երիտասարդներին մարդասիրական գաղափարների և սկզբունքների ոգով դաստիարակելը, կրթելը և հասարակական գործունեության մեջ ներգարվման հնարավորություն ընձեռելը.»:

Միաժամանակ, Նախագծի 6-րդ հոդվածի 1-ին մասի 8-րդ կետը «բնագավառներում,» բառից հետո լրացվել է «, ինչպես նաև աղետների ռիսկերի կառավարման (ներառյալ՝ աղետներին պատրաստվածությանը, աղետների ռիսկերի կանխարգելմանն ու նվազեցմանն ուղղված) աշխատանքներում.» բառերով:

5) Ընդունվել է մասնակի:  Որպես կամավորական գործունեության և կամավոր աշխատանքի բնագավառ, նախատեսվել է նաև գյուղատնտեսության բնագավառը (Նախագծի 6-րդ հոդվածի 1-ին մասի 7-րդ կետ):  Միաժամանակ, հարկ է նշել, որ ռեսուրսների հայթայթմանն ուղղված աշխատանքները չեն կարող համարվել կամավորական գործունեության և կամավոր աշխատանքի հիմնական բնագավառ կամ աշխատանք: 

6)

ա. Չի ընդունվել: Նախագծի 8-րդ (Նախագծի սկզբնական տարբերակում 7-րդ) հոդվածի 8-րդ (Նախագծի սկզբնական տարբերակում 9-րդ) մասով  նախատեսվել է, որ հղի կանայք, մինչև երեք տարեկան երեխա խնամող անձինք (այդ թվում՝ մինչև մեկ տարեկան երեխա խնամող կանայք),  ինչպես նաև մինչև տասնութ տարեկան անձինք կամավոր աշխատանքի կարող են ներգրավվել՝ ՀՀ օրենսդրությամբ սահմանված սահմանափակումներին ու առանձնահատկություններին համապատասխան:  Հարկ է նշել, որ ՀՀ օրենքներով մինչև տասնութ տարեկան անձանց  համար նախատեսված են աշխատանքների կատարման առանձին երաշխիքներ և առանձնահատկություններ, որոնց թվում նաև մինչև տասնութ տարեկան անձանց միայնակ գործուղման ուղարկելու արգելքի վերաբերյալ (ՀՀ աշխատանքային օրենսգրքի 209-րդ հոդվածի 3-րդ մաս): Իսկ հաշվի առնելով կամավոր աշխատանք կատարելու առանձնահատկությունները, կամավորական կազմակերպությունների կամ կամավոր ներգրավող կազմակերպությունների միջոցով օտարերկրյա պետությունում կամավոր աշխատանքի կամ կամավորական գործողության (ակցիայի) ներգրավման համար չի կարող ավելի ցածր տարիքային շեմ նախատեսվել, քան տասնութ տարեկանը: 

բ. Չի ընդունվել:  Նախագծի 8-րդ (Նախագծի սկզբնական տարբերակում 7-րդ) հոդվածի 8-րդ (Նախագծի սկզբնական տարբերակում 9-րդ) մասով  նախատեսվել է, որ հղի կանայք, մինչև երեք տարեկան երեխա խնամող անձինք (այդ թվում՝ մինչև մեկ տարեկան երեխա խնամող կանայք),  ինչպես նաև մինչև տասնութ տարեկան անձինք կամավոր աշխատանքի կարող են ներգրավվել՝ ՀՀ օրենսդրությամբ սահմանված սահմանափակումներին ու առանձնահատկություններին համապատասխան:  Հարկ է նշել, որ ՀՀ օրենսդրությամբ մինչև մեկ տարեկան երեխա խնամող կանանց համար նախատեսված են աշխատանքների կատարման առանձին երաշխիքներ և առանձնահատկություններ:

7) Ընդունվել է ի գիտություն: Հարկ է նշել, որ Նախագծի կարգավորումներն ուղղակիորեն նախատեսվել են կամավորական գործունեության և կամավոր աշխատանքի համար նպաստավոր պայմաններ ստեղծելուն և կամավորական գործունեության բոլոր մասնակիցների համար միասնական իրավական հիմքեր և երաշխիքներ ապահովելուն: 

Նախագծի լրամշակման արդյուքնում Նախագծի 17-րդ (Նախագծի սկզբնական տարբերակում) հոդվածի 2-րդ մասը խմբագրվել է և աշխատողների թվի նկատմամբ մինչև 5 տոկոս հարաբերակցությամբ կամավորներ ներգրավելու սահմանափակում է նախատեսվել կամավոր ներգրավող ոչ առևտրային կազմակերպությունների՝ կանոնադրական գործառույթներն իրականացնելու նպատակով կամավորներ ներգրավելու դեպքերի համար: Ընդ որում՝ տվյալ կազմակերպության կանոնադրական գործառույթներից դուրս իրականացվող կամավորական գործունեության համար որևէ քանակական սահմանափակում չի նախատեսվել:  
Նախատեսվում է, որ գործնականում կամավոր ներգրավող ոչ առևտրային կազմակերպություններ կհանդիսանան բնակչության սոցիալական պաշտպանության հաստատությունները (տարեցներին, հաշմանդամներին, երեխաներին սոցիալական սպասարկում, ցերեկային և շուրջօրյա խնամք, վերականգնողական ծառայություններ մատուցող պետական ոչ առևտրային կազմակերպությունները), որոնք էլ իրենց կանոնադրական գործառույթներն իրականացնելու նպատակով Նախագծի 17-րդ հոդվածի 2-րդ մասով կներգրավեն կամավորներ:  Նման հնարավորություն ներկայիս օրենսդրական կարգավորումների պարագայում  կամավոր ներգրավող ոչ առևտրային կազմակերպությունները չունեն: Հարկ է նկատել նաև, որ կամավորական կազմակերպությունների համար կամավորներ ներգրավելու որևէ քանակական սահմանափակումներ Նախագծով չեն նախատեսվել:

Նախագծի 12-րդ հոդվածով  նախատեսվել է նաև, որ կամավորական գործունեություն կարող են իրականացնել և կամավորներ ներգրավել շահույթ ստանալու նպատակ հետապնդող իրավաբանական անձինք կամ անհատ ձեռնարկատերերը: Սակայն, այս դեպքում վերջիններիս կամավորական գործունեությունը պետք է իրականացվի այն կամավորական ծրագրին համապատասխան, որը ՀՀ կառավարության սահմանած կարգով՝ որպես կամավորական կորակի և կգրանցի ՀՀ կառավարության կողմից ստեղծված հանձնաժողովը (Նախագծի 12-րդ հոդվածի 3-րդ մաս): Նախատեսվել է նաև սահմանափակում, որի համաձայն՝ կամավորները չեն կարող ներգրավվել ինչպես կամավորական, այնպես էլ՝ կամավոր ներգրավող կազմակերպությունների ձեռնարկատիրական գործունեության մեջ (Նախագծի 8-րդ հոդվածի 3-րդ մաս): Հաշվի են առնվել ինչպես Միացյալ ազգերի կազմակերպության,  Աշխատանքի միջազգային կազմակերպության, Եվրոմիության կողմից միջազգային պրակտիկայում ամրագրված մոտեցումները և բազմաթիվ երկրներում (օրինակ, Մեծ Բրիտանիա, Հունգարիա, Լեհաստան, Պորտուգալիա, Ռումինիա, Էստոնիա, Բելիգիա) կամավորական գործունեության մեջ նաև մասնավոր հատվածին ներգրավելու պրակտիկան, այնպես էլ՝ երկրում փաստացի որոշակի առևտրային կազմակերպությունների կողմից իրականացվող կամավորական գործունեությունը:

Թեև աշխատողների թվի նկատմամբ մինչև 5 տոկոս հարաբերակցությամբ կամավորներ ներգրավելու սահմանափակման հիմքում ընկած չէ միջազգային փորձը, այն ուղղված է Նախագծով առաջարկվող հիմնական խնդիրների կարգավորումներից մեկի ապահովմանը, մասնավորապես՝ կամավոր աշխատանք կատարողին վարձու աշխատողից հստակ տարանջատելու գործնական հիմքերի ապահովմանը, ինչպես նաև երկրում գործունեություն ծավալող կազմակերպությունների համար հարկերից խուսափելու և անօրինական աշխատողներ պահելու, կոռուպցիոն այլ դրսևորումներից խուսափելու, կամավոր աշխատանքի ներքո անօրինական աշխատանքների իրականացումը որոշակիացնելու և սահմանափակելու նպատակը:

8) Չի ընդունվել: Նախագծի 25-րդ (Նախագծի սկզբնական տարբերակում 24-րդ) հոդվածի 3-րդ մասով նախատեսված  քաղաքացիական պաշտպանության, արտակարգ իրավիճակներում բնակչության պաշտպանության բնագավառներում   կամավոր աշխատանք կատարելու վերաբերյալ սահմանափակումը վերաբերում միայն այն անձանց, ովքեր աշխատանքային հարաբերությունների շրջանակներում աշխատավարձ կամ քաղաքացիաիրավական պայմանագրերի շրջանակներում վարձատրություն (եկամուտ) ստանում են ՀՀ պետական կամ համայնքային բյուջեներից և աշխատանքային ժամերին ցանկանում են կամավոր աշխատանքներ կատարել: Ընդ որում՝  աշխատանքային հարաբերությունների կամ քաղաքացիաիրավական պայմանագրերի շրջանակներում վերջիններիս համար սահմանված աշխատանքային ժամերից ազատ ժամանակ նշված անձինք կարող են կամավոր աշխատանքներ կատարել Նախագծով նախատեսված բոլոր բնագավառներում և աշխատանքներում՝ Նախագծով նախատեսված կարգով:

	«Արազա» ԲՀԿ, 08.10.2017թ. 
	Նախագծի՝

1.  7-րդ հոդվածի 3-րդ մաս.

ԱՄՆ-ում և Եվրոպական մի շարք երկրներում բարձրագույն և միջին մասնագիտական կրթական հաստատությունների ուսանողները դիպլոմի պաշտպանության իրավունք են ստանում, մասնագիտությամբ որոշակի ժամանակ հասարակական գործունեություն լրացրած լինելու դեպքում: Դա միանշանակ կնպաստի կամավորության մշակույթի զարգացմանն ու կամավորության ինստիտուտի ձևավորման գործընթացում երիտասարդների  ներգրավմանը, որը կնպաստի նաև նրանց մասնագիտական փորձի ձեռք բերմանն ու աշխատանքային մրցունակության  բարձրացմանը: Այս հարցն իհարկե  «Բարձրագույն կրթության մասին» ՀՀ օրենքով լուծման խնդիր է, սակայն այս սահմանումն արդեն բացառում է այս մշակույթի ներդրմանը ՀՀ-ում:

2. 10-րդ հոդվածի 2-րդ մաս.

ՀՀ-ում գործող գրեթե բոլոր  հասարակական և բարեգործական կազմակերպությունները օրենքի ընդունումից հետո վերագրանցվելու  խնդիր են ունենալու, քանի որ բոլորն էլ այս կամ այն թվաքանակով և տևողությամբ կամավորներ են ներգրավում, ուստի կանոնադրության վերագրանցման խնդիր են ունենալու: Արդյոք ինչու չի նախատեսվել պետական տուրքի զիջման հարցը:

1) 12-րդ հոդվածի 1-ին մասի 4-րդ կետ.

Նշանակում է սա արդյոք, որ կազմակերպությունը պարտավոր է ապահովագրական վճարում անել կամավորների համար, եթե այո, ապա ՀՀ-ում գործող  հասարակական կազմակերպությունների 80-90 տոկոսն այլևս չի գործի, քանի որ չի կարողանա ապահովել իր կամավորների ապահովագրական վճարները:

2) 12-րդ հոդվածի 1-ին մասի 10-րդ կետ.

Այս կետն արդյոք չի հակասում է սույն օրենքի հոդված 4-ի 1-ին մասի 10-րդ կետին:

3) 12-րդ հոդվածի 2-րդ մասի 4-րդ կետ.

Իսկ եթե չի ցանկանում հանրայնացնել իր կամավոր աշխատանքի մասին, դա դիտարկվելու է իրավախախտում:

4) 12-րդ հոդվածի 2-րդ մասի 8-րդ կետ.

Որ օրենքի մասին է խոսքը:

1) 13-րդ հոդվածի 1-ին մասի 4-րդ կետ.

Ինչի մասին է խոսքը, արդյոք կամավոր աշխատանքի պայմանագրից զատ այլ ակտեր պետք է կնքվի կամավորի հետ,  որոնք են դրանք և ում կողմից են ընդունված,

2) 13-րդ հոդվածի  1-ին մասի 5-րդ կետ և 2-րդ մասի 4-րդ կետ.

Այս կետը ևս դատական անլուծելի կռվան կարող է լինել, քանի որ կամավորների ճնշող մեծամասնությունը սոցիալապես անապահով անձիք են և անվճարունակ փոխհատուցման համար:

3) 2-րդ մասի 3-րդ կետ.

Ինչ իրավական ակտերի մասին  է խոսքը, ում կողմից սահմանված:

3. 14-րդ հոդվածի 1-ին մաս.

Հասարակական կազմակերպությունները հաճախ իրենց ծառայությունների մատուցման և  դրամաշնորհային ծրագրերի շրջանակում  ներգրավում են կամավորների և նրանց աշխատանքի շնորհիվ իրականացնում հանրօգուտ աշխատանք: Արդյոք այս սահմանումից ելնելով կազմակերպությունները պարտավոր են առաձին կամավորական ծրագրի վերածել վերջիններիս վրա դրված աշխատանքը: Եվ եթե այո, ապա ինչի համար:

1) 15-րդ հոդվածի 1-ին մասի 5-րդ կետ.

Կարծում ենք ավելի ճիշտ կընկալվի այս ձևակերպումը. «սույն օրենքով սահմանված դեպքերում և կարգով փոխհատուցել կամավոր գործողության (ակցիայի) շրջանակներում կամավոր աշխատանք կատարող անհատի կամ խմբի կամավոր աշխատանքի ընթացքում կատարած լրացուցիչ ծախսերը:

2) 15-րդ հոդվածի 1-ին մասի 13-րդ կետ.

Ինչպես է կամավորական կազմակերպությունը ապահովագրելու կամավորի քաղաքացիական պատասխանատվությունը՝ կամավորի օգնության կարիք ունեցող անձանց (երրորդ անձանց) գույքային կամ անձնական վնաս պատճառելու ռիսկի հետ կապված: Բացի այդ այս հոդվածը ևս կամավորական կազմակերպության համար ֆինանսական պարտավորության բեռ է:

3) 15-րդ հոդվածի 1-ին մասի 14-րդ կետ.

Այս կետը դատական անլուծելի կռվան կարող է լինել:

4) 15-րդ հոդվածի 1-ին մասի 16-րդ կետի «հաշվետվությունը բառը առաջարկվում է փոխարինել «տեղեկատվությունը» բառով (նույն առաջարկը ներկայացվել է նաև Նախագծի 17-րդ հոդվածի 1-ին մասի 10-րդ կետի և 31-րդ հոդվածի 1-ին մասի 5-րդ կետի համար):

5) 15-րդ հոդվածի 1-ին մասի 17-րդ կետ.

Այս հոդվածը ևս ֆինանսական ավելորդ բեռ է լինելու կազմակերպությունների համար, այդ տեղեկատվությունը ներկայացվում է լիազոր մարմնին,  որն անհրաժեշտության դեպքում այն կարող է հրապարակել պետական լրատվամիջոցներով, կազմակերպությունն այն կարող է տեղադրել կազմակերպության  կայքում:

1) 19-րդ հոդվածի 1-ին մաս.

Որպեսզի կամավորական  աշխատանքը չդառնա ապօրինի աշխատանքի օրինականացման  հիմք, միջազգային փորձի համաձայն անհրաժեշտ է սահմանափակել ամսական, կամ տարեկան կտրվածքով  կամավոր  աշխատանքի տևողությունը, առավել ևս, որ ստորև սահմանված տարվա կամավորի կոչման համար հստակ ժամանակ է սահմանված:

2) 19-րդ հոդվածի 4-րդ մաս.

Այս հոդվածը կարծում ենք ավելորդ է. այն կարող է տեղին լինել բացառապես հիմնական աշխատանք ունեցող  կամավորների համար,  որոնք կնքում են պայմանագիր համատեղության կարգով  և  որպեսզի անխոչընդոտ իրենց հիմնական աշխատանքի արձակուրդը կարողանան օգտագործել կարելի է նրանց համար սահմանել արձակուրդ:

4. 22-րդ հոդվածի 2-րդ մասում «ժամերին:» բառից հետո առաջարկում ենք լրացնել նոր նախադասություն հետևյալ բովանդակությամբ.

«Ինչպես նաև հիմք ընդունելով նրա կամավոր աշխատանքի ընթացքում ձեռք բերված հանօգուտ  արդյունքի կարևորությունը:»:

Ինչպես նաև հոդվածը լրացնել նոր 7-8-րդ մասերով հետևյալ բովանդակությամբ.

«6. Սույն օրենքի հոդված 16-ի 7-րդ կետի համաձայն՝ կամավորի, ինչպես նաև կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի վերաբերյալ կամավորական կազմակերպության մասնագիտական երաշխավորագիր  ներկայացնող դիմորդին ընդունելության ժամանակ տալ նախապատվություն:

7. Սույն օրենքի հոդված 16-ի 13-րդ կետի համաձայն՝ կամավորական գործողության (ակցիայի) շրջանակներում կամավոր աշխատանք կատարող անհատին կամ խմբի անդամին խրախուսելու վերաբերյալ կամավորական կազմակերպության  առաջարկով լիազոր մարմնի կողմից ըստ մասնագիտության խրախուսական ներկայացրած դիմորդին սահմանել պետպատվերով սովորելու արտոնություն կամ տրամադրել ուսման վճարի զեղչ:

8. սույն հոդվածի 3-րդ կետի համաձայն՝ Հայաստանի Հանրապետության տարվա կամավոր կոչում ստացած ֆիզիկական անձին ըստ մասնագիտության տրամադրել  մագիստրոսական ուսուցումը պետական պատվերով ստանալու արտոնություն:»:

Նշենք նաև, որ կամավոր աշխատանքի խրախուսման եղանակները, մասնավորապես երիտասարդների համար խիստ սահմանափակ են:

5. 23-րդ հոդվածի 1-ին մասի «կնքված» բառից հետո լրացնել «կառավարության կողմից սահմանված օրինակելի» բառերով:

6. 23-րդ հոդվածը լրացնել նոր 3-րդ մասով հետևյալ բովանդակությամբ.

«3.
Սույն հոդվածի  1-ին մասով կնքված պայմանագրի և սույն օրենքի  16-րդ հոդվածի 10-րդ կետի համաձայն լիազոր մարմնի կողմից սահմանված տարեկան  տեղեկատվությունը ներկայացնելու պարագայում, այդ թվում՝ հարկային մարմիններին, ազատվում է կամավորի համար սոցիալական վճար կատարելուց:»:

7. 37-րդ հոդվածը լրացնել նոր 2-րդ մասով հետևյալ բովանդակությամբ.

«2.
Սույն օրենքի ընդունման հետևանքով կազմակերպությունների վերագրանցման պահանջի դեպքում կազմակերպությունն ազատվում է պետական տուրքի վճարման պահանջից օրենքի ընդունումից հետո մեկ տարվա ընթացում վերագրանցվելու դեպքում:»:

8. 38-րդ հոդված.

Սույն օրենքի որոշ հոդվածներում սահմանված են իրավական այնպիսի հիմքեր, որոնց կիրառման կարգերը սահմանվելու են լիազոր մարմնի կողմից, ինչպես, օրինակ, լիազոր մարմնին տարեկան տեղեկատվության տրամադրման օրինակելի ձևը: Ուստի օրենքի ուժի մեջ մտնելու համար իրատեսական ժամանակ չի  սահմանված:
	1. Ընդունվել է: Նախագծի 8-րդ (Նախագծի սկզբնական տարբերակում 7-րդ) 3-րդ մասով նախատեսված կարգավորումը հանվել է:

2. Ընդունվել է: Նախագծի 11-րդ (Նախագծի սկզբնական տարբերակում 10-րդ) հոդվածի 2-րդ մասով նախատեսված կարգավորումը հանվել է:  Կամավորական կազմակերպություն լինելու հանգամանքը նախատեսվել է ամրագրել ոչ առևտրային կազմակերպության կանոնադրությամբ:

Հարկ է նշել նաև, որ ««Պետական տուրքի մասին» Հայաuտանի Հանրապետության օրենքում լրացումներ կատարելու մաuին» ՀՀ օրենքի նախագծով նախատեսվել է Հայաստանի Հանրապետությունում կամավորական գործունեություն կամ կամավոր աշխատանք կատարելու նպատակով ՀՀ ժամանող անձանց համար ևս նախատեսվել է Հայաստանի Հանրապետությունում օտարերկրյա քաղաքացիների կացության կարգավիճակի հետ կապված փաստաթղթեր տալու, ՀՀ մուտքի արտոնագիր ձևակերպելու հետ կապված ծառայությունների համար պետական տուրքի վճարումից ազատվելու արտոնություն:

3. 

1)  Ընդունվել է ի գիտություն: Նախագծի 16-րդ (Նախագծի սկզբնական տարբերակում 15-րդ) հոդվածի 1-ին մասի 14-րդ կետով  կամավորական կազմակերպության համար նախատեսվել է կամավոր աշխատանքի մասին պայմանագրով նախատեսված դեպքում  կամավոր աշխատանքի հետ կապված դժբախտ դեպքերից, մասնագիտական հիվանդություններից կամավորին ապահովագրելու, ինչպես նաև այդ կամավորի քաղաքացիական պատասխանատվությունը՝ երրորդ անձանց գույքային կամ անձնական վնաս պատճառելու ռիսկի հետ կապված, ապահովագրելու պարտականություն:  Կամավորին ինքնուրույն ներգրավելու դեպքում կամավոր ներգրավող կազմակերպության համար ևս նախատեսվել է նմանատիպ պարտականություն (Նախագծի 18-րդ (Նախագծի սկզբնական տարբերակում 17-րդ) հոդվածի 2-րդ մասի 6-րդ կետով):

Ընդ որում, նախատեսվել է  ապահովագրության վերաբերյալ կարգավորումները սահմանել կամավոր աշխատանքի մասին պայմանագրով (Նախագծի 26-րդ  հոդվածի  1-ին մասի 8-րդ կետ): Այս դեպքում, այն չի ենթադրում, որ բոլոր կամավոր աշխատանքների համար կամավորներն ունենալու ապահովագրություն: Ապահովագրության պայմաններն ու ծածկույթի շրջանակը կախված է լինելու հնարավոր ռիսկերի առկայությունից ու կատարվող աշխատանքների բնույթից և կարգավորվելու է կողմերի համաձայնությամբ:

2) Ընդունվել է: Նախագծի 13-րդ (Նախագծի սկզբնական տարբերակում 12-րդ) հովածի 1-ին մասի 10-րդ կետը խմբագրվել է: Նշենք նաև, որ կամավորի համար նախատեսվել է ցանկացած ժամանակ կամավոր աշխատանքը դադարեցնելու իրավունք՝ հիմք ընդունելով այն հանգամանքը, որ աշխատանքը կատարվում է կամավորության հիման վրա: Միևնույն ժամանակ, Նախագծի 27-րդ հոդվածի 3-5-րդ մասերով ապահովվել է կամավորի՝ ցանկացած ժամանակ կամավոր աշխատանքը դադարեցնելու համար անհրաժեշտ իրավական հիմքերը:

3) Ընդունվել է ի գիտություն: Նախագծի 13-րդ (Նախագծի սկզբնական տարբերակում 12-րդ) հոդվածի 2-րդ մասի 4-րդ կետով և Նախագծի Նախագծի 33-րդ հոդվածի 4-րդ մասով կամավոր աշխատանք կատարող անհատի կամ խմբի անդամի  համար նախատեսվել է որպես իրավունք, որից վերջինս կարող է օգտվել, և ոչ որպես պարտականություն:

4) Ընդունվել է: Նախագծի 13-րդ (Նախագծի սկզբնական տարբերակում 12-րդ) հոդվածի 2-րդ մասի 11-րդ (Նախագծի սկզբնական տարբերակում 8-րդ) կետը խմբագրվել է հետևյալ բովանդակությամբ. « 11) ունենալու սույն օրենքով, այլ օրենքներով նախատեսված այլ իրավունքներ:»:

4.

1) Նախագծի 16-րդ (Նախագծի սկզբնական տարբերակում 15-րդ) հոդվածի 1-ին մասի 9-րդ կետով կամավորական կազմակերպության համար նախատեսվել է մինչև կամավորի և անհրաժեշտության դեպքում՝ կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի կամավոր աշխատանքի անցնելը՝ ՀՀ օրենսդրության պահանջներին համապատասխան կամավորի կամ կամավոր աշխատանք կատարող անհատի կամ խմբի անդամի հետ անցկացնել առողջության պահպանման, աշխատանքի անվտանգության ապահովման, ինչպես նաև կատարվող աշխատանքի առանձնահատկությունների վերաբերյալ հրահանգավորում: Նմանատիպ կարգավորում է նախատեսվել նաև կամավոր ներգրավող կազմակերպության համար (Նախագծի 18-րդ (Նախագծի սկզբնական տարբերակում 17-րդ) հոդվածի 1-ին մասի 4-րդ կետ): Ինչով էլ պայմանավորված  կամավորի համար Նախագծի 14-րդ (Նախագծի սկզբնական տարբերակում 13-րդ) հոդվածի 1-ին մասի 5-րդ կետով  նախատեսվել է առողջության պահպանման և անվտանգության ապահովման վերաբերալ նորմատիվ իրավական ակտերի պահանջները պահպանելու վերաբերյալ կամավորի պարտականությունը: Հարկ է նշել, որ նշված կարգավորումը չի ենթադրում  կամավորի հետ որևէ նոր իրավական ակտի կնքում: Այն  նախատեսվել է կամավոր աշխատանքի կատարման համար անհրաժեշտ, անվտանգ և առողջության համար անվնաս պայմաններ ապահովելու համար երկկողմ (կամավոր և կամավորական կամ կամավոր ներգրավող կազմակերպություն) պարտականություններ ամրագրելու նպատակով:

2) Ընդունվել է ի գիտություն: Կամավոր աշխատանք կատարողներ կարող են լինել տարբեր սոցիալական կարգավիճակ ունեցող անձինք: Մյուս կողմից, այն, որ աշխատանքները կատարվում են կամավոր, չի նշանակում, որ անհատն ազատ է իր գործողության կամ անգործության հետևանքով նյութական վնաս պատճառելու հարցում և չպետք է  պատասխանատվություն կրի և հատուցի իր կողմից պատճառված նյութական վնասը: 

3) Տես 4-րդ կետի 1-ին ենթակետով ներկայացված առաջարկության համար տրված եզրակացությունը:

5. Ընդունվել է ի գիտություն: Հարկ է նշել, որ Նախագծով նախատեսվել է նաև, որ կամավորական գործունեություն կարող են իրականացնել և կամավորներ ներգրավել շահույթ ստանալու նպատակ հետապնդող իրավաբանական անձինք կամ անհատ ձեռնարկատերերը: Սակայն, այս դեպքում վերջիններիս կամավորական գործունեությունը պետք է իրականացվի այն կամավորական ծրագրին համապատասխան, որը ՀՀ կառավարության սահմանած կարգով՝ որպես կամավորական կորակի և կգրանցի ՀՀ կառավարության կողմից ստեղծված հանձնաժողովը (Նախագծի 12-րդ հոդվածի 3-րդ մաս): Այս դեպքում էական նշանակություն է ունենում հստակ ձևակերպված կամավորական ծրագրերի հիման վրա կամավորական գործունեության իրականացումը: Ոչ առևտրային կազմակերպությունների, հիմնարկների համար կամավորական ծրագրեր կարող են մշակվել ըստ աշխատանքների իրականացման նպատակահարմարության:

6.

1) Ընդունվել է ի գիտություն: Նախագծի 16-րդ (Նախագծի սկզբնական տարբերակում 15-րդ) հոդվածի 1-ին մասի 7-րդ (Նախագծի սկզբնական տարբերակում 5-րդ) կետով կամավորական կազմակերպության համար նախատեսվել է ինչպես կամավոր աշխատանքի ընթացքում կամավորի, այնպես էլ՝ իր կողմից կազմակերպված կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի՝ այդ աշխատանքի ընթացքում կատարած լրացուցիչ ծախսերը փոխհատուցելու վերաբերյալ պարտականություն:

2)  Ընդունվել է ի գիտություն: Ի լրումն 3-րդ կետի 1-ին ենթակետով ներկայացված առաջարկության համար տրված եզրակացության՝ հարկ է նշել, որ՝ կամավորական կազմակերպությունը կամ կամավոր ներգրավող կազմակերպությունը կամավորին՝ կամավոր աշխատանքի հետ կապված դժբախտ դեպքերից, մասնագիտական հիվանդություններից, և այդ կամավորի քաղաքացիական պատասխանատվությունը՝ երրորդ անձանց գույքային կամ անձնական վնաս պատճառելու ռիսկի հետ կապված ապահովագրությունը նախատեսվում է իրականացնել երկրում ապահովագրական գործունեություն ծավալող ընկերություններից որևէ ընկերության միջոցով: Ապահովագրական ընկերությունների (ինչպես, օրինակ, «Ռեսո» ԱԸ, «Սիլ Ինշուրանս» ԱՓԲԸ, «Նաիրի Ինշուրանս» ԱԸ) կողմից առաջարկվող ապահովագրական ծածկույթները  ի թիվս այլ ծառայությունների ներառում են նաև  երրորդ անձանց գույքային կամ անձնական վնաս պատճառելու ռիսկի հետ կապված քաղաքացիական պատասխանատվությունից անձանց ապահովագրելու ծառայությունը:

3) Չի ընդունվել: Տես 4-րդ կետի 2-րդ ենթակետով ներկայացված առաջարկության համար տրված եզրակացությունը:

4) Ընդունվել է մասնակի:  Նախագծի 16-րդ հոդվածի 1-ին մասի 15-րդ, 18-րդ հոդվածի 1-ին մասի 10-րդ, ինչպես նաև 32-րդ հոդվածի 1-ին մասի 5-րդ կետերով նախատեսված կարգավորումները հանվել են:

5) Ընդունվել է: Նախագծի 16-րդ (Նախագծի սկզբնական տարբերակում 15-րդ) հոդվածի 1-ին մասի 17-րդ կետը հանվել է:

7. 

1) Ընդունվել է ի գիտություն: ՀՀ աշխատանքային օրենսգրքի 102-րդ հոդվածի 1-ին մասի համաձայն՝  առանց աշխատանքային օրենսդրությամբ սահմանված կարգով կնքված գրավոր աշխատանքային պայմանագրի կամ աշխատանքի ընդունման մասին անհատական իրավական ակտի կատարված աշխատանքը համարվում է անօրինական աշխատանք: Միաժամանակ, նույն հոդվածի 2-րդ մասով սահմանված է, որ կամավոր աշխատանքը և օգնություն ցուցաբերելու նպատակով կատարված աշխատանքը չեն կարող համարվել անօրինական: Այդպիսի աշխատանքների կատարման կարգն ու պայմանները սահմանվում են օրենքով: Հարկ է նշել, որ Նախագծի մշակումը բխում է ՀՀ աշխատանքային օրենսգրքի 102-րդ հոդվածի 2-րդ մասի պահանջից և նպատակ է հետապնդում ի թիվս այլ խնդիրների նաև կարգավորել և ամրագրել կամավորական գործունեություն և կամավոր աշխատանք կատարելու հետ կապված հարաբերություններն աշխատանքային հարաբերություններից, ինչպես նաև կամավոր աշխատանքն անօրինական կամ վարձու աշխատողի աշխատանքից տարանջատելու ամբողջական իրավական հիմքերը: Անդրադառնալով Նախագծի 19-րդ հոդվածի 1-ին մասով նախատեսված կարգավորմանը՝ նշենք, որ նշված կարգավորմամբ կամավոր աշխատանքի ընթացքում կամավորի և կամավոր աշխատանք կատարող անհատի կամ խմբի անդամի համար նախատեսվել է պահպանել համապատասխան աշխատանքում ՀՀ աշխատանքային օրենսդրությամբ աշխատողի համար սահմանված աշխատանքի և հանգստի ռեժիմների առանձնահատկություններն ու սահմանված աշխատաժամանակների նորմալ տևողությունները: Ինչը նշանակում է, որ կամավոր աշխատանքի տևողությունը չի կարող անցնել ՀՀ աշխատանքային օրենսգրքով տվյալ աշխատանքի համար սահմանված աշխատաժամանակի նորմալ տևողություններից:

2) Չի ընդունվել: Այն, որ աշխատանքը կատարվում է կամավորության հիմունքներով դեռևս չի նշանակում, որ կամավոր աշխատանք կատարող անձը չպետք է ունենա հանգստի իրավունք: Այս դեպքում Նախագծի 19-րդ հոդվածի 4-րդ մասով նախատեսվել է կողմերի համաձայնությամբ կամ կամավոր աշխատանքի մասին պայմանագրով նախատեսված դեպքերում այն կամավորների համար, ովքեր  միջին ժամկետով կամ երկարաժամկետ կամավոր աշխատանքներ են կատարում, ունենալու ողջամիտ տևողությամբ արձակուրդի իրավունք: Ընդ որում՝ նախատեսվել է նաև, որ նշված արձակուրդների տևողությունները չեն կարող գերազանցել ՀՀ աշխատանքային օրենսգրքով համապատասխան դեպքում աշխատողներին տրվող արձակուրդների տևողությունները: 

8. Ընդունվել է: Նախագծի 22-րդ հոդվածի 2-րդ մասը լրացվել է հետևյալ բովանդակությամբ նոր նախադասությամբ.

«Հայաստանի Հանրապետության տարվա կամավորի կոչում կարող է շնորհվել նաև՝ հիմք ընդունելով կամավոր աշխատանքի հանրօգուտ արդյունքի կարևորությունը:»:

Չի ընդունվել:  Աշխատանքի վիճակագիրների 19-րդ միջազգային կոնֆերանսի զեկույցում (Աշխատանքի միջազգային կազմակերպության վիճակագրության ստորաբաժանում, 2013թ.) կամավոր աշխատանքն իրենից ենթադրում է աշխատանքի կատարում առանց դրա դիմաց որոշակի հատուցման կամ այլ ակնկալիքի (վարչական, քաղաքացիական, իրավական): Առաջարկությամբ նշված լրացուցիչ արտոնությունները՝ որպես խրախուսում, սահմանելը կհակասի կամավոր աշխատանքների կատարման համար Նախագծով նախատեսված անշահախնդրության ու կատարված աշխատանքի դիմաց անհատուցելիության սկզբունքին:  Ինչպես նաև պատճառ հանդիսանալ զանազան կոռուպցիոն դրսևորումների համար:

Նախագծում նախատեսվել են խրախուսման որոշակի մեխանիզմներ՝ նկատի ունենալով, որ կամավոր աշխատանքն իր բնույթով անշահախնդիր, անվարձահատույց աշխատանք է և խրախուսման լայն շրջանակի նախատեսումն ինքնին կհակասի կամավորության բնույթին և սկզբունքներին:

9. Ընդունվել է մասնակի: Նախագծի 26-րդ հոդվածը և 29-րդ հովածները համապատասխանաբար լրացվել են հետևյալ բովանդակությամբ 3-րդ մասերով.

«Կամավոր աշխատանքի մասին պայմանագրի օրինակելի ձևը սահմանվում է լիազոր մարմնի ղեկավարի կողմից:» և «Կամավորներ ներգրավելու մասին պայմանագրի օրինակելի ձևը սահմանվում է լիազոր մարմնի կողմից:»:

Միևնույն ժամանակ, համապատասխան լրացում է կատարվել նաև լիազոր մարմնի իրավասություններում (Նախագծի 31-րդ հոդվածի 6-րդ կետ):

10. Ընդունվել է ի գիտություն: Նախագծի 23-րդ հոդվածի 2-րդ մասի համաձայն՝ կամավորական գործունեության և կամավոր աշխատանքի հետ կապված հարաբերությունները չեն համարվում ՀՀ աշխատանքային օրենսգրքով սահմանված աշխատանքային հարաբերություններ: Միևնույն ժամանակ, կամավոր աշխատանքները դիտարկվել են՝ որպես անվարձահատույց աշխատանքներ: Ինչով էլ պայմանավորված՝ կամավորական կազմակերպությունը կամ կամավոր ներգրավող կազմակերպությունը կամավորներ ներգրավելու հետ կապված որևէ հարկային պարտավորություն չի ունենա:

11. Ընդունվել է ի գիտություն: Նախագծի ընդունման պարագայում օրենքի կարգավորումների համաձայն կազմակերպությունների համար վերագրանցման անհրաժեշտություն չի առաջանա:

12. Նախագծով նախատեսված այն կարգավորումները, որոնց համար նախատեսված է իրավական ակտի ընդունում, ուժի մեջ կմտնեն տվյալ իրավական ակտը սահմանված կարգով ընդունվելուց և ուժի մեջ մտնելուց հետո:
Ինչ վերաբերում է  լիազոր մարմնին տարեկան տեղեկատվություն տրամադրելու օրինակելի ձև լիազոր մարմնի կողմի սահմանելուն, ապա նշենք, որ Նախագծի լրամշակման արդյուքնում լիազոր մարմին տարեկան տեղեկատվություն ներկայացնելու պահանջը հանվել է: 


Հարկ է նշել, որ Նախագծով ևս նախատեսվել են նույնատիպ սահմանափակումներ: Ինչի հիմքում ընկած է նաև միջազգային փորձի ուսումնասիրությունը, օրինակ, Լեհաստանում «Կամավորության մասին» օրենքը չի տարածվում քաղաքական կուսակցությունների, գործատուների միությունների և արհեստակցական միությունների վրա (նմանատիպ սահմանափակում է նախատեսված նաև Սերբիայում և այլ երկրներում): Մի շարք այլ երկրներում էլ՝ հստակ շրջանակ է ամրագրված գործունեության, որտեղ ներգրավված չեն նշված ոլորտներում գործունեություն ծավալող կազմակերպությունները: 

	5) Նախագծի 11-րդ (Նախագծի սկզբնական տարբերակում 10-րդ) հոդվածի 2-րդ մասով նախատեսված կարգավորումը հանվել է:  Կամավորական կազմակերպություն լինելու հանգամանքը նախատեսվել է ամրագրել ոչ առևտրային կազմակերպության կանոնադրությամբ:

6) Ընդունվել է:Նախագծի 13-րդ հոդվածի 1-ին մասի 5-րդ կետով նախատեսված կարգավորումը (իրավունքը) տեղափոխվել է Նախագծի 14-րդ հոդվածի 1-ին մաս՝  նախատեսվելով կամավորի համար որպես պարտականություն:

 7) Ընդունվել է:  Նախագծի 16-րդ հոդվածի 1-ին մասի 15-րդ, 18-րդ հոդվածի 1-ին մասի 10-րդ, ինչպես նաև 32-րդ հոդվածի 1-ին մասի 5-րդ կետերով նախատեսված կարգավորումները հանվել են:

8) Ընդունվել է: Նախագծի 3-րդ հոդվածի 1-ին մասը, 19-րդ հոդվածը, ինչպես նաև կամավորների կամ կամավոր աշխատանք կատարող խմբի համակարգողի վերաբերյալ այլ կարգավորումները  հանվել են Նախագծից:

9) Չի ընդունվել: «Հասարակական կազմակերպությունների մասին» ՀՀ օրենքով կամավորի աշխատանքի տևողությունը շաբաթական 20 ժամը գերազանցելու դեպքում սահմանվել է վերջինիս հետ կամավոր աշխատանքի պայմանագիր կնքելու վերաբերյալ պարտադիր պահանջ, սահմանվել է նաև այդ պայմանագրի հասկացությունն ու բովանդակությունը: 

Նախագծի հետ միաժամանակ ներկայացվող «Հասարակական կազմակերպությունների մասին» Հայաuտանի Հանրապետության օրենքում փոփոխություններ և լրացումներ կատարելու մաuին» ՀՀ օրենքի նախագծով ուժը կորցրած են ճանաչվում «Հասարակական կազմակերպությունների մասին» ՀՀ օրենքով կամավոր աշխատանքի մասին պայմանագրի վերաբերյալ վերը նշված կարգավորումները՝ նախատեսելով բոլոր կամավորների և կամավոր ներգրավելու իրավասություն ունեցող բոլոր կազմակերպությունների համար միասնական օրենսդրական կարգավորումներ ու միասնական գործունեության դաշտ՝ պահպանելով հանդերձ առանձին բնագավառներում գործունեության առանձնահատկությունները: 

 Այստեղ էական է այն հանգամանքը, որ «Հասարակական կազմակերպությունների մասին» ՀՀ օրենքով պայմանագրի կնքում է նախատեսվում, այն դեպքում, երբ կամավորի աշխատանքի տևողությունը գերազանցում է շաբաթական 20 ժամը: Սակայն Աշխատանքի վիճակագիրների 19-րդ միջազգային կոնֆերանսի զեկույցում (Աշխատանքի միջազգային կազմակերպության վիճակագրության ստորաբաժանում, 2013թ.) կամավորական գործունեության համար նշված է այն մոտեցումը, որ նույնիսկ 1 ժամով կատարված անվարձահատույց, առանց որևէ ակնկալիքի, ոչ պարտադիր կամ հարկադիր աշխատանքները, բացառությամբ որոշ դեպքերի համարվում են կամավոր աշխատանքներ: Ինչը և հաշվի է առնվել Նախագծի մշակման ընթացքում:

Մյուս կողմից, հասարակական կազմակերպությունների կողմից մինչև 20 ժամ ծարնաբեռնվածությամբ կամավորներ՝ առանց կամավոր աշխատանքի մասին պայմանագրի, ներգրավելու դեպքում դժվար է տարանջատել, արդյոք նրանք կամավորներ են, թե անօրինական աշխատողներ:
Ուսումնասիրված  մի շարք երկրների փորձը ցույց է տալիս, որ այն երկրներում, որտեղ կան կամավորական գործունեության և կամավոր աշխատանքի ամուր ձևավորված ազգային ավանդույթներ, կամավորական գործունեությունն ու կամավոր աշխատանքն անմիջականորեն պաշտպանված են օրենքով: Կամավորի իրավական կարգավիճակի օրենսդրական ամրագրման բացակայությունն էական խոչընդոտներ է առաջացնում կամավորներին անօրինական աշխատողներից տարանջատելու հարցում: Մեկ այլ խնդիր է, երբ կամավոր աշխատանքների կատարման համար օրենսդրորեն նախատեսված չեն լինում պայմանագրային կարգավորման վերաբերյալ պարտադիր պահանջներ: Ինչն էլ պատճառ է հանդիսանում, որպեսզի կամավորները զրկված լինեն որոշակի իրավական, սոցիալական և այլ երաշխիքներից: 

Մինչև կամավոր աշխատանքներ կատարելը նախատեսված են պարտադիր պայմանագիր կնքելու վերաբերյալ կարգավորումներ են նախատեսված, օրինակ, Լատվիայում, Լիտվայում, Ռումինիայում, Շվեդիայում, Չեխիայում, ինչպես նաև այլ երկրներում: 

10) Ընդունվել է: Նախագծի 26-րդ հոդվածի 1-ին մասից հանվել են 6-րդ և 7-րդ կետերը: 
11) Չի ընդունվել:  Նախագծով կամավոր աշխատանքի մասին և կամավորներ ներգրավելու մասին պայմանագրերի լուծման հիմքերի և ընթացակարգի նախատեսումն  իրավաչափ է, քանի որ Նախագծով նախատեսվել են հարաբերությունների պայմանագրային կարգավորումներ և պայմանագրի կնքման հստակ ընթացակարգ:

12) Ընդունվել է ի գիտություն: Հաշվառման մատյանը և կամավոր աշխատանքի մասին պայմանագիրը հետապնդում են տարբեր նպատակներ և նշանակություն, եթե նույնիսկ նշված երկու փաստաթղթերում էլ լրացվում է կամավորի վերաբերյալ նույնատիպ տեղեկատվություն: Ինչը չի կարող լինել տեղեկատվության անհարկի կրկնություն:

13) Չի ընդունվել: Քանի որ լիազոր մարմնի կողմից տվյալների շտեմարանի վարումն ունի էական նշանակություն: Կամավորների և կամավոր աշխատանք կատարող անձանց մասին միասնական տեղեկատվական բազայի վարումը հնարավորություն կտա կամավոր աշխատանք կատարողների ներուժի կարիքն ունենալու պարագայում (ինչպես, օրինակ, բնական աղետների դեպքերում կամ այլ առաջին հրատապության աշխատանքների ներգրավելու նպատակով) արագ կոորդինացնել կամավորների հավաքագրման աշխատանքները, վերջիններիս ներուժն օգտագործել հասցեական, անհրաժեշտ կլինի կամավոր աշխատանքների համար սահմանված դեպքերում վերջիններիս խրախուսման ներկայացնելու, ինչպես նաև կամավոր աշխատանք կատարողների լիազոր մարմին դիմելու դեպքում՝ կամավոր աշխատանքները հավաստող տեղեկատվության տրամադրման և այլ դեպքերում:

Նախատեսվում է, որ գործնականում կամավոր ներգրավող ոչ առևտրային կազմակերպություններ կհանդիսանան բնակչության սոցիալական պաշտպանության հաստատությունները (տարեցներին, հաշմանդամներին, երեխաներին սոցիալական սպասարկում, ցերեկային և շուրջօրյա խնամք, վերականգնողական ծառայություններ մատուցող պետական ոչ առևտրային կազմակերպությունները: Եվ վերջիններիս համար ևս կամավոր աշխատանք կատարող անձանց ներգրավելու հարցում օգտակար կլինի նաև տվյալ միասնական տեղեկատվական բազայի առկայությունը:

14) Ընդունվել է: Նախագծի 36-րդ հոդվածի 1-ին և 3-րդ մասերը համապատասխանաբար խմբագրվել են: 

15)
Ընդունվել է: «Արխիվային գործի մասին» ՀՀ օրենքում լրացում կատարելու մասին» ՀՀ օրենքի նախագիծը հանվել է նախագծերի փաթեթից, և Նախագծում համապատասխան կարգավորումները  խմբագրվել են:

Ընդհանուր դիտարկումներ

1. Չի ընդունվել: Նախագծի 3-րդ հոդվածի 1-ին մասի 1-ին կետով նախատեսվել է կամավորական գործունեության հասկացության սահմանում, իսկ նույն մասի 5-րդ և 6-րդ (Նախագծի սկզբնական տարբերակում 6-րդ և 7-րդ) կետերով կամավորական կազմակերպության կամ կամավոր ներգրավող կազմակերպության համար նախատեսվել է կամավորական գործունեության իրականացում: Միևնույն ժամանակ, կամավոր աշխատանք կատարող անհատի կամ խմբի անդամի և կամավորների համար նախատեսվել է (2-րդ և 4-րդ կետեր) կամավոր աշխատանքի կատարում: Հետևաբար կամավորական գործունեություն իրականացնում են նշված կազմակերպությունները, իսկ կամավոր աշխատանքներ կատարում՝ անձինք:

2. Ընդունվել է ի գիտություն: Կամավոր աշխատանքի մասին պայմանագի բովանդակության մեջ ներառվել են  նվազագույն պայմանները, որոնք անհրաժեշտ են կողմերի իրավունքների և պարտականությունների, պատասխանատվության համար իրավական հիմքեր ապահովելու, ինչպես նաև կողմերի համաձայնությամբ կարգավորվող որոշակի պայմանների կամ սոցիալ-իարավական երաշխիքների ամրագրման համար: Ընդ որում՝ նախատեսվել է նաև  կամավոր աշխատանքի մասին պայմանագրում նաև կողմերի համաձայնությամբ այլ պայմաններ լրացնելու համար կարգավորում (Նախագծի 26-րդ հոդվածի 2-րդ մաս): 

3. Ընդունվել է ի գիտություն: Այս կարգավորումը ներառվել է նախագծերի փաթեթում՝ հաշվի առնելով, որ կամավոր աշխատանքը՝ անկախ անվարձահատույց և անշահախնդիր լինելու հանգամանքից, ևս աշխատանք է և կամավոր աշխատանք կատարողների իրավունքները և երաշխիքները ևս անհրաժեշտ է օրենքով ամրագրել՝ միևնույն ժամանակ, նախատեսելով վարչական պատասխանատվություն այդ իրավունքների և երաշխիքների խախտման պարագայում, այնպես՝ ինչպես նախատեսված է վարձու աշխատողների համար:

Ընդունվել է: Վարչական իրավախախտումների վերաբերյալ ՀՀ օրենսգիրքը լրացվել է նոր 41.6-րդ հոդվածով:

	«Կրոնի և իրավունքի կենտրոն» գիտահետազոտական կենտրոն ՀԿ, 16.10.2017թ.


	Գնահատելով օրենքի Նախագծի հեղինակների կողմից իրականացված մեծածավալ աշխատանքը, այդուհանդերձ, գտնում ենք, որ Նախագիծը լրամշակման կարիք է զգում՝ հաշվի առնելով մի շարք խնդրահարույց դրույթներ։ 
Մասնավորապես՝ կամավորության մշակույթի զարգացմանն օրենսդրորեն  նպաստելու համար անհրաժեշտ է, որպեսզի Նախագիծը հնարավորինս թեթևացվի գերկարգավորումներից՝ չծանրացնելու համար կամավորական կազմակերպության կամ կամավոր ներգրավող կազմակերպության հարաբերությունները կամավորների հետ, զգալիորեն չշատացնելու թղթաբանության ծավալը և պարտավորությունների մեծ բեռ չդնելու նրանց վրա։ Վստահ լինելով, որ մի շարք հասարակական կազմակերպություններ մասնագիտական առաջարկներ են ներկայացրել հիշյալ խնդիրների մասով, մենք նպատակահարմար ենք գտնում անդրադառնալ Նախագծում տեղ գտած մի էական սահմանափակման և ներկայացնել դրա վերաբերյալ մասնագիտական վերլուծություն։

1.1. Օրենքի նախագծի 7-րդ հոդվածով, մասնավորապես, արգելվում է կամավորին կամ կամավոր աշխատանք կատարող անհատին կամ խմբին ներգրավել կրոնական կազմակերպությունների օգտին և (կամ) նրանց նախաձեռնությամբ կատարվող աշխատանքներին։ 

Սույն սահմանափակումը ոտնահարում է, մի կողմից՝ կրոնական կազմակերպությունների գործունեության ազատությունը, մյուս կողմից՝ մարդու խղճի, դավանանքի, համոզմունքների ազատության հիմնարար իրավունքը։ Այն հակասում է միջազգային կոնվենցիաներին, ՀՀ Սահմանադրությանը, «Խղճի ազատության և կրոնական կազմակերպությունների մասին» ՀՀ օրենքին, Մարդու իրավունքների եվրոպական դատարանի որոշումներին։ Նման օրենսդրական արգելքն անհրաժեշտ չէ ժողովրդավարական հասարակությունում և չի հետապնդում իրավաչափ նպատակ։

1.2. Կամավորական գործունեությունը ներհատուկ է կրոնական միավորումներին, բխում է նրանց բնույթից և շահույթ չհետապնդող, ոչ առևտրային կազմակերպության տեսակից։ Անշահախնդիր, անվարձահատույց և կամավոր աշխատանքների (ծառայության) կատարումը, կամավոր գթասիրական և բարեխնամ գործունեությամբ մարդկանց օգնելը և այլ հանրօգուտ աշխատանքներ իրականացնելը հավատացյալ անձանց կրոնական պահանջմունք է, ինչպես նաև խղճի և դավանանքի ազատության արտահայտման կարևորագույն բաղադրիչներից և ձևերից մեկը։ 

1.3. Գաղտնիք չէ, որ ամբողջ աշխարհում կրոնական կազմակերպություններն իրենց գործունեությունն առավելապես իրականացնում են կամավոր ծառայողների և հավատացյալների միջոցով, ովքեր պատրաստակամ են անհատույց կերպով ներգրավված լինել ինչպես իրենց կրոնական միավորման օգտին, այնպես էլ իրենց կրոնական միավորման նախաձեռնությամբ կատարվող աշխատանքներին։ Նրանք կամավոր կերպով աջակցում են եկեղեցական արարողությունների, կրոնական ծիսակատարությունների կատարմանը, բարեգործական, գթասիրական, բարեխնամ աշխատանքների իրականացմանը։
1.4. Հաշվի առնելով, որ Հայաստանի դոմինանտ կրոնը քրիստոնեությունն է, չենք կարող անտեսել այն ցայտուն իրողությունը, որ անշահախնդիր, անվարձահատույց և կամավոր աշխատանքների (ծառայության) կատարումը բխում է քրիստոնեության Սուրբ Գրքից՝ Աստվածաշնչից, որում կան բազմաթիվ հորդորներ և պատվիրաններ, որոնք խրախուսում են հավատացյալ քրիստոնյաներին՝ կամավոր ծառայելու մարդկանց՝ հատուցում ակնկալելով միայն Աստծուց։ Ընդ որում, Հայ Առաքելական եկեղեցին, Հայ կաթողիկե և Հայ բողոքական-ավետարանական ընտանիքի եկեղեցիներն իրենց գործունեությունը, մասնավորապես՝ հասարակական նշանակության, սոցիալական ուղղվածության և այլ հանրօգուտ ծրագրերն իրականացնում են գերազանցապես կամավորների օժանդակությամբ։ Ուստի, Նախագծի 7-րդ հոդվածի 4-րդ կետի սահմանափակումն օրենքի ուժ ստանալու պարագայում՝ բոլոր այս եկեղեցիների ու կրոնական միավորումների գործունեությունը կհայտնվի ապօրինի դաշտում։

2. Ելնելով վերոգրյալից՝ մատնանշենք որոշ հիմնարար իրավական ակտեր և դրույթներ, որոնց հակասում է Նախագծում տեղ գտած արգելքը։ 

2.1. ՀՀ Սահմանադրության 41-րդ հոդվածը երաշխավորում է յուրաքանչյուր անձի մտքի, խղճի, կրոնի ազատության իրավունքը, որն իրացվում է կրոնը կամ համոզմունքները փոխելու, դրանք ինչպես միայնակ, այնպես էլ այլոց հետ համատեղ և հրապարակավ կամ մասնավոր կարգով՝ քարոզի, եկեղեցական արարողությունների, պաշտամունքի այլ ծիսակատարությունների կամ այլ ձևերով արտահայտելու միջոցով։ Առաջին մասում մենք վկայակոչեցինք այն հանգամանքը, որ խղճի և կրոնի ազատության արտահայտման հիմնական ձևերից է կամավորների ներգրավմամբ կրոնական կազմակերպության նպատակներից և իրավունքներից բխող գործունեությունն իրականացնելը։ Ուստի, Նախագծի արգելքը հակասահմանդրական է, քանի որ սահմանափակում է անձանց և կրոնական կազմակերպությունների կրոնի ազատության արտահայտման ձևերը։  

2.2. ՀՀ Սահմանադրության 17-րդ հոդվածի 1-ին մասի համաձայն՝ Հայաստանի Հանրապետությունում երաշխավորվում է կրոնական կազմակերպությունների գործունեության ազատությունը։ Ընդ որում, «Խղճի ազատության և կրոնական կազմակերպությունների մասին» ՀՀ օրենքով (այսուհետև՝ Օրենք) սահմանվում է, որ կրոնական կազմակերպությունը հավատի համատեղ դավանության, ինչպես նաև կրոնական այլ պահանջմունքների բավարարման նպատակով ստեղծված միավորում է։ Աքսիոմատիկ իրողություն է, որ կամավոր և անշահախնդիր կերպով բարի գործեր, հանրօգուտ աշխատանքներ կատարելն անձի հիմնական կրոնական պահանջմունքներից մեկն է։  

2.3. Օրենքի 17-րդ հոդվածի համաձայն՝ Հայաստանի Հանրապետությունում եկեղեցին անջատված է պետությունից: Սույն հիմնադրույթի համաձայն՝ պետությունը չի միջամտում եկեղեցու և կրոնական կազմակերպությունների` օրենքին համապատասխանող գործունեությանը և ներքին կյանքին: 

Վերոհիշյալ դրույթների համակցված վերլուծությունից ակնհայտ է դառնում, որ կրոնական կազմակերպություններին կամավորական գործունեության և կամավորներ ներգրավելու հնարավորությունից զրկելով՝ պետությունն, ըստ էության, կոպիտ կերպով միջամտում է կրոնական կազմակերպությունների ներքին կյանքին, քանի որ այդպիսի գործունեությունը կրոնական կազմակերպության ինքնակազմակերպման կարևորագույն ձևերից է, ինչն արգելելու դեպքում կրոնական կազմակերպության՝ ՀՀ Սահմանադրությամբ երաշխավորված գործունեության ազատությունը կլինի վտանգված և անիրացվելի։

2.4. Օրենքի 7-րդ հոդվածի համաձայն՝ կրոնական կազմակերպություններն իրենց գործունեությունը, ի թիվս այլ ձևերի, իրականացնում են՝ 

ա/ իրենց շուրջ իրենց հավատացյալներին համախմբելով, 

բ/ ապահովելով իրենց հավատացյալների հոգևոր-կրոնական բոլոր կարիքների ու պահանջմունքների բավարարումը, 

գ/ կատարելով կրոնական ժամերգություններ, ծեսեր ու արարողություններ աղոթատներում և դրանց պատկանող տարածքում, ուխտատեղիներում, կրոնական կազմակերպությունների հիմնարկներում, ինչպես նաև գերեզմանոցներում, քաղաքացիների տներում և բնակարաններում, հիվանդանոցներում, զառամյալների ու հաշմանդամների տներում, ազատազրկման վայրերում, զորամասերում, 

դ/ ստեղծելով համապատասխան կրոնական ուսուցման խմբեր կրոնական կրթության համար, 

ե/ զբաղվելով աստվածաբանական, կրոնական, պատմամշակութային ուսումնասիրություններով, 

զ/ պատրաստելով հոգևորական ծառայության կամ գիտական ու մանկավարժական կադրեր իրենց հոգևոր կենտրոնների կրթական հաստատություններում, 

է/ զբաղվելով բարեգործությամբ:

Այս բոլոր իրավունքներից բխող գործունեության տեսակների իրականացումն անքակտելիորեն կապված է կամավորներ ներգրավելու հետ, մինչդեռ արգելքի օրենքի ուժ ստանալու դեպքում հիշատակված իրավունքների իրացումը կդառնա անհնարին։

2.5. ՀՀ Սահմանադրության 29-րդ հոդվածի համաձայն՝ խտրականությունը, կախված նաև կրոնից, արգելվում է, իսկ 39-րդ հոդվածի համաձայն՝ մարդն ազատ է անելու այն ամենը, ինչը չի խախտում այլոց իրավունքները և չի հակասում Սահմանադրությանը և օրենքներին: ՀՀ Սահմանադրության 41-րդ հոդվածի 2-րդ մասի համաձայն՝ մտքի, խղճի և կրոնի ազատության արտահայտումը կարող է սահմանափակվել միայն օրենքով` պետական անվտանգության, հասարակական կարգի, առողջության և բարոյականության կամ այլոց հիմնական իրավունքների և ազատությունների պաշտպանության նպատակով, իսկ Մարդու իրավունքների եվրոպական կոնվենցիայի 9-րդ հոդվածի 2-րդ մասի համաձայն՝ սեփական կրոնը կամ համոզմունքները դավանելու ազատությունը ենթակա է միայն այնպիսի սահմանափակումների, որոնք սահմանված են օրենքով և անհրաժեշտ են ժողովրդավարական հասարակությունում՝ ի պաշտպանություն հասարակական անվտանգության, հասարակական կարգի, առողջության կամ բարոյականության կամ այլ անձանց իրավունքների և ազատությունների։

Այսպիսով՝ Նախագծով սահմանված կամավորական գործունեության և կամավոր աշխատանքի հիմնական սկզբունքներին և նպատակներին համապատասխան կատարվող գործունեությունը և կամավորների ներգրավումը կրոնական կազմակերպությունների մասով արգելելու որևէ օբյեկտիվ անհրաժեշտություն  չկա, ավելին՝ այդպիսի արգելքը խտրական է, հակասահմանադրական և իրենից ներկայացնում է խղճի և կրոնի ազատության կոպիտ սահմանափակում։ Այն չի կարող հետապնդել  իրավաչափ նպատակ, իսկ կրոնական կազմակերպությունների կողմից իրենց աշխատանքներում կամավորներ ներգրավելու իրավունքը որևէ կերպ չի կարող վտանգ ներկայացնել հասարակական անվտանգության, հասարակական կարգի, առողջության կամ բարոյականության կամ այլ անձանց իրավունքների և ազատությունների համար։
2.6. Մարդու իրավունքների եվրոպական դատարանը Jehovah’s Witnesses of Moscow v. Russia, §§170-182 գործով կայացված վճռում նկատել է, որ կամավոր աշխատանքը չի հակասում Մարդու իրավունքների եվրոպական կոնվենցիային։ Սա վկայում է, որ Եվրոպական դատարանի դիրքորոշումը կրոնական կազմակերպությունների կողմից կամավորներ ներգրավելու և կամավորական գործունեություն իրականացնելու վերաբերյալ հստակ է․ այն չի կարող արգելվել։

2․7. Հարկ ենք համարում նաև նշել, որ ՀՀ արդարադատության նախարարության կողմից ներկայումս լրամշակվում է «Խղճի ազատության և կրոնական կազմակերպությունների մասին» ՀՀ օրենքում փոփոխություն կատարելու մասին» ՀՀ օրենքի նախագիծը, որի 13-րդ հոդվածի 3-րդ կետով սահմանվում է, որ կրոնական կազմակերպության հաշվետվության մեջ պետք է նշվի նաև կամավորների թիվը։ Այստեղից հետևում է, որ կրոնական կազմակերպության կողմից իրականացվող ծրագրերում կարող են ներգրավված լինել կամավորներ։

2.8. Նախագծի լրամշակման ժամանակ կարևոր է հաշվի առնել նաև, որ կամավորական գործունեությունն ու կամավորներ ներգրավելը վերաբերում է ոչ միայն հասարակական կազմակերպություններին, այլ նաև շահույթ չհետապնդող, ոչ առևտրային կազմակերպությունների մյուս տեսակներին, մասնավորապես՝ կրոնական կազմակերպություններին։   

Ելնելով վերոգրյալից՝ առաջարկում ենք Նախագծից հանել 7-րդ հոդվածով կրոնական կազմակերպությունների նկատմամբ սահմանված սահմանափակումը, ըստ որի՝ արգելվում է կամավորներ ներգրավել կրոնական կազմակերպությունների օգտին և (կամ) նրանց նախաձեռնությամբ իրականացվող աշխատանքներին։
	Ընդունվել է: Նախագծի 8-րդ (Նախագծի սկզբնական տարբերակում 7-րդ) հոդվածի 3-րդ (նախագծի սկզբնական տարբերակում 4-րդ) մասից կրոնական կազմակերպությունների համար նախատեսված սահմանափակումը հանվել է:


Հարկ է նշել, որ Նախագծով ևս նախատեսվել են նույնատիպ սահմանափակումներ: Ինչի հիմքում ընկած է նաև միջազգային փորձի ուսումնասիրությունը, օրինակ, Լեհաստանում «Կամավորության մասին» օրենքը չի տարածվում քաղաքական կուսակցությունների, գործատուների միությունների և արհեստակցական միությունների վրա (նմանատիպ սահմանափակում է նախատեսված նաև Սերբիայում և այլ երկրներում): Մի շարք այլ երկրներում էլ՝ հստակ շրջանակ է ամրագրված գործունեության, որտեղ ներգրավված չեն նշված ոլորտներում գործունեություն ծավալող կազմակերպությունները:

	ԳԼՈՒԽ 2. 

Ընդունվել է:  Նախագծի 16-րդ հոդվածի 1-ին մասի 15-րդ, 18-րդ հոդվածի 1-ին մասի 10-րդ, ինչպես նաև 32-րդ հոդվածի 1-ին մասի 5-րդ կետերով նախատեսված կարգավորումները հանվել են:

Ընդունվել է ի գիտություն: 

Նախագծի 17-րդ (Նախագծի սկզբնական տարբերակում 16-րդ) հոդվածի 2-րդ և 3-րդ մասերից հանվել են Սույն սահմանափակումը չի տարածվում տվյալ կամավոր ներգրավող կազմակերպության կամավորական գործունեության շրջանակներում կամավորներ ներգրավելու դեպքերի վրա: նախադասությունները:

Միևնույն ժամանակ, Նախագծի 17-րդ հոդվածը լրացվել է հետևյալ բովանդակությամբ նոր 4-րդ մասով.

4. Սույն հոդվածի 2-րդ և 3-րդ մասերով նախատեսված սահմանափակումները չեն տարածվում տվյալ կամավոր ներգրավող կազմակերպության կամավորական գործունեության շրջանակներում կամավորներ ներգրավելու դեպքերի վրա::

Հարկ է նշել, որ Նախագծի 17-րդ հոդվածի 2-րդ մասը խմբագրվել է և աշխատողների թվի նկատմամբ մինչև 5 տոկոս հարաբերակցությամբ կամավորներ ներգրավելու սահմանափակումը նախատեսվել է  կամավոր ներգրավող ոչ առևտրային կազմակերպության կամ հիմնարկի կանոնադրական գործառույթներն իրականացնելու նպատակով կամավորներ ներգրավելու դեպքերի համար: Իսկ տվյալ կազմակերպության կանոնադրական գործառույթներից դուրս իրականացվող կամավորական գործունեության համար որևէ քանակական սահմանափակում չի նախատեսվել:

Միաժամանակ, նախատեսվում է, որ գործնականում կամավոր ներգրավող ոչ առևտրային կազմակերպություններ կհանդիսանան բնակչության սոցիալական պաշտպանության հաստատությունները (տարեցներին, հաշմանդամներին, երեխաներին սոցիալական սպասարկում, ցերեկային և շուրջօրյա խնամք, վերականգնողական ծառայություններ մատուցող պետական ոչ առևտրային կազմակերպությունները), որոնք էլ իրենց կանոնադրական գործառույթներն իրականացնելու նպատակով Նախագծի 17-րդ հոդվածի 2-րդ մասով կներգրավեն կամավորներ:

Օրենքի նախագծի լրամշակման արդյունքում նախագծի 12-րդ հոդվածով  նախատեսվել է նաև, որ կամավորական գործունեություն կարող են իրականացնել և կամավորներ ներգրավել շահույթ ստանալու նպատակ հետապնդող իրավաբանական անձինք կամ անհատ ձեռնարկատերերը: Սակայն, այս դեպքում վերջիններիս կամավորական գործունեությունը պետք է իրականացվի այն կամավորական ծրագրին համապատասխան, որը ՀՀ կառավարության սահմանած կարգով՝ որպես կամավորական կորակի և կգրանցի ՀՀ կառավարության կողմից ստեղծված հանձնաժողովը (Նախագծի 12-րդ հոդվածի 3-րդ մաս): Ընդ որում՝ նախատեսվել է նաև սահմանափակում, որի համաձայն՝ կամավորները չեն կարող ներգրավվել ինչպես կամավորական, այնպես էլ՝ կամավոր ներգրավող կազմակերպությունների ձեռնարկատիրական գործունեության մեջ (Նախագծի 8-րդ հոդվածի 3-րդ (Նախագծի սկզբնական տարբերակում 4-րդ) մաս): Հաշվի են առնվել ինչպես Միացյալ ազգերի կազմակերպության,  Աշխատանքի միջազգային կազմակերպության, Եվրոմիության կողմից միջազգային պրակտիկայում ամրագրված մոտեցումները և բազմաթիվ երկրներում կամավորական գործունեության մեջ նաև մասնավոր հատվածին ներգրավելու պրակտիկան, այնպես էլ՝ երկրում փաստացի որոշակի առևտրային կազմակերպությունների կողմից իրականացվող կամավորական գործունեությունը:

Նշենք նաև, որ աշխատողների թվի նկատմամբ մինչև 5 տոկոս հարաբերակցությամբ կամավորներ ներգրավելու սահմանափակման հիմքում ընկած է ոչ թե միջազգային փորձը, այլ Նախագծով առաջարկվող հիմնական խնդիրների կարգավորումներից մեկի ապահովումը, այն է՝ կամավոր աշխատանք կատարողին վարձու աշխատողից հստակ տարանջատելու գործնական հիմքերի ապահովումը, ինչպես նաև երկրում գործունեություն ծավալող կազմակերպությունների համար հարկերից խուսափելու և անօրինական աշխատողներ պահելու, կոռուպցիոն այլ դրսևորումներից խուսափելու նպատակը: Հատկանշական է նաև այն, որ աշխատողների թվի նկատմամբ մինչև 5 տոկոս հարաբերակցությամբ կամավորներ ներգրավելու սահմանափակումը նախատեսվել է նաև  շահագրգիռ կողմերի հետ քննարկումների արդյունքում պետական հսկողություն և վերահսկողություն իրականացնող մարմինների առաջարկությունների հիման վրա, որպեսզի որոշակիացվի և սահմանափակվի կամավոր աշխատանքի ներքո անօրինական աշխատանքների իրականացումը:

Հոդված 36.

1. Ընդունվել է: Նախագծի 37-րդ (Նախագծի սկզբնական տարբերակում 36-րդ) հոդվածի 1-ին և 3-րդ մասերից հանվել են «այդ մասին տեղեկացնելով լիազոր մարմնին՝ առնվազն 15 օր առաջ» բառերը:

2. Ընդունվել է: ««Պետական տուրքի մասին» Հայաuտանի Հանրապետության օրենքում լրացումներ կատարելու մաuին» ՀՀ օրենքի նախագծով նախատեսվել է Հայաստանի Հանրապետությունում կամավորական գործունեություն կամ կամավոր աշխատանք կատարելու նպատակով ՀՀ ժամանող անձանց համար ևս նախատեսվել է Հայաստանի Հանրապետությունում օտարերկրյա քաղաքացիների կացության կարգավիճակի հետ կապված փաստաթղթեր տալու, ՀՀ մուտքի արտոնագիր ձևակերպելու հետ կապված ծառայությունների համար պետական տուրքի վճարումից ազատվելու արտոնություն:

3. Ընդունվել է: ««Պետական տուրքի մասին» Հայաuտանի Հանրապետության օրենքում լրացումներ կատարելու մաuին» ՀՀ օրենքի նախագծով նախատեսվել է Հայաստանի Հանրապետությունում կամավորական գործունեություն կամ կամավոր աշխատանք կատարելու նպատակով ՀՀ ժամանող անձանց համար ևս նախատեսվել է Հայաստանի Հանրապետությունում օտարերկրյա քաղաքացիների կացության կարգավիճակի հետ կապված փաստաթղթեր տալու, ՀՀ մուտքի արտոնագիր ձևակերպելու հետ կապված ծառայությունների համար պետական տուրքի վճարումից ազատվելու արտոնություն:



	«Հայկական Կարիտաս» Բարեսիրական ՀԿ-ի կամավորների համակարգող, 18.10.2017թ.
	 1.Գլուխ 2, հոդված 16

Կամավոր ներգրավող կազմակերպությունը կամավորական գործունեության շրջանակներում կարող է ներգրավել իր աշխատակիցների թվի նկատմամբ մինչև 5 տոկոս հարաբերակցությամբ կամավորներ: 

Ներկայում «Հայկական Կարիտաս» Բարեսիրական ՀԿ-ի տարբեր կենտրոններում կամավորական աշխատանք են կատարում 80-83 ակտիվ կամավորներ: 

Միայն «Էմիլի Արեգակ» բազմակի հաշմանդամություն ունեցող երեխաների և երիտասարդների կենտրոնում 2017թ.-ի սեպտեմբեր ամսվա դրությամբ ունենք 27 ակտիվ կամավոր, որոնց աշխատանքը տարբեր խմբակների շրջանակներում պարզապես անհրաժեշտություն է կենտրոնի տնօրենի հավաստմամբ: 

Առաջարկում ենք վերանայել ներկայացված 5 տոկոսը՝ հնարավորության սահմաններում թույլատրելով ապահովել կամավորների ներգրավման այնպիսի տոկոս, որի դեպքում կազմակերպությունը հնարավորություն կունենա ներգրավել կենտրոնների կարիքներին համապատասխան կամավորներ: 

2.Գլուխ 3, հոդված 24

1.ՀՀ աշխատանքային օրենսգրքով սահմանված աշխատանքային հարաբերությունների մեջ գտնվող աշխատողը կամ քաղաքացիաիրավական պայմանագրերի շրջանակներում կատարվող աշխատանքներից, մատուցվող ծառայություններից եկամուտ ստացող կամ ուսումնառության գործընթացում գտնվող ֆիզիկական անձն աշխատանքային և (կամ) ուսուցման ժամերին կամավոր աշխատանք կարող է կատարել գործատուի և (կամ) ուսումնական հաստատության համապատասխան իրավասություն ունեցող պաշտոնատար անձի գրավոր համաձայնությամբ:

2.Սույն հոդվածի 1-ին մասով նախատեսված դեպքում համապատասխան ժամանակահատվածը հաշվարկվում է աշխատողի աշխատանքային ստաժում, պահպանվում է աշխատանքային հարաբերությունների մեջ գտնվող կամ քաղաքացիաիրավական պայմանագրերի շրջանակներում կատարվող աշխատանքներից, մատուցվող ծառայություններից եկամուտ ստացող անձանց աշխատատեղը (պաշտոնը), իսկ աշխատավարձի կամ վարձատրության հարցը կարող է կարգավորվել կողմերի համաձայնությամբ: Ուսումնառության գործընթացում գտնվող անձանց բացակաները համարվում են հարգելի:

Առաջարկում ենք սահմանել ամսական կտրվածքով ժամերի/օրերի թույլատրելի ժամաքանակ՝ կամավորության պատրվակով անհարգելի բացականերից խուսափելու նպատակով:

Հարց. Սույն օրենքի ընդունման դեպքում հնարավոր է առաջանա կամավորական գործունեություն կատարող անձի համար կազմակերպության կողմից սոց. վճար վճարելու խնդիր և կամավորական գործունեության ժամանակահատվածը համարվի ստաժ: 

3.
ԳԼՈՒԽ 2 Հոդված 17.

8) յուրաքանչյուր տարվա ավարտից հետո՝ եռամսյա ժամկետում իր կամավորական գործունեության վերաբերյալ տեղեկատվություն հրապարակել զանգվածային լրատվության միջոցներով:

10) մինչև յուրաքանչյուր տարվա փետրվարի 15-ը սահմանված կարգով լիազոր մարմին ներկայացնել նախորդ տարվա իր գործունեության մասին տարեկան հաշվետվությունը:

Հարց. Ցանկալի է որ մանրամասնվի, թե ինչ պետք է ներառվի հաշվետվության մեջ: Կա˚ արդյոք սահմանված հաշվետվության ձև:

4.
««ԲԱՐԵԳՈՐԾՈՒԹՅԱՆ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱUԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ OՐԵՆՔ                                                                                   

«Հոդված 15. Բարեգործության խրախուսումը


2. Հայաստանի Հանրապետության տարվա բարեգործի կոչմանը կարող է արժանանալ այն բարեգործը, ով բարեգործական նպատակների իրականացման համար տվյալ տարում տրամադրել է Հայաստանի Հանրապետությունում սահմանված նվազագույն աշխատավարձի հազարապատիկ և ավելի չափի արժողությամբ բարեգործական աջակցություն, որը նաև այդ տարում բոլոր բարեգործների տրամադրած բարեգործական աջակցության արժեքների շարքում ամենաբարձրն է:

Հարց. Կան անձինք, ովքեր վերը նշված գումարին համարժեք ծառայություն են մատուցում որևէ կենտրոնում: Արդյո˚ք միայն դրամական աջակցություն տրամադրելու դեպքում կարող ես համարվել բարեգործ:  
	1. Ընդունվել է ի գիտություն: Նախագծի 17-րդ (Նախագծի սկզբնական տարբերակում 16-րդ) հոդվածի 2-րդ մասը խմբագրվել է և աշխատողների թվի նկատմամբ մինչև 5 տոկոս հարաբերակցությամբ կամավորներ ներգրավելու սահմանափակում է նախատեսվել կամավոր ներգրավող ոչ առևտրային կազմակերպությունների՝ կանոնադրական գործառույթներն իրականացնելու նպատակով կամավորներ ներգրավելու դեպքերի համար: Ընդ որում՝ տվյալ կազմակերպության կանոնադրական գործառույթներից դուրս իրականացվող կամավորական գործունեության համար որևէ քանակական սահմանափակում չի նախատեսվել:

Նախատեսվում է, որ գործնականում կամավոր ներգրավող ոչ առևտրային կազմակերպություններ կհանդիսանան բնակչության սոցիալական պաշտպանության հաստատությունները (տարեցներին, հաշմանդամներին, երեխաներին սոցիալական սպասարկում, ցերեկային և շուրջօրյա խնամք, վերականգնողական ծառայություններ մատուցող պետական ոչ առևտրային կազմակերպությունները), որոնք էլ իրենց կանոնադրական գործառույթներն իրականացնելու նպատակով Նախագծի 17-րդ հոդվածի 2-րդ մասով կներգրավեն կամավորներ: Նման հնարավորություն ներկայիս օրենսդրական կարգավորումների պարագայում կամավոր ներգրավող ոչ առևտրային կազմակերպությունները չունեն: Հարկ է նկատել նաև, որ կամավորական կազմակերպությունների համար կամավորներ ներգրավելու որևէ քանակական սահմանափակում Նախագծով չի նախատեսվել:

Նախագծի 12-րդ հոդվածով  նախատեսվել է նաև, որ կամավորական գործունեություն կարող են իրականացնել և կամավորներ ներգրավել շահույթ ստանալու նպատակ հետապնդող իրավաբանական անձինք կամ անհատ ձեռնարկատերերը: Սակայն, այս դեպքում վերջիններիս կամավորական գործունեությունը պետք է իրականացվի այն կամավորական ծրագրին համապատասխան, որը ՀՀ կառավարության սահմանած կարգով՝ որպես կամավորական կորակի և կգրանցի ՀՀ կառավարության կողմից ստեղծված հանձնաժողովը (Նախագծի 12-րդ հոդված): Նախատեսվել է նաև սահմանափակում, որի համաձայն՝ կամավորները չեն կարող ներգրավվել ինչպես կամավորական, այնպես էլ՝ կամավոր ներգրավող կազմակերպությունների ձեռնարկատիրական գործունեության մեջ (Նախագծի 8-րդ հոդվածի 3-րդ մաս): Հաշվի են առնվել ինչպես Միացյալ ազգերի կազմակերպության,  Աշխատանքի միջազգային կազմակերպության, Եվրոմիության կողմից միջազգային պրակտիկայում ամրագրված մոտեցումները և բազմաթիվ երկրներում  կամավորական գործունեության մեջ նաև մասնավոր հատվածին ներգրավելու պրակտիկան, այնպես էլ՝ երկրում փաստացի որոշակի առևտրային կազմակերպությունների կողմից իրականացվող կամավորական գործունեությունը:

Թեև աշխատողների թվի նկատմամբ մինչև 5 տոկոս հարաբերակցությամբ կամավորներ ներգրավելու սահմանափակման հիմքում ընկած չէ միջազգային փորձը, այն ուղղված է Նախագծով առաջարկվող հիմնական խնդիրների կարգավորումներից մեկի ապահովմանը, մասնավորապես՝ կամավոր աշխատանք կատարողին վարձու աշխատողից հստակ տարանջատելու գործնական հիմքերի ապահովմանը, ինչպես նաև երկրում գործունեություն ծավալող կազմակերպությունների համար հարկերից խուսափելու և անօրինական աշխատողներ պահելու, կոռուպցիոն այլ դրսևորումներից խուսափելու, կամավոր աշխատանքի ներքո անօրինական աշխատանքների իրականացումը որոշակիացնելու և սահմանափակելու նպատակը:

2. Գլուխ 3, հոդված 24
Ընդունվել է ի գիտություն: Նախագծի 24-րդ  հոդվածով նախատեսվել է ՀՀ աշխատանքային օրենսգրքով սահմանված աշխատանքային հարաբերությունների մեջ գտնվող աշխատողի  համար աշխատանքային ժամերին Նախագծով սահմանված կարգով կամավոր աշխատանք կատարելու դեպքում աշխատատեղի պահպանման (այդ կամավոր աշխատանքը կատարելու ժամանակահատվածը հաշվարկվում է նաև աշխատողի աշխատանքային ստաժում) վերաբերյալ կարգավորում՝ նախատեսելով նաև աշխատավարձի կարգավորում կողմերի համաձայնությամբ:

Հետևաբար, եթե աշխատավարձը կողմերի համաձայնությամբ պահպանվում է, ապա վերը նշված կամավոր աշխատանքի  ժամանակահատվածի համար աշխատողին վճարված աշխատավարձից սահմանված կարգով վճարվում են հարկերն ու  պարտադիր վճարները:

3. ԳԼՈՒԽ 2 Հոդված 17.

Ընդունվել է: Նախագծի 16-րդ (Նախագծի սկզբնական տարբերակում 15-րդ)  հոդվածի 1-ին մասի 17-րդ և 18-րդ (Նախագծի սկզբնական տարբերակում 17-րդ) հոդվածի 1-ին մասի 8-րդ կետերը, ինչպես նաև    Հանվել են նաև Նախագծի 16-րդ հոդվածի 1-ին մասի 15-րդ, 18-րդ հոդվածի 1-ին մասի 10-րդ, ինչպես նաև 31-րդ հոդվածի 1-ին մասի 5-րդ կետերով նախատեսված կարգավորումները հանվել են:
4.  Ընդունվել է ի գիտություն: Բարեգործ համարվելու համար անհրաժեշտ չափանիշների վերաբերյալ նշենք, որ դրանք կարգավորվում են «Բարեգործության մասին» ՀՀ օրենքի կարգավորումների շրջանակներում և Նախագծի կարգավորումների համատեքստում չեն կարող կարգավորվել:


	4. Այլ տեղեկություններ 

29.09.17 Նախարարին կից հասարակական խորհրդի նիստ, 06.10.17թ. մասնագիտական քննարկում
	1. ներկայացվել է այն տեսակետը («Հայկական Կարիտաս» ԲՀԿ, Կարմիր խաչ ընկերություն),  ներկայացվել է կամավոր աշխատանքների հետ կապված ծախսերի փոխհատուցումները՝ եկամտային հարկով հարկելու խնդիրը:

2.  06.10.2017թ. մասնագիտական քննարկման ընթացքում հրավիրվածների կողմից բարձացվել են հետևյալ խնդիրները.

1)
Առաջարկվել է լրացնել նաև գյուղատնտեսության բնագավառը («ԿԱԶԱ» ԲՄ, Կարմիր խաչ ընկերություն): Նշվել է, որ շատ կազմակերպություններ այս բնագավառում գործունեություն ծավալող ներդրումներ են կատարում գյուղատնտեսության ոլորտում, որպեսզի պայքարեն գյուղական շրջաններից բնակչության ահագնացող արտահոսքի դեմ, բարելավեն սոցիալ-տնտեսական վիճակը գյուղական համայնքներում),

2)
Փոխել Նախագծի 3-րդ հոդվածի 1-ին մասի 3-րդ կետում «կամավորի օգնության կարիք ունեցող անձանց օգտին ունեցող» բառերով կամավոր աշխատանքի շեշտադրումը (Սախարովի անվ. ՄԻՊ ՀԿ): Այս առումով իրենք խնդիրներ կարող են ունենալ, քանի որ իրենց կամավորները ոչ թե աշխատում են անհատ անձանց (կամավորի օգնության կարիք ունեցող) համար, այլ ընդհանուր մարդականց իրավունքների պաշտպանության ոլորտում, ի շահ հանրության և ունեն ընդհանուր շահառուներ:
	1. Ընդունվել է: Խնդրի օրենսդրական կարգավորումն ապահովելու նպատակով նախագծերի փաթեթում ներառվել է նաև «Հայաստանի Հանրապետության հարկային օրենսգրքում լրացում կատարելու մասին» ՀՀ օրենքի նախագիծը և առաջարկվել է կամավոր աշխատանքների կատարման հետ կապված ծախսերի փոխհատուցման վճարները լրացնել նվազեցվող եկամուտների ցանկում:

1) Ընդունվել է: Նախագծի 6-րդ հոդվածի 1-ին մասը լրացվել է համապատասխան բնագավառով:

2) Ընդունվել է: «Կամավորի օգնության կարիք ունեցող անձ» հասկացությունը հանվել է Նախագծից:

